
ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒪᔪᑦ   i 

ᓯᕗᓕᖅᑎᓄᑦ ᐅᓂᒃᑳᖅᑕᐅᓯᒪᔪᑦ ᓇᐃᓈᖅᓯᒪᓪᓗᑎᒃ 

 
".…ᖃᓄᐃᓕᖓᓂᕆᔭᐅᔪᑦ ᐅᓄᓗᐊᖅᑐᓂ ᓄᓇᖃᖅᑳᖅᑐᓄᑦ ᓄᓇᒋᔭᐅᔪᓂ 

ᐅᖃᐅᓯᕆᔭᒃᓴᐅᑐᐃᓐᓇᖅᐳᑦ ᑲᙳᓇᕐᓂᕋᖅᑕᐅᓗᑎᒃ. ᑕᒪᓐᓇ ᐊᓐᓂᕆᔭᑦᑎᓐᓂᒃ ᑲᙳᓵᕆᔪᖅ. 
ᑕᒪᒃᑭᕐᓗᑕ ᐃᓱᒪᒋᔭᖃᕆᐊᖃᖅᐳᒍᑦ ᐊᓯᔾᔨᖅᓯᔭᕆᐊᖃᕐᓂᕐᒥᒃ. ᒫᓐᓇᓗ ᐱᒋᐊᕆᐊᖃᓕᖅᖢᑕ ." 

 
_______    ᐊᔾᔪᒥᓇᑦᑎᐊᖅᑐᖅ ᐊᐃᑐᕆᐊᓐ ᒃᓛᒃᓴᓐ,  

ᐅᖃᐅᓯᕆᔭᕕᓂᖏᑦ ᑯᐃᓐ ᑭᒡᒐᖅᑐᖅᖢᓂᐅᒃ, ᕕᕗᐊᕆ 2, 2004-ᖑᑎᓪᓗᒍ 
 

ᑲᓇᑕᒥ ᓇᓂᑐᐃᓐᓇᖅ ᑖᒃᑯᐊ ᐅᖃᐅᓰᑦ ᐅᔾᔨᕐᓇᖅᓯᑎᑦᑎᒃᑲᓐᓂᙱᓚᑦ ᓄᓇᕘᑉ ᐊᓯᐊᓂ ᑕᒪᓐᓇ ᓈᒻᒪᒃᑐᒥᒃ ᐃᒡᓗᖃᕆᐊᖃᕐᓂᖅ 
ᐊᔪᕐᓇᖅᓯᕙᓪᓕᐊᑐᐃᓐᓇᖅᑎᓪᓗᒍ ᐃᒪᓐᓇᐅᙱᖔᓕᖅᖢᓂ, ᑭᒃᑯᑐᐃᓐᓇᓄᑦ ᐱᔪᓐᓇᐅᑎᒋᔭᐅᔪᓐᓃᖅᖢᓂ. ᑲᓇᑕᓕᒫᒧᑦ 
ᓈᓴᖅᑕᐅᓯᒪᔪᑦ ᐅᓂᒃᑲᐅᓯᖃᖅᐳᑦ ᖃᓄᐃᓕᖓᒻᒪᕆᖕᒪᖔᑦ: ᓇᑉᐸᖏᑦ ᐃᓄᐃᑦ ᐅᕙᑦᑎᖃᖅᐳᑦ ᑕᑖᓗᐊᖅᑐᓂ 38.7%-ᖏᓪᓗ 
ᐃᓱᒪᒋᔭᐅᔪᓐᓇᕆᓪᓗᑎᒃ ᐱᔭᕆᐊᖃᒻᒪᕆᓕᕐᓂᖏᓐᓂᒃ, ᑕᒪᓐᓇ ᐃᒪᓐᓇ ᑐᑭᖃᖅᖢᓂ, ᐊᖏᕋᖃᙱᓐᓂᖏᓐᓂᒃ ᐊᑐᓕᕈᓐᓇᕋᑎᒡᓗ 
ᓈᒻᒪᒃᑐᓂᒃ ᐊᖏᕐᕋᕆᔭᐅᔪᓐᓇᖅᑐᓂᒃ. ᐃᓄᐃᑦ ᓄᓇᕗᒻᒥᐅᑦ ᓇᒧᙵᖅᐸᓪᓕᐊᔪᓐᓇᐃᓪᓕᓯᒪᕗᑦ ᐃᒡᓗᖃᕐᓂᕐᒧᑦ 
ᐃᓱᒫᓗᖕᓇᖅᑐᒻᒪᕇᓐᓂᕐᒧᑦ ᑕᒪᓐᓇᓗ ᖃᐅᑕᒫᑦ ᐱᐅᔪᓐᓃᖅᐸᓪᓕᐊᑐᐃᓐᓇᖅᖢᓂ ᐃᓄᒋᐊᒃᓯᕙᓪᓕᐊᒻᒪᕆᖕᓂᖓᓄᑦ ᑕᒪᒃᑯᐊᓗ ᒫᓐᓇ 
ᐃᒡᓗᖁᑎᒋᔭᐅᔪᑦ ᓄᑕᐅᔪᓐᓃᖅᐸᓪᓕᐊᓂᖏᓐᓄᑦ. 
 
ᑕᒪᓐᓇ ᐃᓱᒫᓗᖕᓇᖅᓯᔪᒻᒪᕆᒃ, ᓴᖅᑭᑉᐸᓪᓕᐊᓕᕐᓂᑰᓪᓗᓂ 10-ᓂᒃ ᐊᕐᕌᒍᓂᒃ ᐊᓂᒍᖅᓯᒪᓕᖅᑐᓂ ᑕᒪᓐᓇ ᓄᑖᖅ ᓄᓇᒋᔭᐅᓂᐊᓕᖅᑐᖅ 
ᓄᓇᕗᑦ, ᓴᖅᑭᑎᑕᐅᓚᐅᖅᑳᖅᑎᓐᓇᒍ, ᓴᖅᑭᑎᑕᐅᓯᒪᙱᓚᖅ ᒐᕙᒪᒋᔭᐅᔪᒥᑦ ᓄᓇᕗᒻᒧᑦ. ᐊᕐᕌᒍᑕᒫᑦ ᑮᓇᐅᔭᖁᑎᒋᔭᐅᖃᑦᑕᖅᑐᑦ 
ᓇᑉᐸᖓᑕ ᑐᖔᓃᑎᓪᓗᒍ ᐱᔭᐅᔭᕆᐊᖃᖃᑦᑕᖅᑑᑉ ᐸᖕᒥᐅᓗᐊᖃᑦᑕᕐᓂᖅ ᐊᒻᒧᒋᐊᖅᑎᒃᑲᓐᓂᕈᒪᓪᓗᒍ ᓇᓕᒧᒃᓱᓕᖅᑎᓪᓗᒍ 
ᑲᓇᑕᒥᐅᑕᓄᑦ ᐊᓯᑦᑎᓐᓄᑦ, ᒐᕙᒪᒋᔭᐅᔪᖅ ᓄᓇᕗᒻᒧᑦ ᐱᕙᓪᓕᐊᙱᑦᑎᐊᖅᐳᑦ ᐊᑐᕈᓐᓇᕋᔭᖅᑕᒥᓂᒃ ᑕᒪᑐᒥᖓ ᐊᑲᐅᙱᓕᐅᕈᑎᒥ 
ᑲᒪᔾᔪᑎᒋᔪᓐᓇᖅᑕᒥᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᐃᓱᒪᒋᔭᒃᓴᖅ ᓱᖁᑎᒋᔭᐅᙱᑐᐃᓐᓇᕈᓐᓇᐃᓪᓕᕗᖅ, ᓄᓇᕗᒻᒥᓗ 
ᐃᒡᓗᓕᕆᔨᕐᔪᐊᒃᑰᕐᓗᓂ, ᒐᕙᒪᒋᔭᐅᔪᖅ ᓄᓇᕗᒻᒧᑦ ᐊᔪᙱᓐᓂᕆᔭᒥᓂᒃ ᐊᒃᓱᕈᕐᓇᖅᑐᒧᐊᖅᑎᑦᑎᖃᑦᑕᓕᖅᐳᖅ ᐊᓯᖏᓐᓄᑦ 
ᓯᕗᓪᓕᖅᐸᐅᑦᑎᐅᑎᔪᒪᓯᒪᔭᕋᓗᐊᕐᒥᓄᑦ ᑐᓂᓯᓂᕐᒥᒍᑦ $10-ᒥᓕᐊᓂᒃ ᐊᕐᕌᒍᑕᒫᑦ (ᐅᕝᕙᓘᓐᓃᑦ 50-ᓄᑦ ᐃᒡᓗᕐᔪᐊᓄᑦ ᐊᕐᕋᒍᒧᑦ 
ᐊᑕᐅᓯᕐᒧᑦ) ᐊᕐᕌᒎᓵᖅᑐᓄᑦ ᑕᓪᓕᒪᓄᑦ. ᑕᒪᕐᒥᑦᑎᐊᖅ ᖃᐅᔨᓴᖅᑕᐅᓯᒪᓃᑦ ᑎᒃᑯᐊᖅᑐᖅᐳᑦ ᐊᑕᐅᓯᑦᑕᐃᓐᓇᕐᒧᑦ, ᓱᖁᑎᒋᔭᒃᓴᐅᔪᓐ 
ᓃᖅᑐᒧᑦ:   
 

3000-ᓂᒃ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᐱᔭᐅᔪᖃᕆᐊᖃᖅᐳᖅ 
ᒫᓐᓇᑲᐅᑎᒋᒃᑯᑦ ᐊᖑᒻᒪᑎᔪᒪᑐᐃᓐᓇᒧᑦ ᑕᑖᓗᐊᖃᑦᑕᖅᑐᓂᒃ ᓄᓇᕘᒥ ᑲᓇᑕᒥ 

ᐊᔾᔨᖃᓕᖅᑎᓪᓗᒍ. 
 
ᐊᔾᔨᖃᙱᑦᑐᓂᒃ ᐱᔾᔪᑕᐅᔪᓂᒃ ᐸᔾᔭᕐᓗᒃᑐᖃᖃᑦᑕᖅᐳᖅ ᓄᓇᕗᒻᒥ ᐊᑲᐅᙱᓕᐅᕈᑕᐅᓕᖅᐸᒃᖢᑎᒃ ᒫᓐᓇᒃᑯᑦ ᐃᒡᓗᑭᒃᓴᕐᓂᕐᒧᑦ 
ᐊᓱᕈᓐᓇᖅᑐᒧᑦ. ᓯᓚᖓ ᓂᒡᓚᓱᒃᑐᒻᒪᕆᐅᓂᖓᑕ, ᐅᐸᒐᒃᓴᐅᔪᓐᓇᑦᑎᐊᙱᓐᓂᖓᑕ, ᐃᓄᑭᑦᑐᒻᒪᕆᑯᓘᓂᖓᑕ, 
ᐊᖅᑯᑎᑕᖃᙱᓐᓂᖓᓄᑦ ᓄᓇᒃᑰᕈᑎᕐᔪᐊᓪᓗ ᐊᑐᖅᐸᒃᑕᖏᑦ ᐱᑕᖃᖏᓐᓂᖏᓐᓄᑦ, ᐃᓚᐅᑦᑎᐊᖅᓯᒪᙱᑦᑐᓄᑦ ᐃᓂᒋᔭᐅᔪᓐᓇᖅᑐᓄᑦ 
ᐊᑭᑐᔫᑕᐅᓂᖏᓐᓄᓪᓗ ᓴᓇᔪᖃᕐᓂᐊᕐᓗᓂ ᐱᖁᑎᖏᓐᓄᓪᓗ ᑲᑎᓯᒪᓪᓗᑎᒃ ᓄᖅᑲᖔᖅᑎᑦᑎᕗᑦ ᐋᖅᑭᒃᓱᐃᕙᓪᓕᐊᓕᕆᐊᒃᓴᖅ 
ᐃᒡᓗᖃᖅᑎᑦᑎᕙᖕᓂᕐᒧᑦ ᐱᔪᒪᓕᕈᑕᐅᓇᔭᖅᑐᓄᑦ ᐃᓛᒃᑰᖅᑐᓂᑦ ᑕᐃᒪᐃᑦᑐᓕᐅᕈᓐᓇᕐᓂᖅ ᑲᓇᑕᐅᑉ ᖃᓪᓗᓈᖃᕐᕕᖓᓂ. ᐊᒻᒪᓗᑦᑕᐅᖅ, 
ᓴᖅᑭᑎᑦᑎᕙᓪᓕᐊᓂᖅ ᓄᑖᓂᒃ ᐃᒡᓗᒋᔭᐅᔪᓐᓇᕐᓂᐊᓕᖅᑐᓂᒃ ᐊᒃᑐᐊᓂᖃᒻᒪᕆᒃᐳᖅ ᑭᒃᑯᑐᐃᓐᓇᐃᑦ ᐃᓚᐅᓇᔭᕐᓂᖏᓐᓄᑦ. 
 
99%-ᖑᕗᑦ ᐅᖓᑖᓃᑦᑐᑦ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓄᑦ ᐃᒡᓗᓖᑦ ᓄᓇᕗᒻᒥ ᐃᓅᕗᑦ, ᐊᒥᒐᖅᓯᑎᓪᓗᒋᓪᓗ ᐃᒡᓗᓂᒃ, 
ᐅᓇᑐᐊᖅ ᓂᕈᐊᕆᔪᓐᓇᖃᑦᑕᖅᐸᖓᑦ ᐊᒥᓱᐊᓗᐃᑦ ᓄᓇᕗᒻᒥᐅᑦ ᐊᑎᖅᑎᒃ ᐃᓚᓕᐅᑎᑐᐃᓐᓇᕐᓗᒋᑦ ᐊᒥᓱᐊᓗᖕᓄᑦ ᑭᒃᑯᑐᐃᓐᓴᓄᑦ 
ᐃᒡᓗᒋᔭᐅᔪᓐᓇᖅᑐᓂᒃ ᐅᑕᖅᑭᔪᓄᑦ. ᐊᒥᓱᓄᑦ ᐃᓄᖕᓄᑦ ᑕᒪᓐᓇ ᑐᑭᖃᖅᐳᖅ ᐃᒪᓐᓇ, ᐊᕐᕌᒍᑲᓪᓚᓄᑦ ᐅᑕᖅᑭᓗᑎᒃ ᑭᓯᐊᓂ 
ᐃᓄᒋᐊᒑᓗᐃᑦ ᐃᓚᒌᑦ ᐊᖏᕐᕋᖃᖃᑎᒌᒃᑎᓪᓗᒋᑦ ᓯᓂᒃᐸᒃᖢᑎᒡᓗ ᐃᖅᑯᒪᔪᖃᓕᕌᖓᑦ ᐊᖏᕐᕋᕆᔭᐅᔪᓂ ᐃᒪᐃᒐᔪᒃᑐᓂ, 1000 
ᑐᖔᓂ ᐃᓯᒃᑲᓂᒃ ᐊᖏᓂᓕᖕᓂ. 
 
ᐃᓱᓕᑎᑦᑎᓇᓱᒧᑦ ᑕᒪᑐᒥᖓ ᑲᙳᓇᖅᑐᒻᒪᕆᖕᒥᒃ, ᓄᓇᕗᑦ ᑐᙵᕕᒃᑯᑦ ᒐᕙᒪᒋᔭᐅᔪᕐᓗ ᓄᓇᕗᒻᒧᑦ ᐊᑐᖅᖢᑎᒃ ᑎᑎᕋᕐᕕᒋᔭᐅᔪᓂᒃ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᑲᑎᓯᒪᓕᕐᒪᑎᒃ ᐱᓕᕆᖃᑎᒌᒍᒪᓪᓗᑎᒃ ᑖᔅᓱᒧᖓ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᔪᒪᒧᑦ 
ᖃᓄᐃᓕᐅᖅᐸᓪᓕᐊᔪᒪᓂᕐᒥᒃ ᑭᓯᐊᓂ ᑕᒪᓐᓇ ᐃᓄᑑᓗᑕ ᐱᓕᕆᐊᕆᔪᓐᓇᔾᔮᙱᑕᕗᑦ. 

ᑎᓕᐅᕆᓂᖅ ᓄᑖᙳᕆᐊᖅᓯᒪᔪᓂᒃ ᐱᓕᕆᔪᒪᓂᕐᒥᒃ: 
 

 
ᑎᑎᕋᖅᓯᒪᓂᖓ 2 ᒪᓕᒐᕐᔪᐊᑎᒍᑦ ᓴᐳᔾᔭᐅᓯᒪᔫᑉ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᐅᑉ ᑐᑭᓯᓇᑦᑎᐊᖅᑐᓂᒃ ᐅᖃᖅᓯᒪᕗᑦ 
ᑕᒪᒃᑯᐊ ᐃᓄᐃᑦ ᓄᓇᖃᖅᑳᖅᓯᒪᓂᖏᓐᓄᑦ ᑲᓇᑕᒥᐅᑕᐅᓪᓗᑎᒃ ᐱᔪᓐᓇᖅᑎᑕᐅᕗᑦ ᓇᓕᐊᓐᓄᑐᐃᓐᓇᖅ ᒐᕙᒪᑐᖃᒃᑯᑦ 
ᐱᓕᕆᐊᕆᑎᖃᑦᑕᖅᑕᖏᓐᓄᑦ ᐱᔨᑦᑎᕋᕐᓂᕆᖃᑦᑕᖅᑕᖏᓐᓄᓪᓘᓐᓃᑦ ᑐᕌᖓᔪᓄᑦ ᓄᓇᖃᖅᑳᖅᓯᒪᔪᓄᑦ. ᑖᒃᑯᐊ 10-ᓄᑦ ᐊᕐᕌᒍᓄᑦ 
ᐃᓄᖕᓂᒃ ᐃᒡᓗᖃᖅᑎᑦᑎᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᑎᓕᐅᕈᑕᐅᕗᑦ ᒐᕙᒪᑐᖃᒃᑯᓐᓄᑦ ᐊᑐᕆᐊᖃᕐᓂᕋᖅᓯᒪᔭᖏᓐᓂᑦ 
ᐊᑐᖁᓪᓗᒋᑦ ᐃᓄᖕᓄᑦ ᓄᓇᕗᒻᒥᐅᓄᑦ ᐱᔾᔪᑎᖃᕐᓗᑎᒃ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ. 
 

ᐊᒃᑐᖅᓯᓂᖏᑦ ᐱᕚᓪᓕᕈᑕᐅᔾᔪᑎᖏᓪᓗ ᖃᓄᐃᓕᐅᖔᓕᖅᑎᑦᑎᓂᐊᕐᓂᐅᑉ:  
 

 
ᓄᓇᕘᑉ ᐃᓗᐊᓂ, ᑲᔪᓯᐊᖏᓐᓇᖅᑐᖅ 10-ᓄᑦ ᐊᕐᕌᒍᓄᑦ ᖃᓄᐃᓕᐅᖔᓕᖅᑎᑦᑎᓂᐅᓂᐊᖅᑐᖅ ᐃᒡᓗᑭᒃᓴᒻᒪᕆᖕᓂᕐᒧᑦ: ᐃᒪᐃᓕᐅᕐᕕᐅᓂᐊᖅᐳᖅ, 
ᖄᒃᑲᓐᓂᐊᒍᑦ ᐸᖕᒥᐅᓗᐊᖅᐸᖕᓂᖅ ᒥᑭᒃᓕᑎᒋᐊᖅᑎᓪᓗᒍ ᓇᓕᒧᒃᓱᓕᖅᑎᓪᓗᒍ ᑲᓇᑕᓕᒫᒥ ᐊᑐᖅᑕᐅᕙᒃᑐᒥᒃ, ᓴᖅᑭᑎᑦᑎᓂᐊᕐᒥᔪᖅ:  

 ᐱᓕᕆᓂᑰᓕᖅᓴᐅᓕᕐᓂᕐᒥᒃ, ᐊᔪᕈᓐᓃᖅᓴᕐᓂᕐᒥᒃ ᐃᑲᕐᕋᓂᒡᓗ ᑐᕌᖓᓇᔭᖅᑐᓂᒃ ᓄᓇᓕᖕᓂ ᐃᖅᑲᓇᐃᔭᖅᑎᐅᓗᓂ ᓇᓗᓇᐃᒃᑯᑕᖅᑖᕆᔭᐅᓲᓂᒃ; 
 ᐊᖏᒡᓕᒋᐊᖅᓯᒪᔪᒥᒃ ᐃᖅᑲᓇᐃᔭᕐᓇᒥᒃ/ᑮᓇᐅᔾᔭᒃᓴᕐᓂᕐᒥᒃ; 
 ᐱᐅᓂᖅᓴᒥ ᐊᑐᕈᓐᓇᕐᓂᕐᒥᒃ ᐃᖅᑲᓇᐃᔭᙱᑦᑐᖅᓯᐅᑎᑖᕆᔭᐅᕙᒃᑐᓄᑦ ᑕᒪᒃᑯᓄᖓ ᐊᕐᕌᒍᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᐸᒃᑐᓄᑦ; 
 ᐊᖏᒡᓕᕚᓪᓕᕐᓗᓂ ᓄᓇᓕᖕᓂ ᑮᓇᐅᔭᐃᔭᕐᓂᐅᕙᒃᑐᖅ (ᓄᓇᓖᑦ ᐱᕙᓪᓕᐊᓂᖏᓐᓄᑦ); 
 ᓄᓇᓕᖕᒥᐅᑦ ᐊᒡᖢᔪᓐᓃᖅᐹᓪᓕᕋᔭᕐᓂᖏᓐᓂᒃ; 
 ᒥᒃᖠᒋᐊᕋᔭᕐᓂᖓᓂᒃ ᑕᑎᖃᕐᓂᖅ ᓂᖃᐃᓱᖅᐸᖕᓂᕆᔭᐅᔪᒥᒃ; 
 ᒥᒃᖠᒋᐊᕋᔭᕐᓂᖓᓂᒃ ᐋᓐᓂᐊᖃᑦᑕᕐᓂᖅ ᐃᓅᖃᑎᒌᖕᓂᕐᒧᓪᓗ ᐊᑲᐅᙱᓕᐅᕈᑕᐅᓕᖅᐸᒃᑐᑦ ᐊᒃᑐᐊᓂᓖᑦ ᑕᑖᓗᐊᖅᐸᖕᓂᕐᒧᑦ ᓲᕐᓗ ᒪᑯᐊ, 
ᐃᓛᒌᓂ ᐋᓐᓂᖅᓯᕆᔪᖃᖅᐸᖕᓂᖓ, ᖁᑦᑎᒃᑐᒻᒪᕆᒃ ᓄᑕᐅᔪᓐᓃᖅᐸᓪᓕᐊᓚᓴᕈᑕᐅᕙᖕᓂᖏᑦ ᖁᑦᑎᒃᑐᒻᒪᕇᓪᓗ ᐊᓂᖅᑎᕆᓂᕐᒧᑦ 
ᐋᓐᓂᐊᕐᓂᐅᕙᒃᑐᑦ/ᐳᕙᒡᓗᖕᓇᖅ; 

 ᐊᖏᒡᓕᒋᐊᖅᑎᑦᑎᒃᑲᓐᓂᕐᓂᖅ ᓄᓇᓖᑦ ᖃᓄᐃᙱᑦᑎᐊᕐᓂᖏᓐᓄᑦ ᓴᓇᓂᒃᑯᑦ ᐊᔪᙱᓐᓂᕆᔭᐅᓕᕐᓂᐊᖅᑐᓂᒃ ᓴᙱᓂᕆᔭᐅᓕᕐᓂᐊᖅᑐᓂᒡᓗ; 
ᐊᒻᒪᓗ 

 ᓴᖅᑭᑎᑦᑎᓂᖅ ᐃᑉᐱᖕᓇᖅᑐᒥᒃ ᓇᖕᒥᓂᖃᖃᑕᐅᓕᖕᓂᒥᒃ ᐱᒃᑯᒍᓱᖕᓂᕐᒥᒡᓗ ᐃᓚᐅᓂᕐᒥᒍᑦ ᓄᓇᓕᖕᒥᐅᑦ ᓴᓇᔨᖁᑎᖏᑕ. 
 
 10-ᓄᑦ ᐊᕐᕌᒍᓄᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᐃᓄᖕᓂᒃ ᑭᒃᑯᑐᐃᓐᓇᓂᑦ  
 ᐃᒡᓗᖃᖅᑎᑦᑎᕙᖕᓂᕐᒧᑦ: 

 
 
ᖃᐅᔨᔾᔪᑕᐅᔪᑦ ᑲᓇᑕᓕᒫᒥ, ᐊᕕᒃᓯᒪᓂᕆᔭᑦᑎᓐᓂᑦ ᑎᑎᕋᖅᑕᐅᕙᓪᓕᐊᓯᒪᔪᓪᓗ ᑕᒪᕐᒥᑦᑎᐊᖅ ᑐᕌᖅᐳᑦ ᖃᔅᓯᑐᕐᓂᐊᕋᓱᒋᔭᐅᔪᓄᑦ 
ᐱᔭᐅᔭᕆᐊᖃᖅᑐᓄᑦ ᑭᑯᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐃᓄᖕᓂᒃ ᓄᓇᕗᒻᒥ:  
 
ᐃᓱᒫᓗᖕᓇᒻᒪᕆᒃᑐᒥᒃ ᐊᓂᒍᖅᑎᑦᑎᓂᖅ 3000-ᓂᒃ ᓄᑖᓂᒃ 

ᐃᒡᓗᓕᐅᖅᑐᖃᕐᓗᓂ 
ᒥᑭᒡᓕᒋᐊᖅᑎᓪᓗᒍ ᓄᓇᕗᒻᒥ 
ᑕᑖᓗᐊᖃᑦᑕᕐᓂᖅ 
ᐃᒡᓗᖃᙱᓐᓂᒻᒪᕆᖕᓂᕐᓗ 

 
ᐃᓱᒫᓗᖕᓇᖅᑐᒻᒪᕆᖕᒥᒃ 
ᐊᓂᒍᖅᑎᑦᑎᓂᖅ 

 
1000-ᓂᒃ ᓴᖅᑭᓯᒪᕙᒌᖅᑐᓂᒃ 
ᐃᒡᓗᓂᒃ ᓄᑖᙳᕆᐊᖅᑎᑦᑎᓗᓂ 

ᒥᑭᒡᓕᒋᐊᖅᑎᓪᓗᒍ ᑕᑖᓗᐊᖃᑦᑕᕐᓂᖅ 
ᐱᐅᓯᒋᐊᖅᑎᓗᒋᓪᓗ ᐊᕗᖓᑲᓪᓚᒃ 
ᐊᑐᖅᑕᐅᔪᓐᓇᕐᓂᖏᑦ ᐃᒡᓗᒋᔭᐅᔪᑦ 

ᐊᖏᒡᓕᒋᐊᖅᑎᑕᐅᒻᒪᕆᒡᓗᓂ 
ᐊᒥᓱᕈᖅᐸᓪᓕᐊᓂᖅ (2006 - 2016) 

2730-ᓂᒃ ᓄᑖᓂᒃ 
ᐃᒡᓗᓕᐅᖅᑐᖃᕐᓗᓂ 

ᐊᖑᒻᒪᑎᓗᓂ ᐃᓄᐃᑦ 
ᐊᒥᓱᕈᖅᐸᓪᓕᐊᓂᖏᓐᓄᑦ 

 
ᑲᑎᖦᖢᒋᑦ ᐃᓱᒪᒋᔭᐅᔪᑦ ᑮᓇᐅᔭᖅᑖᕆᔭᐅᔭᕆᐊᖃᕋᓱᒋᔭᐅᔪᑦ (2006-ᒥᑦ – 2016-ᒧᑦ) ᐃᒪᓐᓇᐸᓘᕗᑦ $1.9-ᐱᓕᐊᓐ. 
 
ᓵᑕᐅᔪᓐᓇᕐᓂᖅ, ᑲᔪᓯᓂᖃᑦᑎᐊᕈᓐᓇᕐᓂᖅ ᑕᑯᔭᐅᑦᑎᐊᕈᓐᓇᕐᓂᕐᓗ ᑕᒪᒃᑯᓄᖓ ᓴᓇᓯᒪᔪᓄᑦ ᐃᓄᖕᓄᓪᓗ ᓄᓇᕘᒥᐅᓄᑦ 
ᐱᒋᐊᕐᕕᐅᓇᔭᖅᑐᖅ ᑖᔅᓱᒧᖓ ᐱᓕᕆᐊᖑᕙᓪᓕᐊᔪᒪᔪᒧᑦ. ᐱᓪᓗᐊᑕᐅᓂᖏᑦ ᐃᓱᒪᒋᔭᒃᓴᐃᑦ ᐅᖃᖃᑎᒌᖕᓂᕐᒧᑦ ᒪᑯᐊᖑᕗᑦ: 

1. ᖃᓄᐃᓕᖓᓂᖓᑕ ᐊᑐᓕᖅᑎᑕᐅᓂᖓᑕᓗ ᓴᖅᑭᑎᑦᑎᔾᔪᑕᐅᓇᔭᖅᑑᑉ, ᒪᑯᓂᖓᓗ ᐃᓚᖃᐅᓪᓗᐊᖅᖢᓂ: 
ᐃ. ᐊᐅᓚᑦᑎᔾᔪᑕᐅᓗᓂ ᐋᖅᑭᒃᓱᖅᓯᒪᓂᖓ ᑕᐅᑐᖅᑰᖅᑕᐅᓯᒪᔪᒧᑦ ᐱᓕᕆᔪᒪᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ 
   ᒪᓕᑦᑎᐊᕐᓗᓂ ᑐᙵᕕᖃᖅᑎᑕᐅᓗᓂᓗ ᓇᖕᒥᓂᖃᖅᑎᐅᓂᕐᒧᑦ ᐊᑐᖅᑕᐅᕙᒃᑐᒧᑦ; 
ᐱ. ᑭᒡᒐᖅᑐᐃᑦᑎᐊᖅᑐᓂᒃ ᖃᐅᔨᒪᑦᑎᐊᖅᑐᓂᒡᓗ ᑲᑎᒪᔨᖃᕐᓗᓂ ᐱᓕᕆᖃᑦᑕᕐᓗᑎᒃ   
  ᖃᐅᔨᒪᑦᑎᐊᕋᓱᐃᓐᓇᕐᓗᑎᒡᓗ ᑲᔪᓯᓂᖃᑦᑎᐊᖏᓐᓇᖅᑐᖃᕋᓗᐊᕐᒪᖔᑦ, ᐃᔨᕋᖅᑐᙱᓪᓗᑎᒃ, ᓲᖑᔪᒃᑯᓪᓗ  
   ᓵᙵᔭᐅᓕᕈᓐᓇᕐᓗᑎᒃ; 
ᑎ. ᑭᒡᒐᖅᑐᐃᔨᑕᖃᕐᓗᓂ ᓄᓇᕗᑦ ᑐᙵᕕᒃᑯᓐᓂᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᓯᖏᓐᓂᓪᓗ  
   ᐊᒃᑐᐊᓂᓕᖕᓂᑦ ᑲᑐᔾᔨᖃᑎᒌᖑᔪᓂᑦ; ᐊᒻᒪᓗ 
ᑭ.  ᐊᑐᖅᑕᐅᓇᔭᖅᑐᒥᒃ ᖃᐅᔨᒪᔾᔪᑕᐅᑦᑎᐊᕐᓗᓂ ᑕᒪᕐᒥᑦᑎᐊᖅ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᒐᓗᐊᕐᒪᖔᑕ  
   ᐃᓄᖕᓄᓪᓗᐊᑕᖅ ᑐᕌᖓᔪᓂᒃ ᐃᒡᓗᖁᑎᒋᔭᐅᓂᐊᖅᑐᓄᑦ.  

2. ᐃᓕᓴᕆᔭᐅᓂᖏᑦ ᐊᖏᒡᓕᕚᓪᓕᕐᓂᖏᑕ ᐊᐅᓚᑦᑎᓂᐅᖃᑦᑕᕋᔭᖅᑐᑦ ᐊᒃᑐᐊᓂᓖᑦ ᐸᕐᓇᒃᑕᐅᓂᖏᓐᓄᑦ 
ᓴᓇᔭᐅᓂᖏᓐᓄᓪᓗ ᐊᕐᕌᒍᐃᑦ 10 ᐅᖓᑖᓂ. 

3. ᐱᓕᕆᐊᖃᕈᒪᒻᒪᕆᖕᓂᖅ ᑲᔪᓯᔪᓐᓇᑦᑎᐊᕐᓂᕐᒧᑦ ᓴᓇᓂᒃᑯᑦ ᒫᓐᓇ ᓴᖅᑭᑎᑕᐅᓯᒪᕙᒌᖅᑐᓄᑦ 
ᐊᔪᙱᓐᓂᕆᔭᐅᔪᓄᑦ ᐊᐅᓚᑦᑎᔾᔪᑕᐅᖃᑦᑕᖅᑐᓄᓪᓗ ᐊᔪᕐᓇᕈᓐᓃᑐᐊᕌᖓᑦ. 

4. ᐃᓕᓴᖅᓯᓂᖅ ᐱᔪᒪᕝᕕᐅᒃᑲᓐᓂᖃᑦᑕᕈᒪᓂᐊᕐᓂᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᐅᓚᑦᑎᔨᒋᔭᖏᑦ 
ᑕᒪᓐᓇᓗ ᓴᖅᑭᓐᓇᔭᖅᖢᓂ ᐱᑕᖃᒃᑲᓐᓂᓕᕐᓂᖓᓂᒃ ᐊᖏᕐᕋᕆᔭᐅᔪᓂᒃ. 

5. ᐃᓕᓴᖅᓯᓂᖅ ᐱᔪᖃᕆᐊᖃᕋᔭᕐᓂᖓᓂᒃ ᑲᔪᓯᐊᖏᓐᓇᕈᑎᒃᓴᓂᒃ 10-ᓄᑦ ᐊᕐᕌᒍᓄᑦ ᐱᓕᕆᔪᒪᓂᕐᒧᑦ 
ᐸᕐᓇᐅᓯᐊᖑᓯᒪᔪᑦ ᓯᓚᑖᒍᑦ. 

6. ᓇᓗᓇᐃᖅᓯᓂᖅ ᖃᐅᔨᔾᔪᑕᐅᔪᓐᓇᖅᑐᓂᒃ ᖃᖓᙳᖅᐸᓪᓕᐊᓂᖓᓄᓪᓗ ᖃᖓᙳᑐᐊᕌᖓᑦ 
ᖃᓄᐃᓕᐅᖅᐸᓪᓕᐊᓂᕐᒧᑦ ᐅᓂᒃᑲᐅᓯᕐᓄᑦ ᑕᒪᐃᓐᓄᑦ ᐹᑦᓇᒋᔭᐅᔪᓄᑦ ᑕᒪᑐᒧᖓ 
ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ. 

 
ᑭᖑᓪᓕᖅᐹᒥᒃ: 

 
 
ᐃᓄᐃᑦ ᓄᓇᕗᒻᒥ ᐱᔭᕆᐊᖃᖅᑐᒻᒪᕆᐅᓕᖅᐳᑦ ᓈᒻᒪᒃᑐᓂᒃ, ᐊᑐᕈᓐᓇᑦᑎᐊᖅᑐᓂᒃ ᐃᒡᓗᕐᔪᐊᓂᒃ. ᓄᓇᕗᑦ ᑐᙵᕕᒃᑯᑦ 
ᒐᕙᒪᒃᑯᓪᓗ ᓄᓇᕗᒻᒧᑦ (ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑎᒍᑦ) ᐱᓇᔪᒃᐳᒃ ᑖᒃᑯᐊ ᒐᕙᒪᑐᖃᒃᑯᑦ ᑲᒪᒋᔭᒃᓴᖃᕐᓂᕐᒥᓄᑦ, 
ᒪᓕᒃᖢᒍ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᓯᒪᔪᖅ ᒪᓕᒃᖢᒋᓪᓗ ᖃᖓᑦᑎᐊᓵᖅ ᐅᖃᖅᑕᐅᓚᐅᖅᑐᑦ ᑯᐃᓐ 
ᑭᒡᒐᖅᑐᖅᑎᖓᓄᑦ ᑲᓇᑕᒥ ᐊᖓᔪᖅᑳᕐᔪᐊᖓᓄᓪᓗ ᑲᓇᑕᐅᑉ, ᐱᓕᕆᐊᖃᓯᒋᐊᖁᓪᓗᒋᑦ ᑕᒪᑐᒧᖓ 
ᐊᖏᒡᓕᕙᓪᓕᐊᑐᐃᓐᓇᖅᑐᒧᑦ ᑐᐊᕕᕐᓇᒻᒪᕆᓕᖅᑐᒧᑦ ᓄᓇᕗᒻᒥ. ᐱᓕᕆᖃᑎᒌᖕᓂᒃᑯᑦ ᐅᑯᓄᖓ, ᒐᕙᒪᒃᑯᓐᓄᑦ ᑲᓇᑕᒥ, 
ᒐᕙᒪᒋᔭᐅᔪᒧᑦ ᓄᓇᕗᒻᒥ, ᓄᓇᕗᑦ ᑐᙵᕕᒃᑯᓐᓄᓪᓗ, ᐊᕗᖓᑲᓪᓛᖓᔪᒥᒃ ᐱᓕᕆᐊᖃᓕᕐᓂᖅ 
ᑕᐃᒪᐃᓪᓚᕆᓕᕈᓐᓇᖅᐳᖅ ᐃᓄᐃᓪᓗ ᐊᑐᑦᑎᐊᕈᓐᓇᖅᓯᓗᑎᒃ ᐊᔾᔨᑦᑎᐊᖏᓐᓂᒃ ᐱᔪᓐᓇᐅᑎᒋᔭᐅᕙᒃᑐᓂᒃ 
ᐊᑐᕈᓐᓇᑦᑎᐊᖅᑐᒥᒃ ᐅᖅᑯᐊᖃᕈᓐᓇᕐᓂᕐᒥᒃ ᑲᓇᑕᒥᐅᑕᓕᒫᑎᑐᑦ. 

1. ᐱᔾᔪᑎᒋᔭᖓᑦ 

 
ᓄᓇᕗᑦ ᑐᙵᕕᒃᑯᑦ ᒐᕙᒪᒋᔭᐅᔪᕐᓗ ᓄᓇᕗᒻᒧᑦ ᐊᑐᖅᖢᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᕿᓂᕐᒪᑕ 
ᐱᓕᕆᖃᑎᒌᖕᓂᐅᓇᔭᖅᑐᒥᒃ ᒐᕙᒪᒋᔭᐅᔪᒥᒃ ᑲᓇᑕᒧᑦ ᐱᓕᕆᐊᖃᓕᕐᓗᑎᒃ ᐊᖏᔪᒻᒪᕆᐅᓕᖅᑐᒥᒃ ᐃᒡᓗᑭᒃᓴᕐᓇᕐᓂᕐᒥᒃ 
ᐊᒃᑐᖅᓯᓯᒪᒻᒪᕆᒃᑐᒥᒃ ᐃᓄᖕᓂᒃ ᓄᓇᕗᒻᒥ. ᑖᒃᑯᐊ ᑎᑎᕋᖅᓯᒪᔪᑦ ᐅᓂᒃᑲᐅᓯᖃᖅᐳᑦ ᖃᓄᐃᓐᓂᐅᓚᐅᖅᓯᒪᔪᒥᒃ, ᓱᓕᔪᓂᒃ 
ᑕᐃᒪᐃᓐᓇᔭᓪᓚᑦᑖᖅᑐᒥᒡᓗ ᖃᔅᓯᑐᕐᓂᐊᕋᓱᒋᔭᐅᓂᕐᒥᒃ ᖃᓄᖅ ᐊᖏᑎᒋᔪᒥᒃ ᐱᓕᕆᔪᖃᕆᐊᖃᓕᕐᒪᖔᑦ ᑕᒪᓐᓇ 
ᐊᑲᐅᙱᓕᐅᕈᑎᒻᒪᕆᐊᓗᒃ ᓴᐱᕐᓇᕈᔪᒃᑐᖅ ᐊᓂᒍᖅᑎᔾᔪᒥᓇᓱᒍᒪᓗᒍ. 
 
ᑖᒃᑯᓇᓂ ᖃᓄᐃᓕᐅᕈᒪᕙᓪᓕᐊᔪᒪᓂᕐᒧᑦ ᐸᕐᓇᒃᑕᐅᓯᒪᔪᓂ, ᐅᑯᐊᒃ ᐅᖃᐅᓰᒃ “ᐃ̀ᓄᖃᑎᒌᖕᓄᑦ ᐃᒡᓗᖃᖅᑎᑦᑎᓂᖅ” 
ᐊᒻᒪᓗ “ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᓂᖅ” ᐊᑐᖅᑕᐅᓯᒪᕗᒃ ᑭᐳᒃᑖᖅᑎᑕᐅᓯᒪᓪᓗᑎᒃ ᐅᖃᐅᓯᖃᕈᑕᐅᓕᕌᖓᒥᒃ 
ᐃᓚᖏᓐᓄᑦ ᐊᔾᔨᒌᙱᑦᑐᓄᑦ ᐃᑲᔪᖅᑕᐅᕙᒃᖢᓂ ᐃᒡᓗᖁᑎᒋᔭᐅᕙᒃᑐᓄᑦ ᒪᓂᒪᑎᑕᐅᔪᓄᑦ ᓄᓇᓕᖕᓄᑦ ᓄᓇᕗᒻᒥ. 
ᑲᓇᑕᒥᐅᑉ ᐊᔾᔨᒌᑐᐃᓐᓇᖅᖢᒋᑦ, ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᕙᒃᑐᑦ ᓄᓇᕗᒻᒥ ᑐᕌᖓᑎᑕᐅᕗᑦ ᐊᑐᒐᒃᓴᐅᑎᑕᐅᓪᓗᑎᒃ 
ᐊᑭᑐᓗᐊᙱᖦᖢᑎᒃ ᐊᖏᕐᕋᕆᔭᐅᔪᓐᓇᖅᖢᑎᒃ ᐃᓄᖕᓄᑦ ᑮᓇᐅᔾᔭᒃᓴᓗᐊᙱᑦᑐᓄᑦ ᑮᓇᐅᔭᓕᐅᙱᑦᑎᐊᖅᑐᓄᓪᓘᓐᓃᑦ. 
ᑭᓯᐊᓂ, ᓄᓇᕗᒻᒥ ᐱᑕᖃᙱᓐᓂᖓᓄᑦ ᐃᓛᒃᑰᖅᑐᓂᒃ ᐊᑐᖅᑐᐊᖅᑕᐅᔪᓐᓇᖅᑐᓂᒃ, ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᔪᑦ 
ᐊᑐᖅᑕᐅᓪᓗᐊᑕᖃᑦᑕᖅᐳᑦ ᐊᖏᕐᕋᕆᔭᐅᕙᒃᖢᑎᒃ. ᑕᒪᐃᓐᓂᑲᓴᒃ ᓄᓇᕗᒻᒥ ᓄᓇᓕᖕᓂ, ᑭᒃᑯᑐᐃᓐᓇᓄᑦ 
ᐃᒡᓗᖁᑎᒋᔭᐅᔪᒃᓴᖅ ᐊᑐᖅᑕᐅᖃᑦᑕᕆᕗᑦ ᐊᖏᕐᕋᕆᔭᐅᓚᐅᑲᒃᖢᑎᒃ ᐊᖏᕐᕋᖃᙱᑦᑐᓄᑦ, ᕿᒫᓯᒪᔪᓄᑦ ᐃᓚᒌᓂ 
ᐋᓐᓂᖅᓯᕆᔪᖃᖃᑦᑕᖅᑎᓪᓗᒍ ᐃᓱᒪᖅᓱᓗᐊᙱᕝᕕᐅᕙᒃᐸᒃᑭᓪᓗᑎᒡᓗ ᑕᒪᒃᑯᓄᖓ ᓴᒃᑯᑕᐅᓯᒪᓕᖅᑐᓄᑦ 
ᑎᒍᔭᐅᓯᒪᕝᕕᖕᓂᑦ.   
 
ᐱᔾᔪᑎᒋᓪᓗᒍ ᑖᓐᓇ ᑎᑎᕋᖅᓯᒪᔪᖅ, ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᕙᒃᑐᑦ ᐃᓚᖃᙱᓚᑦ 
ᐃᒡᓗᖁᑎᒋᔭᐅᓚᐅᑲᑐᐃᓐᓇᓲᓄᑦ ᐊᑐᖅᑕᐅᕙᒃᑐᓄᑦ ᑮᓇᐅᔭᓕᐅᕈᑕᐅᓇᓱᒃᖢᑎᒃ, ᓲᕐᓗ ᑐᔪᕐᒥᕕᐅᑎᑕᐅᓪᓗᑎᒃ; 
ᐃᖅᑲᓇᐃᔭᖅᑏᑦ ᒐᕙᒪᒋᔭᐅᔪᒧᑦ ᐃᒡᓗᒋᓪᓗᓂᔾᔪᒃ; ᐊᒻᒪᓗ ᐃᒡᓗᒋᔭᐅᕙᒃᑭᓪᓗᑎᒃ ᓴᓇᔭᐅᓪᓗᑎᒃ 
ᐃᖅᑲᓇᐃᔭᖅᑎᒋᔭᐅᔪᓄᑦ ᐃᓛᒃᑰᖅᑐᓄᑦ ᑲᒻᐸᓂᒋᔭᐅᔪᓄᑦ ᐃᓚᓕᐅᑎᓯᒪᓪᓗᓂᔾᔪᒃ ᐃᖅᑲᓇᐃᔭᖅᑎᑖᖏᑕ 
ᐱᕚᓪᓕᕈᑎᒋᓂᐊᖅᖢᒍ. 
 
ᐱᒻᒪᕆᐊᓘᓂᖓ ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᖅ ᓄᓇᕗᒻᒥ ᓴᖅᑭᓕᓚᐅᖅᓯᕗᖅ ᐱᔾᔪᑎᖃᖅᖢᓂ 
ᐃᓗᓕᖃᐅᑦᑎᐊᖅᑐᓂᒃ ᑭᒃᑯᑐᐃᓐᓇᓄᑦ, ᐃᓕᖅᑯᓯᑐᖃᖅᑎᒍᑦ, ᑲᑎᒪᔨᑎᒍᑦ, ᑮᓇᐅᔭᓕᐅᕐᓂᕐᒧᑦ ᓴᓇᔭᐅᕙᖕᓂᖏᓐᓄᓪᓗ 
ᐱᔾᔪᑎᖃᖅᖢᑎᒃ. ᑭᖑᓂᑦᑎᓐᓂ, ᓴᓇᔭᐅᕙᓪᓕᐊᓂᖏᑦ ᓄᑖᑦ ᐃᒡᓗᖁᑎᒋᔭᐅᓂᐊᖅᑐᑦ ᐱᓕᕆᐊᖑᓂᖃᖃᑦᑕᖅᓯᒪᕗᖅ 
ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᓪᓗᓂ ᐱᒋᐊᖅᑕᐅᓪᓗᓂᓗ ᑖᒃᑯᓄᖓ. ᐊᒻᒪᓗᑦᑕᐅᖅ, ᐊᒃᑐᖅᓯᓂᕆᔭᖏᑦ 
ᐱᑕᖃᑦᑎᐊᙱᓐᓂᖏᑕ ᐃᓂᒋᔭᐅᔪᓐᓇᖅᑐᑦ, ᒥᑭᑦᑐᒻᒪᕆᑯᓗᒃᑯᑦ ᑮᓇᐅᔾᔭᒃᓴᕋᓱᒃᑎᐅᓪᓗᑎᒃ/ᑮᓇᐅᔾᔭᒃᓴᕋᓱᒃᑎᐅᓇᑎᒡᓗ 
ᐃᓚᐅᖃᑦᑕᕐᓂᖏᓐᓄᑦ ᓄᑖᓂᒃ ᐃᒡᓗᓕᐅᖅᐸᓪᓕᐊᔪᖃᖅᑎᓪᓗᒍ, ᐊᑭᑐᓂᐊᓗᖏᓪᓗ ᐃᓛᒃᑰᖅᖢᓂ ᐃᒡᓗᕐᔪᐊᒥᒃ 
ᓇᖕᒥᓂᖃᕋᓱᒡᓗᓂ ᓇᓗᓇᙱᑎᑦᑎᑦᑎᐊᖅᐳᑦ, ᖃᓂᐸᓗᒃᑐᒃᑯᑦ ᓯᕗᓂᒃᓴᒥ, ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ 
ᐱᒻᒪᕆᐊᓘᖏᓐᓇᕐᓂᐊᖅᐳᖅ  
 
ᑖᒃᑯᐊ ᑎᑎᕋᖅᓯᒪᔪᑦ ᐅᓂᒃᑲᐅᓯᑳᕐᔪᒃᓯᒪᕗᑦ ᖃᓄᐃᓕᐅᖅᑐᖃᖅᐸᓚᐅᕐᓂᖓᓂᒃ ᐃᒡᓗᓂ ᐊᑐᖅᑎᑦᑎᓪᓗᓂ ᓄᓇᕗᒻᒥ 
ᑭᓯᐅᓂ ᑕᐅᑐᒐᖃᓪᓗᐊᑕᖅᐳᑦ ᐃᓄᖕᓂᒃ. ᓄᓇᕗᒻᒥ ᐃᓄᐃᑦ 85%-ᖑᕗᑦ ᐃᓄᒋᔭᖏᑕ ᑕᒪᑐᒪ ᓄᓇᑦᑕ, 
ᐊᐅᓚᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᓄᓇᑦᑎᓐᓂ ᒐᕙᒪᒋᔭᐅᔪᒥᒃ ᐊᒻᒪᓗ, ᐃᖅᑭᓕᒃᑎᑑᙱᖦᖢᑎᒃ ᓴᓂᕐᕙᒡᕕᐅᓯᒪᕙᒃᑐᑎᑐᑦ 
ᓄᓇᒋᓂᐊᖅᑕᒥᓂ, ᐊᑭᓖᖃᑦᑕᖅᖢᑎᒃ ᐃᓐᑲᒻᑖᒃᓯᓂᒃ. ᑭᓯᐊᓂ, ᑎᑎᕋᖅᓯᒪᔪᖅ 2 ᒪᓕᒐᕐᔪᐊᒃᑯᑦ ᓴᐳᔾᔭᐅᓯᒪᔫᑉ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂ ᓇᓗᓇᐃᑦᑎᐊᖅᓯᒪᕗᑦ ᐅᑯᓂᖓ:  
 

"ᐊᖏᕈᑎᓪᓚᕆᖕᒦᑦᑐᑦ ᓇᐅᒃᑯᑐᐃᓐᓇᖅ:: (ᐃ) ᑐᑭᖃᖅᑎᑕᐅᔾᔮᖏᓚᑦ ᐃᒫᒃ ᐃᓄᐃᑦ 
ᓄᓇᖃᖅᑳᕐᓂᑰᓂᕋᖅᑕᐅᙱᓪᓗᑎᒃ ᑲᓇᑕᒥ…; (ᐱ) ᐃᓄᐃᑦ ᐃᓚᐅᖃᑕᐅᔪᓐᓇᕐᓂᖏᑦ ᐊᒻᒪᓗ 
ᐃᑲᔫᓯᐊᖃᑕᐅᔪᓐᓇᕐᓂᖏᓐᓂᒡᓗ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᒃ ᐃᓄᖕᓄᑦ ᓄᓇᖃᖅᑳᕐᓂᑯᓄᓪᓗ 
ᑐᕌᖓᔪᓄᑦ…" 
(ᐊᖏᖃᑎᒌᒍᑕᐅᓯᒪᔪᖅ ᐃᓄᖕᓄᑦ ᓄᓇᕗᒻᒥ ᓄᓇᑖᖃᑕᐅᔪᓄᑦ ᐊᒻᒪᓗ ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ 2.7.3) 
 
 

ᐃᓄᐃᑦ ᓄᓇᖃᖅᑳᖃᑕᐅᓂᕐᒥᓄᑦ ᑲᓇᑕᒥᐅᑕᐅᓪᓗᑎᒃ ᐱᔪᓐᓇᕐᕕᖃᖅᑎᑕᐅᕗᑦ ᐊᑐᕈᓐᓇᖅᖢᑎᒃ ᓇᓕᐊᓐᓂᑐᐃᓐᓇᖅ 
ᒐᕙᒪᑐᖃᒃᑯᑦ ᐱᓕᕆᐊᕆᑎᑉᐸᒃᑕᖏᓐᓄᑦ ᐱᔨᑦᑎᕋᕐᓂᕆᕙᒃᑕᒥᓄᓪᓘᓐᓃᑦ ᑐᕌᖓᔪᓄᑦ ᓄᓇᖃᖅᑳᖅᓯᒪᔪᓄᑦ. ᑕᒪᓐᓇ 
ᐱᓕᕆᓂᐅᔪᒪᔪᖅ ᐊᐱᕆᓂᐅᕗᖅ ᐅᖃᕐᓂᐅᕗᖅ ᒐᕙᒪᑐᖃᒃᑯᓐᓄᑦ ᐊᑐᖁᓪᓗᒋᑦ ᐊᑐᕆᐊᖃᖅᓯᒪᔭᒥᓂᒃ ᐃᓄᖕᓄᑦ 
ᓄᓇᕗᒻᒥ. 

ᓄᓇᑦᑎᓐᓄᑦ ᑮᓇᐅᔭᖁᑎᑖᕆᔭᐅᕙᒃᑐᑦ ᐅᓄᙱᓪᓚᕆᓗᐊᕐᒪᑕ ᑭᐅᔾᔪᑕᐅᓇᓱᒡᓗᑎᒃ ᓄᓇᕗᒻᒥ 
ᐃᒡᓗᑭᒃᓴᒻᒪᕆᖕᓂᐅᓕᖅᑐᒧᑦ, ᐃᒃᐱᒋᔭᐅᓛᖑᓪᓗᓂᓗ ᑭᒃᑯᑐᐃᓐᓇᓄᒃ ᐃᒡᓗᒋᔭᐅᕙᒃᑐᓄᑦ ᐃᒡᓗᖃᖅᑎᓄᑦ ᑕᒪᒃᑯᐊᓗ 
ᓇᑉᐸᖓᑕ ᐅᖓᑖᓃᖦᖢᑎᒃ ᓄᓇᑦᑕ ᐃᓄᒋᔭᖏᑕ. ᑕᕝᕙ ᒫᓐᓇ ᐱᕕᒃᓴᐅᓕᖅᐳᖅ ᐃᓕᓴᖅᓯᔭᕆᐊᖃᕐᓂᖅ ᓄᓇᕗᒻᒥ 
ᐃᒡᓗᑭᒃᓴᕐᓂᒻᒪᕆᒃ ᐱᓕᕆᐊᖑᕙᓪᓕᐊᒻᒪᕆᒋᐊᖃᓕᕐᓂᖓᓂᒃ. 
 
ᐃᓕᓴᖅᓯᓯᒪᔪᒍᑦ ᐱᓕᕆᐊᖑᓂᐊᖅᑐᑦ ᓄᓇᕗᒻᒥ ᓇᓕᒧᒃᓱᓕᖅᑎᑦᑎᓂᕐᒥᒃ ᐃᒡᓗᖃᖅᑎᑦᑎᓂᕐᒧᑦ 
ᑕᑯᒃᓴᐅᑎᑕᐅᑦᑎᐊᓪᓗᐊᖅᐳᖅ ᓵᑕᐅᔪᓐᓇᕐᕕᐅᓗᓂᓗ ᐊᓯᖏᓐᓄᑦ ᑲᓇᑕᒥᐅᑕᓄᑦ - ᓄᓇᖃᖅᑳᖅᓯᒪᖦᖤᕋᓗᐊᖅᐸᑕ 
ᓄᓇᖃᖅᑳᖃᑕᐅᓯᒪᙱᖦᖤᕋᓗᐊᖅᐸᑕᓘᓐᓃᑦ ᐊᔾᔨᒌᒃᑎᑕᐅᓗᑎᒃ. ᑕᐃᒪᐃᓐᓂᖓᓄᓪᓗ ᑕᕝᕙ ᑖᒃᑯᐊ 
ᖃᓄᐃᓕᐅᖅᐸᓪᓕᐊᔪᒪᔭᐅᔪᑦ ᑐᙵᕕᖃᖅᑎᑕᐅᕗᑦ ᑕᒪᒃᑯᐊ ᑮᓇᐅᔭᖁᑎᒋᔭᐅᔪᑦ ᑲᓇᑕᒥ ᐃᓐᑲᒻᑖᒃᓰᔭᖅᐸᒃᑐᓄᑦ 
ᖃᐅᔨᒪᔭᐅᑦᑎᐊᕋᓱᒡᓗᑎᒃ ᐊᑐᖅᑕᐅᓂᐊᕋᓗᐊᕐᒪᖔᑕ ᐊᖏᓂᖅᐹᒃᑯᑦ ᐱᐅᔪᒃᑯᑦ ᐊᒃᑐᖅᓯᓇᔭᕐᓂᖏᓐᓂᒃ; 
ᐊᑐᖅᑐᖃᕐᓗᓂᓗ ᐱᒋᐊᕈᓐᓇᕐᓂᕐᒥᒃ ᑲᔪᓯᓂᖃᑦᑎᐊᕈᓐᓇᖅᑐᓂᒡᓗ ᐊᐅᓚᑦᑎᑦᑎᐊᕈᒪᒧᑦ ᐊᑭᒋᔭᐅᓇᔭᖅᑐᓂᒃ; 
ᓴᖅᑭᑎᑦᑎᓗᓂᓗ ᑮᓇᐅᔭᑎᒍᑦ ᐃᖃᓇᐃᔭᕐᓂᕐᒧᓪᓗ ᐱᕚᓪᓕᕈᑕᐅᓇᔭᖅᑐᓂᒃ ᐃᓚᖃᕐᓗᓂ ᐃᖅᑲᓇᐃᔭᕐᓂᕐᒥᒃ 
ᓇᖕᒥᓂᕆᔭᐅᔪᓂᒡᓗ ᐱᕚᓪᓕᖅᑎᑦᑎᓂᕐᒥᒃ ᓄᓇᕘᑉ ᐃᓗᐊᓂ ᑲᓇᑕᓕᒫᒥᓗ. 

2. ᑲᓇᑕᓕᒫᒥ ᓄᓇᑦᑎᓐᓂᓗ ᐊᒃᑐᐊᓂᓖᑦ ᐃᓱᒪᒋᔭᒃᓴᐃᑦ 

ᐃᒡᓗᖃᕐᓂᖅ ᐊᑲᐅᙱᓕᐅᕈᑕᐅᒻᒪᕆᖃᑦᑕᖅᓯᒪᕗᖅ ᐊᒃᑐᖅᓯᕙᒃᖢᓂ ᐃᓄᐃᑦ ᐃᓅᓯᖏᓐᓂᒃ ᐊᕐᕌᒍᓄᑦ 100-
ᑲᓴᑦᑎᐊᖑᓕᖅᑐᓄᑦ. ᒐᔭᒪᑐᖃᒃᑯᑦ, ᑭᖑᓂᐊᒍᓪᓗ, ᐊᕕᒃᓯᒪᓂᐅᑉ ᒐᕙᒪᒃᑯᖏᑦ, ᑕᒪᕐᒥᒃ ᐃᓚᐅᒻᒪᕆᖃᑦᑕᖅᓯᒪᕗᒃ 
ᐃᒡᓗᖃᖅᑎᑦᑎᕙᖕᓂᕐᒥ. ᐱᓇᔪᖃᑦᑕᖅᓯᒪᔭᖏᒃ ᑕᒪᐃᑕ ᒐᕙᒪᒋᔭᐅᔪᒃ ᐃᓚᖃᖅᓯᒪᒐᓗᐊᖅᖢᑎᒃ ᐊᔾᔨᒌᙱᑦᑐᓂᒃ 
ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕐᓂᒡᓗ ᐊᕐᕌᒍᒐᓴᖕᓂ, ᖃᓄᐃᓕᖓᓕᖅᑎᑦᑎᖃᑦᑕᕐᓂᖓ ᐊᓯᔾᔨᖃᑦᑕᙱᑦᑐᖅ: ᐃᓄᐃᑦ 
ᓄᓇᕗᒻᒥᐅᑦ ᒫᓐᓇᒃᑯᑦ ᐊᑐᖃᑦᑕᖅᐳᑦ ᖁᑦᑎᖕᓂᖅᐹᖑᖃᑕᐅᔪᒥᒃ ᑕᑖᓗᐊᖃᑦᑕᕐᓂᕐᒥᒃ, ᓈᒻᒪᙱᑦᑐᓂᒃ 
ᐃᒡᓗᖃᖅᑎᑕᐅᓪᓗᑎᒃ ᑕᒫᓂ ᑲᓇᑕᒥ. ᐅᑯᐊ ᑕᕝᕙ ᓇᐃᓈᖅᓯᒪᓪᓗᑎᒃ ᖃᓄᐃᓕᐅᕐᓂᐅᓚᐅᖅᓯᒪᔪᑦ 
ᐊᑐᖅᑕᐅᖃᑦᑕᓚᐅᖅᑐᑦ ᒫᓐᓇᒧᑦ ᑎᑭᔾᔪᑎᒋᓯᒪᔭᕗᑦ.  
 
ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᖃᑦᑕᖅᓯᒪᔪᑦ ᑲᓇᖕᓇᖓᓂ ᓄᓇᑦᑎᐊᑉ - ᑭᖑᓂᒃᑲᓐᓂᐊᓂ 
ᓄᓇᕗᙳᓚᐅᖅᓯᒪᔫᑉ - ᐱᒋᐊᖅᑕᐅᓚᐅᖅᓯᒪᕗᑦ 1960 ᐊᕐᕌᒍᐃᑦ ᐊᑐᖅᑎᓪᓗᒋᑦ. ᑭᒃᑯᑐᐃᓐᓇᐃᑦ ᐃᓚᐅᔪᓐᓇᕐᓂᖏᑦ 
ᐱᓇᔪᒃᑕᐅᓕᓚᐅᖅᓯᒪᔪᖅ ᐱᒋᐊᖅᐸᓪᓕᐊᓕᖅᑎᓪᓗᒍ ᑕᒪᓐᓇ ᐋᖅᑭᒃᓯᔪᖃᖅᖢᓂ ᓄᓇᓕᖕᓂ ᐃᒡᓗᓕᕆᓂᕐᒧᑦ 
ᑲᑐᔾᔨᖃᑎᒋᖑᔪᓂᒃ ᐊᐅᓚᑦᑎᓂᐊᖅᑐᓂᒃ ᑭᒃᑯᑐᐃᓐᓇᓄᒃ ᐃᒡᓗᖁᑎᒋᔭᐅᕙᒃᑐᓄᑦ. 1970 ᐊᕐᕌᒍᐃᑦ ᐊᑐᖅᑎᓪᓗᒋᑦ, 
ᐊᒥᓱᕈᕆᐊᖅᑕᐅᓚᐅᖅᓯᒪᔪᑦ ᑕᒪᐃᓐᓂᑲᓴᒃ ᓄᓇᓕᖕᓂ ᕿᑭᖅᑖᓗᖕᒥ, ᑭᕙᓪᓕᕐᒥ ᕿᑎᕐᒥᐅᓂᓗ. 
 
ᒐᕙᒪᑐᖃᕆᔭᐅᓚᐅᖅᑐᑦ ᑕᐃᔅᓱᒪᓂ ᑐᑭᓯᕙᓪᓕᐊᓕᓚᐅᖅᓯᒪᔪᑦ ᐊᔾᔨᐅᙱᑦᑐᒥᒃ ᐊᑐᕐᖕᓂᖏᓐᓂᒃ ᑕᒫᓂ ᓄᓇᑦᑎᓐᓂ. 
ᓲᕐᓗ ᐃᒪᓐᓇ, 1969-ᖑᑎᓪᓗᒍ, ᑭᒃᑯᑐᐃᓐᓇᓄᑦ ᐃᒡᓗᓕᐅᖅᐸᓪᓕᐊᕙᖕᓂᖅ ᓄᖅᑲᖅᑎᑕᐅᑎᓪᓗᒍ ᑲᓇᑕᓕᒫᑲᓴᖕᒥ, 
ᑲᔪᓯᑎᑕᐅᒋᓐᓇᓚᐅᖅᓯᒪᔪᖅ ᓄᓇᑦᑎᐊᒥ. ᒐᕙᒪᑐᖃᒃᑯᓐᓂ ᐱᓕᕆᔩᑦ ᐃᓕᓴᖅᓯᓚᐅᖅᓯᒪᔪᑦ ᑕᒪᒃᑯᐊ ᓄᓇᓕᒡᔪᐊᓂ 
ᐃᓱᒫᓘᑎᒃᓴᐃᑦ ᐱᔾᔪᑎᓖᑦ ᖁᓕᕇᓕᖕᓂᒃ “ᐃᓂᒋᔭᐅᕙᒃᑐᑦ” ᐊᒃᖢᔪᓄᑦ ᐊᑐᕈᓐᓇᓚᐅᙱᓐᓂᖏᓐᓂᒃ ᑕᒫᓂ ᓄᓇᑦᑎᐊᒥ. 
 
ᑕᒪᒃᑯᐊ ᑮᓇᐅᔾᔭᒃᓴᕋᓱᒡᕕᐅᓇᑎᒃ ᐱᓕᕆᖃᑎᒌᖕᓂᒃᑯᓪᓗ ᐃᒡᓗᖃᖅᑎᑦᑎᓃᑦ 1973-ᖑᑎᓪᓗᒍ 
ᐃᓇᖏᖅᑕᐅᓚᐅᖅᓯᒪᒐᓗᐊᖅᑎᓪᓗᒋᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒥᒃ ᐱᓕᕆᐊᖑᖃᑦᑕᖅᑐᓂ ᑲᓇᑕᒥ, 
ᑲᔪᓯᐊᖏᓐᓇᓚᐅᖅᓯᒪᕗᑦ ᓱᖁᑎᒋᔭᐅᓇᑎᒃ ᐅᑭᐅᖅᑕᖅᑐᒥ, ᐊᐅᓚᑕᐅᓪᓗᑎᒃ ᓄᓇᑦᑎᐊᒥ ᐃᒡᓗᓕᕆᔨᕐᔪᐊᒃᑯᓐᓂᑦ 1972 
ᐅᖓᑖᓂ. 1980 ᐊᕐᕌᒍᐃᑦ ᐊᑐᖅᑎᓪᓗᒋᑦ, ᐱᕙᓪᓕᐊᔪᒥᒃ ᐱᐅᓯᕙᓪᓕᐊᓂᖅᑕᖃᓚᐅᖅᐳᖅ ᖃᓄᐃᓕᖓᓂᖏᓐᓂᒃ 
ᐆᒻᒪᖅᑯᑎᓂᒡᓗ ᐊᑐᓗᐊᙱᓐᓂᖅᓴᐅᓪᓗᑎᒃ ᐅᑭᐅᖅᑕᖅᑐᒥ ᐃᒡᓗᖁᑎᒋᔭᐅᓕᖅᑐᑦ, ᓄᑖᓪᓗ ᖃᓄᐃᓕᖓᓂᖏᑦ 
ᑕᐅᑦᑐᖏᓪᓗ ᐊᓯᔾᔨᖅᓯᒪᓕᖅᖢᑎᒃ ᓴᖅᑭᑎᑕᐅᓕᓚᐅᕆᕗᑦ. (ᑕᒪᓐᓇ ᐅᕙᙶᖅᑐᑦ: ᕌᐳᑦ ᕌᑉᓴᓐ, “ᐃᒡᓗᖃᖅᑎᑦᑎᓂᖅ ᓄᓇᑦᑎᐊᒥ; 
ᐅᓇᑕᕕᒡᔪᐊᖅᑐᖃᓚᐅᖅᑎᓪᓗᒍ ᑕᐅᑐᖅᑰᖅᑕᐅᔪᑦ”) 
 
1986-ᖑᑎᓪᓗᒍ, ᓄᓇᕗᒻᒥᒃ ᓄᓇᑖᕋᓱᖕᓂᕐᒧᑦ ᐋᔩᖃᑎᖃᖅᑐᑦ ᐱᓇᔪᒻᒪᕆᓚᐅᖅᓯᒪᒐᓗᐊᖅᐳᑦ ᑲᒪᒋᔭᖃᓕᕈᒪᓪᓗᑎᒃ 
ᐃᒡᓗᓕᕆᓂᕐᒥᒃ ᐃᓚᒋᓗᓂᐅᒡᓗ ᑕᒪᓐᓇ ᐊᖏᖃᑎᒌᒍᑕᐅᔫᑉ. ᑕᐃᔅᓱᒪᓂ ᒐᕙᒪᑐᖃᒃᑯᑦ ᒥᓂᓯᑕᕆᔭᖓᑦ 
ᐊᖏᓚᐅᖅᓯᒪᙱᑦᑐᖅ ᐱᓇᔪᒃᑕᕋᓗᐊᖓᓂᒃ, ᓇᓗᓇᐃᖅᖢᓂ ᐅᖓᑖᓃᓐᓂᖓᓂᒃᓄᓇᒥᒃ-ᑐᙵᕕᓕᖕᒥᒃ 
ᐱᓕᕆᐊᕆᔭᒃᓴᖓᑕ ᒐᕙᒪᑐᖃᒃᑯᑦ ᐃᓄᓕᖃᐅᑦᑎᐊᖅᑐᒥᒃ ᐱᑖᕐᓂᕐᒧᑦ ᐊᑐᐊᒐᖏᓐᓂ ᐊᑐᖅᑕᐅᓚᐅᖅᓯᒪᔪᒥᒃ 
ᑕᐃᔅᓱᒪᓂᐅᑎᓪᓗᒍ. ᑭᓯᐊᓂ, ᒐᕙᒪᒃᑯᑦ ᐱᓕᕆᔪᒪᒻᒪᕆᖕᓂᖓᑦ ᐃᒡᓗᖃᖅᑎᑦᑎᓂᕐᒧᑦ ᐃᓄᖕᓂᒃ 
ᑐᑭᓯᓇᑦᑎᐊᖅᑰᔨᓚᐅᖅᓯᒪᔫᒐᓗᐊᖅ ᑖᓐᓇᓗ ᐱᓇᔫᑕᐅᔫᒐᓗᐊᖅ ᑖᒃᑯᖕᓄᙵ ᐲᖅᑕᐅᓪᓗᓂ. 
 
ᒪᐃ 25, 1993-ᖑᑎᓪᓗᒍ ᒐᕙᒪᑐᖃᒃᑯᑦ ᑲᓇᑕᒥ ᐊᑎᓕᐅᓚᐅᖅᓯᒪᔪᑦ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ 
ᐃᓄᖕᓂᒃ ᓄᓇᕗᒻᒥᐅᓂᒃ ᐊᑎᓕᐅᖃᑎᖃᖅᖢᑎᒃ ᑲᓇᑕ ᑭᒡᒐᖅᑐᖅᖢᓂᔾᔪᒃ. ᑕᖅᑮᒃ ᖃᔅᓰᓇᑯᓗᐃᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᒐᕙᒪᑐᖃᒃᑯᑦ ᐅᖃᓕᓚᐅᖅᓯᒪᔪᑦ ᑕᒪᓐᓇ ᓄᑖᓂᒃ ᐃᒡᓗᒃᓴᓂᒃ ᓴᓇᓂᖅ ᐱᑖᖅᐸᓪᓕᐊᓂᕐᓗ 
ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᓂᐊᖅᑐᓄᑦ ᐱᑕᖃᕈᓐᓃᖅᑎᑕᐅᕙᓪᓕᐊᓂᐊᓕᕐᓂᖓᓂᒃ ᑲᒪᒋᔭᒃᓴᕆᔭᐅᔪᕐᓗ 
ᑐᓂᔭᐅᓪᓗᓂ ᐊᕕᒃᓯᒪᓂᕆᔭᐅᔪᓄᑦ ᓄᓇᑦᑎᐊᒧᓪᓗ ᒐᕙᒪᒋᔭᐅᔪᒧᑦ. ᐊᑐᖅᑕᐅᓂᐊᖅᑐᓂᒃ ᑐᕌᖓᓪᓗᐊᑕᖅᑐᓂᒃ 
ᐅᑭᐅᖅᑕᖅᑐᒧᑦ ᐃᓄᖕᓄᓪᓘᓐᓃᑦ ᓄᓇᕗᒻᒥᐅᓄᑦ ᐋᖅᑭᒃᓯᔪᖃᓚᐅᙱᑦᑐᖅ. ᑭᖑᓂᑦᑎᓐᓂ 
ᐊᑐᖅᑕᐅᒪᕆᒋᐊᖃᖃᑦᑕᖅᑎᓪᓗᒋᑦ ᒐᕙᒪᒋᔭᐅᔪᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ, ᑖᓐᓇ ᐋᖅᑭᒃᑕᕕᓂᖓᑦ 
ᐅᔾᔨᕐᓇᑦᑎᐊᖅᑐᓂᒃ ᓇᓗᓇᕋᑎᒡᓗ ᖃᓄᐃᓕᖓᓕᖅᑎᑦᑎᓂᐊᕐᓂᖏᓐᓂᒃ ᐊᖏᔪᒻᒪᕆᖕᒥᒡᓗ ᐊᒃᑐᖅᓯᓂᖃᓚᐅᖅᑐᖅ 
ᐃᓄᖕᓂᒃ.  
 
ᑕᐃᒪᐃᓐᓂᖓᓄᑦ, ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᖃᑦᑕᖅᑐᖅ ᓄᓇᕗᒻᒧᑦ ᓄᖅᑲᓚᐅᖅᓯᒪᕗᑦ 
ᑕᒪᒃᑯᐊᓕ ᓴᓂᕐᕙᒡᕕᐅᓯᒪᔪᓂ ᐃᒡᓗᓕᕆᓂᕐᒧᑦ ᐱᓕᕆᐊᖑᔪᑦ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ 
ᑲᔪᓯᑎᑕᐅᖏᓐᓇᓚᐅᖅᑎᓪᓗᒋᑦ ᐃᓚᖓᒍᓪᓗ, ᐱᐅᓯᑎᒋᐊᒃᑲᓐᓂᖅᑎᑕᐅᒻᒪᕆᒃᖢᑎᒃ. 1993-ᒥᑦ ᐱᒋᐊᖅᖢᓂ, $3.8-
ᐱᓕᐊᓐ ᐅᖓᑖᓃᑦᑐᓂᒃ ᑐᓂᓯᓯᒪᔪᖃᓕᖅᑐᖅ ᐃᒡᓗᓕᐅᕈᑕᐅᓂᐊᖅᑐᓂᒃ ᐃᖅᑭᓕᖕᓄᑦ, ᑕᒪᒃᑯᐊᓕ ᐃᓄᐃᑦ  - 
ᐃᓕᓴᕆᔭᐅᑦᑎᐊᖅᓯᒪᒐᓗᐊᖅᖢᑎᒃ ᓄᓇᖃᖅᑳᖅᑑᓂᖏᓐᓂᒃ - ᑭᑭᑕᐅᒻᒪᕆᒃᖢᑎᒃ. 

ᑕᒪᓐᓇ ᓴᓇᕙᓪᓕᐊᕙᖕᓂᖅ ᓄᑖᓂᒃ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᓂᐊᖅᑐᓂᒃ ᐃᓱᓕᑎᑕᐅᑐᐃᓐᓇᓚᐅᙱᒻᒥᔪᖅ, 
ᑭᓯᐊᓂᑦᑕᐅᖅ ᒐᕙᒪᑐᖃᒃᑯᑦ ᐃᑲᔪᖃᑦᑕᕐᓂᕆᔭᖓᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᓴᖅᑭᓯᒪᕙᒌᖅᑐᓄᑦ ᐃᒡᓗᓄᑦ 
ᐋᖅᑭᒃᑕᐅᓚᐅᕆᕗᖅ ᐱᑕᖃᕈᓐᓃᖅᑎᑕᐅᕙᓪᓕᐊᓂᐊᖅᖢᓂ ᐱᒋᐊᕐᓗᑎᒃ 2004-ᒥ ᐃᓱᓕᑎᓪᓗᒍᓗ 2037-ᒥ. ᑕᒪᓐᓇ 
ᑎᑭᓯᒪᓕᖅᐸᑦ, ᓄᓇᕗᑦ ᐱᓯᒪᓕᕐᓂᐊᕋᓗᐊᖅᑎᓪᓗᒍ ᐊᑭᖃᙱᑦᑐᒥᒃ ᑐᑭᓯᓇᑦᑎᐊᖅᑐᒥᒡᓗ ᐱᖃᖅᑎᐅᓂᕐᒥᒃ 3,100 
ᖃᓂᒋᔭᖓᓃᑦᑐᓂᒃ ᐃᒡᓗᕐᔪᐊᓂᒃ ᐊᑖᒍᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐊᖏᖃᑎᒌᒍᑎᒥ, 
ᐊᓯᐅᔨᓯᒪᓕᕐᓂᐊᖅᑐᑦ $986-ᒥᓕᐊᓐ ᐅᖓᑖᓃᑦᑐᓂᑦ ᑮᓇᐅᔭᖁᑎᒋᔪᓐᓇᖅᑕᒥᓂᒃ. 
 

ᒐᕙᒪᑐᖃᒃᑯᑦ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᖓᑦ ᐅᑭᐅᖅᑕᖅᑐᒥ 
ᐃᓱᓕᑎᑕᐅᓪᓗᐊᓚᐅᙱᑦᑑᒐᓗᐊᖅ 1993-ᖑᑎᓪᓗᒍ. ᑕᒪᓐᓇ ᐋᖅᑭᒃᑕᕕᓂᖓᑦ 

ᐃᓱᒪᒋᔭᖃᙱᑦᑎᐊᖅᖢᑎᒃ ᐃᒪᓐᓇ, ᐱᑕᖃᑦᑎᐊᙱᓐᓂᖓᓂᒃ ᐊᓯᖏᓐᓂᒃ 
ᐃᒡᓗᒋᔭᐅᖔᕈᓐᓇᖅᑐᓂᒃ ᓄᓇᓕᖕᓄᑦ ᓄᓇᕗᒻᒥ. 

 
ᖃᓪᓗᓈᑦ ᓄᓇᖓᓐᓂ ᑲᓇᑕᒥ ᐊᖏᔪᓄᑦ ᐊᑭᓕᖅᐸᓪᓕᐊᔭᕆᐊᓕᖕᓄᑦ ᐊᑭᓕᒐᒃᓴᐅᕙᒃᑐᑦ ᐊᖏᓂᖅᐹᖑᒐᔪᒃᐳᑦ ᑲᒪᒋᔭᒃᓴᐅᓂᖏᓐᓂ 
ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ ᑲᒪᔨᐅᕙᒃᑑᑉ ᑮᓇᐅᔭᖁᑎᖏᓐᓂ. ᒐᕙᒪᒃᑯᑦ ᐃᑲᔪᖅᑐᕐᓂᕐᒥᓂᒃ ᐲᖅᓯᕙᓪᓕᐊᓂᖓᑦ ᑕᒪᓐᓇ 
ᐊᑭᓕᒃᓴᕆᔭᐅᔪᖅ ᐊᑭᓕᖅᑕᐅᕙᓪᓕᐊᑎᓪᓗᒍ ᑕᐃᒪᐅᑦᑕᕆᐊᖃᖅᐳᖅ, ᐊᔪᕐᓇᖅᑐᖅᓯᐅᕈᑕᐅᓂᐊᕋᓗᐊᖅᐸᓪᓘᓐᓃᑦ ᐃᓚᖏᓐᓄᑦ 
ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᒃᑐᓄᑦ. ᖃᓄᖅ ᐊᔾᔨᒌᙱᑎᒋᖕᒪᖔᑦ ᑕᑯᒃᑲᓐᓂᖁᓪᓗᒍ, ᓄᓇᕗᒻᒥ ᐃᒡᓗᓄᑦ ᐊᑐᖅᑕᐅᔭᕆᐊᓖᑦ 
ᐅᖅᓱᖅᑐᕆᐊᖃᕐᓂᖏᓪᓗ 56%-ᒪᕆᒋᔭᐅᕗᑦ ᐊᑭᓕᖅᓱᐃᓐᓇᕆᐊᖃᓕᖃᑦᑕᖅᑐᓂ ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᓂᐊᕐᓗᓂ. 
ᐊᒻᒪᓗᑦᑕᐅᖅ, ᐱᕙᓪᓕᐊᓂᐅᓇᔭᖅᑐᖅ ᐃᖅᑲᓇᐃᔮᖃᓕᕐᓂᕐᒧᑦ ᐃᓄᖕᓂᒡᓗ ᐃᖅᑲᓇᐃᔭᖅᑎᑦᑎᕙᖕᓂᕐᒧᑦ ᐱᕙᓪᓕᐊᓂᕆᔭᐅᔪᖅ 
ᓄᓇᕗᒻᒥ ᑲᔪᓯᕙᓪᓕᐊᑦᑎᐊᕈᒥᓇᕋᓗᐊᖅᑎᓪᓗᒋᑦ, ᓱᓕ ᒫᓐᓇ ᐊᕙᓂᑲᓪᓚᐅᖕᒪᑕ ᐊᕐᕌᒍᓂ. ᐱᑕᖃᙱᑦᑎᐊᖅᑐᖅ 
ᐊᓯᐊᒍᖔᕈᓐᓇᕈᑎᒃᓴᓂᒃ ᐊᓯᔾᔨᖅᓯᔾᔪᑕᐅᓇᔭᖅᑐᓂᒃ ᒐᕙᒪᒃᑯᑦ ᐃᑲᔪᕐᓂᕆᖃᑦᑕᖅᑕᖓᓂᒃ ᐊᑭᓕᖅᓱᐃᑎᑦᑎᓂᒃᑯᑦ ᐃᒡᓗᖃᖅᑎᐅᔪᓂᒃ 
ᑕᒪᐃᓐᓂᑲᓴᒃ ᓄᓇᓕᖕᓂ.   
 
ᖃᐅᔨᒪᔭᐅᔪᖃᙱᓚᖅ ᐊᑐᖅᑕᐅᔪᓐᓇᕋᔭᖅᑐᒥᑦ ᑕᒪᑐᒥᖓ ᐊᓯᔾᔨᕐᓂᒻᒪᕆᐅᔪᒧᑦ ᒐᕙᒪᑐᖃᒃᑯᓐᓂ ᑭᐅᔾᔪᑕᐅᓇᓱᒡᓗᓂ 
ᐋᖅᑭᒃᓯᔪᖃᓚᐅᕋᓂᓗ 1999-ᖑᑎᓪᓗᒍ ᐊᕕᒃᓯᒪᓂᐅᔪᑦ ᑮᓇᐅᔭᖅᑖᖅᑎᑕᐅᔾᔪᑎᒋᖃᑦᑕᖅᑕᖏᓐᓂ ᓄᓇᕘᑉ. 
ᐋᖅᑭᒃᓯᔪᖃᓚᐅᕈᓗᐊᖅᑎᓪᓗᒍ ᖃᖓᙳᕌᖓᑦ ᐃᓂᒋᔭᐅᔪᓄᑦ ᐊᑭᖏᓐᓄᑦ, ᐱᓇᔪᖕᓂᕆᔭᖓᑦ ᐋᔩᖃᑎᖃᖅᑐᑦ ᑭᒡᒐᖅᑐᐃᓪᓗᑎᒃ 
ᓄᓇᕗᒻᒥᒃ ᐃᓚᓕᐅᔾᔨᓯᒪᖁᔨᓪᓗᑎᒃ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᓂᕐᒧᑦ ᐃᓚᐅᖁᓪᓗᒍ ᓅᑎᑦᑎᔪᖃᓕᖅᑎᓪᓗᒍ 
ᑲᔪᓯᔪᓐᓇᓚᐅᙱᓚᖅ ᑕᒪᓐᓇᓗ ᐃᓱᒪᒋᔭᒃᓴᖅ ᓴᓂᕐᕙᒃᑎᑕᐅᓚᐅᖅᖢᓂ. 
 
ᓇᐅᒃᑯᑐᐃᓐᓇᖅ ᐊᒃᑐᖅᓯᓂᖏᑦ ᒐᕙᒪᑐᖃᒃᑯᑦ ᐊᑐᐊᒐᒥᓄᑦ ᐊᓯᔾᔨᖅᓯᓂᕆᔭᖏᓐᓂᒃ - ᐃᑲᔪᕐᓂᖃᑦᑎᐊᓚᐅᕋᓗᐊᖅᑎᓪᓗᒋᑦ 
ᐱᑕᖃᕈᓐᓃᖅᑎᑦᑎᔾᔪᑕᐅᓪᓗᑎᒃ ᐊᑮᑦᑐᕆᔭᐅᔪᑐᖃᕐᒥᒃ ᐊᕗᖓᑲᓪᓚᒃ ᒥᑭᒡᓕᒋᐊᖅᑎᑦᑎᓪᓗᑎᒡᓗ  - 
ᐱᐅᔪᓐᓃᖅᑎᑦᑎᒋᐊᒃᑲᓐᓂᑐᐃᓐᓇᓚᐅᖅᑐᑦ ᐃᒡᓗᑭᒃᓴᕐᓂᕆᔭᐅᔪᒥᒃ ᐊᖏᒡᓕᕙᓪᓕᐊᑐᐃᓐᓇᖅᑐᒥᒃ ᓄᓇᕗᒻᒥ, ᑕᒪᒃᑯᓇᓂ ᑭᒃᑯᑐᐃᓐᓇᓄᑦ 
ᐃᒡᓗᒋᔭᐅᕙᒃᑐᓂ ᐱᓗᐊᙳᐊᖅᖢᓂ. ᐲᖅᑕᐅᑎᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᓂᖓᑦ ᓄᑖᓄᒃ ᑭᒃᑯᑐᐃᓐᓇᓄᑦ 
ᐃᒡᓗᒋᔭᐅᖃᑦᑕᕐᓂᐊᖅᑐᓂᒃ ᓴᓇᓂᕐᒥᒃ, ᒐᕙᒪᒋᔭᐅᔪᖅ ᓄᓇᑦᑎᐊᒧᑦ ᐱᓕᕆᖔᓕᓚᐅᖅᓯᒪᕗᑦ ᐃᑲᔪᖅᖢᑎᒡᓗ ᓴᓇᓂᕐᒧᑦ 1,400-
ᑲᓴᖕᓂᒃ ᓄᑖᓂᒃ ᐊᖏᕐᕋᖅᑖᕆᔭᐅᓪᓚᑦᑖᖅᐸᓪᓕᐊᓂᐊᖅᑐᓂᒃ ᑕᒫᓂ ᓄᓇᕘᖑᓂᐊᓕᖅᑐᒥ. ᑕᒪᓐᓇ ᐅᔾᔨᕐᓇᖅᑐᒻᒪᕆᐅᓚᐅᖅᑐᖅ 
ᐱᓕᕆᖔᓕᕐᓂᕆᔭᖓᑦ - ᑕᐃᒪᐃᓚᐅᙱᑉᐸᑕ, ᐃᒡᓗᑭᒃᓴᕐᓂᕆᔭᐅᔪᖅ ᓄᓇᕗᒻᒥ ᐅᔾᔨᕐᓇᖅᑐᒻᒪᕆᒃᑯᑦ 
ᐱᐅᙱᓐᓂᖅᓴᒻᒪᕆᐅᓇᔭᓚᐅᖅᑐᖅ ᒫᓐᓇ ᐅᓪᓗᒥ ᑕᐅᑐᒃᖢᒍ. 
 
ᐱᓪᓗᐊᑕᐅᓂᕆᔭᖓ ᐃᓚᖓᑕ ᒐᕙᒪᑐᖃᒃᑯᑦ ᐃᓂᒋᔭᐅᔪᓄᑦ ᐃᓕᐅᖅᑲᐃᕙᓪᓕᐊᓂᕆᓇᔭᖅᑕᖓᑦ ᓴᖅᑭᑎᑕᐅᑎᓪᓗᒍ ᓄᓇᕗᑦ 
ᐅᓇᐅᓚᐅᖅᐳᖅ, 250-ᑲᓐᓂᕐᓂᒃ ᐃᑲᔪᖅᑕᐅᓗᓂ ᐃᖅᑲᓇᐃᔭᖅᑎᓄᑦ ᐃᒡᓗᖁᑎᒋᔭᐅᓂᐊᖅᑐᓂᒃ ᓴᓇᔪᖃᓚᐅᖅᓯᒪᓂᖓ. ᑖᒃᑯᐊ 
ᐃᒡᓗᓕᐊᖑᔪᑦ ᓇᓕᒧᒃᓱᑦᑕᖏᓐᓂᒃ ᓴᓇᔪᖃᓚᐅᕐᒥᔪᑦ ᐅᓄᖅᓯᒋᐊᖅᑎᑦᑎᔪᒪᒧᑦ ᐃᒡᓗᖁᑎᒋᔭᐅᔪᓂᒃ ᓄᓇᕗᒻᒥ 500-ᖑᖅᖢᑎᒃ. 
ᐊᐃᑦᑖᖑᒐᓗᐊᖅ, ᑖᒃᑯᐊ ᑕᐃᒪᓐᓇ ᐊᒥᓲᓂᕆᔭᖏᑦ ᐅᓄᙱᓗᐊᖅᑐᒻᒪᕆᑯᓘᖕᒪᑕ ᓱᓕ ᐃᖅᑲᓇᐃᔭᖅᑏᑦ 
ᐃᒡᓗᖃᕆᐊᖃᖅᐸᖕᓂᖏᓐᓄᑦ, ᐃᑲᔪᕐᓂᑭᑦᑐᒻᒪᕆᐅᓪᓗᓂᓗ ᐅᓄᕈᓐᓃᖅᑎᑦᑎᒋᐊᕐᓂᖓ ᑕᑖᓗᐊᖃᑦᑕᖅᑐᓂᒃ ᑭᒃᑯᑐᐃᓐᓇᓄᑦ 
ᐃᒡᓗᒋᔭᐅᕙᒃᑐᓂᒃ. ᒫᓐᓇᒃᑯᑦ, 200-ᑲᓐᓂᕐᓂᒃ ᒐᕙᒪᒃᑯᑦ ᓄᓇᕗᒻᒧᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒋᔭᐅᓇᔭᖅᑐᓂᒃ 
ᐱᔭᐅᔪᖃᕆᐊᖃᖅᐳᖅ ᐱᔭᐅᔭᕆᐊᓕᖕᓄᑦ ᑭᐅᔾᔪᑕᐅᓇᓱᒡᓗᑎᒃ ᐃᓚᑰᙱᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᐊᖅᐸᑕ ᒐᕙᒪᒃᑯᑦ 
ᓄᓇᑦᑎᓐᓂ.  
 
ᖄᒃᑲᓐᓂᐊᒍᑦ ᓄᑖᑦ ᓴᓇᔭᐅᔪᑦ ᓴᖅᑭᑎᑕᐅᓪᓗᑎᒃ ᑕᒪᑐᒧᖓ ᓄᑖᒧᑦ ᓄᓇᑦᑎᓐᓄᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᖏᑕ ᐊᕕᒃᑕᐅᑎᓪᓗᒍ, 
300-ᑲᓴᐃᑦ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓂᐊᖅᑐᑦ ᓴᓇᔭᐅᓚᐅᖅᓯᒪᕗᑦ ᐱᔭᐅᓪᓗᑎᒡᓘᓐᓃᑦ ᒐᕙᒪᑐᖃᒃᑯᓐᓂᑦ ᐊᑐᖅᑎᑦᑎᔪᒪᒧᑦ  
ᐃᒡᓗᒋᔭᐅᓂᐊᖅᑐᓂᒃ ᐊᖏᒡᓕᕙᓪᓕᐊᔪᒧᑦ ᑕᑉᐹᓃᓐᓂᕆᔭᒥᓄᑦ ᓄᓇᕗᒻᒥ. ᑖᒃᑯᓇᓂ ᐃᒡᓗᖁᑎᒋᔭᐅᔪᓂ, 99%-ᖏᑦ 
ᐃᖃᓗᖕᓃᑦᑐᑦ,  ᑕᒪᕐᒥᑦᑎᐊᕐᓗ ᐃᓐᓄᒃᓯᒪᓪᓗᑎᒃ ᖃᓪᓗᓈᓂᕐᒥᐅᑕᓂᒃ ᑲᓇᑕᒥᐅᓂᒃ. 
 
ᐄᐳᕈ 2000-ᖑᑎᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᖑᓂᐊᓕᖅᑐᖅ ᓴᖅᑭᑎᑕᐅᓕᓚᐅᖅᓯᒪᕗᑦ ᐃᓇᖐᓪᓗᑎᒃ ᓄᓇᑦᑎᐊᒥ 
ᐃᒡᓗᓕᕆᔨᕐᔪᐊᒋᔭᐅᔪᓂᒃ. ᑖᒃᑯᐊᓗ ᑲᒪᒋᔭᒃᓴᖃᖅᑎᑕᐅᕗᑦ ᐊᐅᓚᑦᑎᔨᐅᓪᓗᑎᒃ ᑲᒪᔨᐅᓪᓗᑎᒡᓗ ᒫᓐᓇᒃᑯᑦ 
ᐃᒡᓗᖁᑎᒋᔭᐅᔪᓂᒃ 3,900-ᑲᓴᖕᓂᒃ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᑕᒫᓂ ᓄᓇᑦᑎᓐᓂ. ᒫᓐᓇᒃᑯᑦ 
ᑮᓇᐅᔭᖁᑎᖃᖅᖢᑎᒃ  $156-ᒥᓕᐊᓂᒃ, ᐃᓚᒋᔭᐅᖃᑕᐅᕗᑦ ᐅᔾᔨᕐᓇᕐᓂᖅᐹᖑᖃᑕᐅᓪᓗᑎᒃ ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ 
ᓄᓇᓕᖕᓂ ᐱᖃᖅᑎᑦᑎᔪᑑᓪᓗᑎᒡᓗ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᓂᐊᖅᑐᓂᒃ. 



 

 ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒪᔪᑦ         ᒪᒃᐱᖅᑐᒐᖓ 5 

 
ᑕᕝᕙᓂᑦᑕᐃᓐᓇᖅ ᐊᕐᕌᒍᒥ (2000) ᓴᖅᑭᑎᑕᐅᓕᖅᖢᓂ ᐅᑯᐊ ᒪᓕᒃᑕᐅᓪᓗᑎᒃ ᒥᓂᔅᑕᐅᑉ ᐱᓕᕆᓯᒋᐊᖅᑎᖏᑦ 
ᐃᒡᓗᖃᖅᑎᑦᑎᕙᖕᓂᕐᒧᑦ, ᒐᕙᒪᒋᔭᐅᔪᖅ ᓄᓇᕗᒻᒧᑦ ᐱᓕᕆᓯᒋᐊᖔᓚᐅᖅᓯᒪᕗᑦ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓄᑦ 
ᐱᒋᐊᕈᑎᖃᖅᖢᑎᒃ ᓴᓇᔪᖃᕐᓂᖓᓂᒃ 100-ᓂᒃ ᓄᑖᓂᒃ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓂᒃ. ᒫᔾᔨ 2004 
ᐃᓱᓕᓯᒪᓕᖅᑎᓪᓗᒍ, 277-ᓂᒃ ᓄᑖᓂᒃ ᐃᒡᓗᒋᔭᐅᔪᓐᓇᖅᑐᓂᒃ ᓴᓇᓯᒪᔪᖃᓕᓚᐅᖅᑐᖅ ᓄᓇᕗᒻᒥ. ᐊᒻᒪᓗᑦᑕᐅᖅ, 33-ᓂᒃ 
ᐊᑭᓕᖅᓱᐃᓂᕐᒧᑦ- ᐃᑲᔫᓯᐊᕈᑖᕐᕕᐅᔪᓐᓇᖅᑐᓂᒃ ᐱᔪᖃᓕᓚᐅᖅᓯᒪᖕᒥᔪᖅ 19-ᓂᒡᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᓇᖕᒥᓂᕆᔭᐅᔪᓂᒃ ᓇᖕᒥᓂᖅᑖᕆᔭᐅᕙᓪᓕᐊᓂᐊᖅᑐᓂᒃ ᐊᓯᔾᔨᖅᓯᔪᖃᓚᐅᕆᓪᓗᓂ ᑭᒃᑯᑐᐃᓐᓇᓄᑦ 
ᐃᒡᓗᒋᔭᐅᔪᓐᓇᖅᓯᓪᓗᑎᒃ. ᑲᑎᓕᒫᖅᖢᒋᑦ, 329-ᐃᑦ ᐃᒡᓗᕐᔪᐊᑦ ᐃᓚᓕᐅᔾᔭᐅᓯᒪᓕᓚᐅᖅᑐᑦ ᑭᒃᑯᑐᐃᓐᓇᓄᑦ 
ᐃᓗᒋᔭᐅᔪᓐᓇᖅᑐᓄᑦ ᑕᐃᒪᙵᑦ ᓴᖅᑭᑎᑕᐅᓚᐅᖅᑎᓪᓗᒍ ᑕᒪᓐᓇ ᓄᓇᕗᑦ ᐄᐳᕈ 1, 1999-ᒥᑦ. ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑭᑐᓗᐊᙱᑦᑐᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ, ᐱᒋᐊᖅᑕᐅᓯᒪᔪᑦ I ᐊᒻᒪᓗ II, ᑐᓂᓯᔾᔪᑕᐅᓚᐅᕆᕗᑦ 
ᓇᓕᒧᒃᓱᖅᑐᓂᒃ 27-ᓂᒃ 780-ᓂᒃ ᑭᑉᐹᕆᒃᓯᓕᖅᓯᒪᔪᓂᒃ ᐃᓯᒃᑲᑎᒍᑦ ᐊᖏᓂᓕᖕᓂᒃ ᑖᒃᑯᓄᖓ ᑲᑎᑕᐅᖃᓯᐅᔾᔭᐅᓪᓗᑎᒃ. 
 

ᖃᖓᑦᑎᐊᓵᒃᑯᑦ ᐃᒡᓗᓕᐅᕐᓂᕐᒧᑦ ᐱᒋᐊᖅᑕᐅᓯᒪᔪᑦ ᐃᓛᒃᑯᖅᑐᑦ, 
ᑐᙵᓱᒃᑎᑕᐅᒻᒪᕆᐊᓗᒃᑲᓗᐊᖅᖢᑎᒃ, ᓱᓕ ᐊᒥᒐᕐᒪᑕ 

 
2002 ᐱᒋᐊᓕᓵᖅᑎᓪᓗᒍ, ᒐᕙᒪᑐᖃᒃᑯᑦ ᐃᓕᓴᖅᓯᕙᓪᓕᐊᓕᓚᐅᖅᓯᒪᔪᑦ ᐊᑲᐅᙱᓕᐅᕈᑕᐅᓂᖅᑐᓂᒃ ᓴᖅᑭᑦᑐᓂᒃ 
ᓄᖅᑲᖅᑎᑦᑎᓂᖏᓐᓄᑦ ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᓂᕆᖃᑦᑕᖅᑕᒥᓂᒃ 1993-ᖑᑎᓪᓗᒍ. ᒪᓂᒪᑎᑦᑎᓕᓚᐅᖅᑐᑦ 
ᐃᑲᔪᖅᑐᕈᓐᓇᕐᓂᕐᒥᓂᒃ ᓄᑖᓄᑦ ᐊᑭᑐᓗᐊᙱᑦᑐᓄᑦ ᐃᒡᓗᓕᐊᖑᓇᔭᖅᑐᓄᑦ ᐅᑯᑎᒎᓇᖅ, ᐊᑭᑐᓗᐊᙱᑦᑐᓄᑦ 
ᐃᒡᓗᓕᐅᖅᐸᓪᓕᐊᓂᕆᔭᐅᔪᒧᑦ, ᓴᓂᕐᕙᒃᓯᓪᓗᑎᒃ ᑲᑎᖦᖢᒋᑦ $680-ᒥᓕᐊᓂᒃ ᐱᒋᐊᓕᓵᕈᑕᐅᓂᐊᖅᑐᓂᒃ ᓴᓇᔭᐅᕙᓪᓕᐊᓕᓵᖅᑎᓪᓗᒋᑦ. 
ᐊᐃᑦᑖᖑᒐᓗᐊᖅ, ᐃᓗᓕᖏᑦ ᑕᒪᑐᒪ ᐱᓕᕆᓂᐅᑉ ᐊᒃᑐᐊᓂᖃᓚᐅᙱᑦᑎᐊᕐᒪᑕ ᐊᑭᒋᕙᒃᑕᖏᓐᓄᑦ ᐃᒡᓗᓕᐅᕐᓂᐊᕐᓗᓂ 
ᐅᑭᐅᖅᑕᖅᑐᒥ ᒐᕙᒪᑐᖃᒃᑯᓪᓗ ᑐᓂᔭᖏᑦ ᐃᓱᓕᑦᑕᕐᕕᖃᓚᐅᖅᐳᑦ $25,000-ᓂᒃ ᐃᒡᓗᒧᑦ ᐊᑕᐅᓯᕐᒧᑦ ᓇᓂᑐᐃᓐᓇᖅ 
ᐃᓂᖃᕋᓗᐊᖅᐸᑦ. 
 
ᓄᓇᕗᒻᒥ, ᒐᕙᒪᑐᖃᒃᑯᑦ ᑐᓂᖃᑦᑕᖅᑕᖏᑦ $4.96-ᒥᓕᐊᖑᓪᓗᑎᒃ 10-ᖏᖅᓱᓪᓗᐊᖅᑐᓂᒃ ᐃᓪᓕᕆᔭᐅᖃᑦᑕᕆᕗᑦ ᒐᕙᒪᒃᑯᑦ ᓄᓇᕗᒻᒧᑦ 
ᑐᓂᔭᖏᓐᓂᒃ $49.5-ᒥᓕᐊᓐ-ᖑᓪᓗᑎᒃ 2000-ᒥᑦ ᐱᒋᐊᕐᓂᖃᖅᖢᑎᒃ. ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ/ᓄᓇᑦᑎᓐᓄᑦ ᓴᓂᕐᕙᒃᑕᐅᓯᒪᔪᑦ 
ᐱᓕᕆᐊᖑᔫᑉ I ᐊᑖᒍᑦ ᖃᔅᓯᐅᓂᐊᕐᓂᖏᑦ ᖃᐅᔨᔭᐅᓚᐅᖅᑐᑦ ᐊᑐᖅᑐᖃᖅᖢᓂ ᓄᑖᙳᕆᐊᖅᓯᒪᔪᒥᒃ ᐊᒡᒍᖅᓯᔾᔪᑕᐅᖃᑦᑕᖅᑐᓂᒃ 
ᑮᓇᐅᔭᖁᑎᒋᔭᐅᓂᐊᖅᑐᓄᑦ, ᑕᐃᒪᐃᓐᓂᖓᓄᓪᓗ ᖃᐅᔨᒪᓂᖅᑕᖃᑦᑎᐊᖅᖢᓂ ᑕᒪᕐᒥᒃ ᐊᑐᓂᑦ ᐃᓂᒋᔭᐅᔪᑦ ᑐᓂᔭᐅᓂᖏᓐᓂᒃ 
“ᐱᒋᐊᕈᑕᐅᔪᓐᓇᖅᑐᓂᒃ” ᑮᓇᐅᔭᖁᑎᒋᔭᐅᓂᐊᖅᑐᓂᒃ. 
 
ᐊᐃᑉᐹ ᐱᓕᕆᐊᖑᓯᒋᐊᕐᓂᖅ ᑐᓂᔭᐅᓚᐅᖅᑐᖅ $320-ᒥᓕᐊᓂᒃ ᑲᓇᑕᓕᒫᒥ, ᑕᒪᓐᓇᓗ ᓇᓗᓇᐃᖅᑕᐅᓪᓗᓂ ᐅᖃᐅᓯᐅᓚᐅᖅᖢᓂ 
ᐄᐳᕈ 2004-ᖑᑎᓪᓗᒍ. ᐊᑐᓂᑦ ᐊᕕᒃᓯᒪᓂᐅᔫᑉ ᐊᕕᒃᓯᕕᐅᓂᖓ ᖃᐅᔨᔭᐅᓚᐅᖅᑐᖅ ᖃᔅᓯᐅᓂᐊᕐᒪᖔᑕ ᐊᑐᖅᑐᖃᖅᖢᓂ 
ᑖᒃᑯᐊᑦᑕᐃᓐᓇᒻᒪᕆᐅᔾᔪᑕᐅᔪᓂᒃ ᑕᒪᐃᓐᓄᑦ ᐊᒡᒍᕐᕕᐅᔪᓄᑦ. ᑖᒃᑯᐊ ᒪᓕᒃᑕᐅᑎᓪᓗᒋᑦ, ᓄᓇᕘᑉ ᐊᕕᒃᓯᕕᐅᓂᖓ ᐅᓄᕈᓐᓃᕆᐊᓚᐅᖅᑐᑦ 
$290,000-ᖑᖅᖢᑎᒃ - ᑖᒃᑯᐊᓗ ᑮᓇᐅᔭᐃᑦ ᓈᒻᒪᑐᐃᓐᓇᖅᖢᑎᒃ ᐊᑕᐅᓯᕐᒥᒃ ᐃᒡᓗᓕᐅᕈᑕᐅᔪᓐᓇᑐᐃᓐᓇᖅᖢᑎᒃ. 
ᐃᒪᓐᓇᐅᓕᖅᑎᑦᑎᓪᓗᓂ, ᐃᓱᒪᒋᓗᒍ ᓄᓇᕗᑦ ᐱᓕᕆᓂᐊᕐᓂᖓ ᐱᖃᑖᓂᒃ ᐱᓕᕆᓐᓇᕐᓂᕐᒥᒃ ᐊᑭᑐᓗᐊᙱᑦᑐᓄᑦ ᐃᒡᓗᓕᐅᕐᓂᕐᒥᒃ – 
ᑕᒪᓐᓇᓗ ᓇᓗᓇᕈᔪᒃᖢᓂ ᑕᐃᒪᐃᓪᓚᕆᓛᕋᓗᐊᕐᒪᖔᑦ – ᓄᓇᕘᑉ ᐊᕕᒃᓯᕕᐅᓂᖓ ᑖᒃᑯᓇᙵᑦ $1-ᐱᓕᐊᓂᑦ $5.25-ᒥᓕᐊᓐ-ᖑᕗᑦ, 
ᐅᕝᕙᓘᓐᓃᑦ 0.5%-ᒋᓪᓗᓂᐅᒃ (1%-ᐅᑉ ᓇᑉᐸᖓ). 
 
ᐅᑐᐱᕆ 2003-ᖑᑎᓪᓗᒍ, ᒐᕙᒪᑐᖃᒃᑯᑦ ᓇᓗᓇᐃᖅᓯᓕᓚᐅᖖᕗᑦ ᐅᖃᖅᖢᑎᒃ ᑐᓂᓯᒃᑲᓐᓂᕐᓂᐊᓂᕋᖅᖢᑎᒃ ᑭᒃᑯᑐᐃᓐᓇᓄᑦ 
ᐃᒡᓗᖃᖅᑎᑦᑎᕙᖕᓂᕐᒧᑦ ᓄᓇᕗᒻᒥ ᐅᑯᑎᒎᓇᖅ, ᖃᓄᐃᓕᐅᖅᑕᐅᕙᓪᓕᐊᔪᒪᔪᓄᑦ ᐃᓂᒋᔭᐅᕙᒃᑐᓄᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ 
ᐊᐅᓚᑕᐅᓪᓗᑎᒃ ᑖᒃᑯᐊ ᐃᓂᒋᔭᐅᕙᒃᑐᓕᕆᔨᓄᑦ ᑲᓇᑕᒥ. ᑕᒪᑐᒪᓂ, ᖃᔅᓯᐅᓂᕆᔭᖏᑦ ᓴᓂᕐᕙᒃᑕᐅᔪᑦ $20-ᒥᓕᐊᓐ-ᖑᓪᓗᑎᒃ 
ᐅᑯᑎᒎᓈᖅᖢᑎᒃ ᐊᑭᖏᓐᓂᒃ ᓇᓕᒧᒃᓱᖅᑎᑦᑎᓂᕐᒧᑦ ᐱᓕᕆᐊᖑᖃᑦᑕᖅᑐᑎᒍᑦ ᐊᕐᕌᒍᒋᔭᐅᔪᓄᑦ 2004/5 ᐊᒻᒪᓗ 2005/6. ᑖᒃᑯᐊ 
ᑮᓇᐅᔭᐃᑦ ᐃᑲᔪᕐᓂᖃᑦᑎᐊᖅᐳᑦ ᑖᒃᑯᐊᓗ ᐱᓕᕆᔾᔪᑕᐅᓂᐊᖅᑐᑦ $40-ᒥᓕᐊᓐ-ᖑᓪᓗᑎᒃ ᐱᔪᓐᓇᖅᑎᑦᑎᓂᐊᖅᑐᑦ ᓴᓇᓂᕐᒥᒃ 160-
ᑲᓐᓂᕐᓂᒃ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᔪᓐᓇᖅᑐᓂᒃ ᓄᓇᓕᖕᓂ ᓄᓇᕗᒻᒥ.   
 
ᑭᓯᐊᓂ, ᑕᐅᑐᒃᖢᒍ ᐊᖏᔪᒻᒪᕆᐅᓂᖓ ᒫᓐᓇᒃᑯᑦ ᐃᒡᓗᑭᒃᓴᒻᒪᕆᖃᑦᑕᕐᓂᖅᓄᓇᕗᒻᒥ ᓴᓇᓗᓂᓗ ᐃᒡᓗᓂᒃ ᐊᑭᖏᒃ 
$250,000-ᐸᓘᖃᑦᑕᖅᑎᓪᓗᒍ ᐃᒡᓗᒥᒃ ᐊᑕᐅᓯᕐᒥᒃ ᖄᒃᑲᓐᓂᐊᒍᓪᓗ ᐊᕐᕌᒍᑕᒫᑦ ᐊᐅᓚᑦᑎᓂᐊᕐᓗᒍ $18,000-
ᖑᑎᓪᓗᒋᑦ, ᑕᒪᓐᓇ ᑐᓂᓯᓂᖅ ᓄᖅᑲᖅᑎᑦᑎᓚᐅᑲᑐᐃᓐᓇᖅᐳᖅ ᑎᑭᐅᑎᙱᑦᑎᐊᖅᖢᓂᓗ ᑭᐅᔾᔪᑕᐅᓂᐊᕐᓗᓂ 
ᑕᒪᑐᒧᖓ ᐃᓱᒪᒃᓴᖅᓯᐅᕈᑎᒻᒪᕆᐅᓕᖅᑐᒧᑦ. 
 
ᐃᒪᓐᓇ ᐱᔪᖃᕆᐊᓕᐅᒐᓗᐊᖅ ᑲᔪᓯᐊᖏᓐᓇᐅᔭᖅᑐᒥᒃ ᐱᓕᕆᐊᖃᓯᖔᖅᐸᒡᓗᑎᒃ ᑭᐅᔾᔪᑕᐅᖃᑦᑕᕐᓂᐊᖅᑐᒥᒃ ᓄᓇᕗᒻᒥ 
ᐊᖏᒡᓕᕙᓪᓕᐊᑐᐃᓐᓇᖅᑐᒧᑦ ᐃᒡᓗᓄᑦ ᐃᓱᒫᓗᖕᓇᒻᒪᕆᒃᑐᒧᑦ ᑲᔪᓯᐊᖏᓐᓇᕐᓗᓂᓗ; ᑖᓐᓇᑐᐊᕐᓗ ᐊᑐᖅᑕᐅᒃᐸᑦ 
ᓴᖅᑭᑎᔮᖅᑎᑦᑎᓇᔭᖅᑐᖅ ᐋᖅᑭᒍᑕᐅᔪᓂᒃ ᑲᔪᓯᐊᖏᓐᓇᕐᓂᐊᖅᑐᓂᒃ. 

ᐱᓕᕆᖔᓕᕐᓂᖅ ᐱᔭᐅᔭᕆᐊᖃᖅᑐᒻᒪᕆᐅᕗᖅ: ᒐᕙᒪᑐᖃᒃᑯᑦ 
ᐱᓕᕆᒻᒪᕆᖕᓂᐊᕐᓂᕆᓯᒪᔭᑎᒃ ᐃᓚᐅᓂᐊᕐᓂᕋᖅᖢᑎᒃ ᐋᖅᑭᒃᓯᖃᑕᐅᓗᑎᒃ 
ᐃᒡᓗᖃᖅᑎᑦᑎᕙᖕᓂᕐᒧᑦ ᑐᐊᕕᕐᓇᖅᓯᒻᒪᕆᒃᑐᒥᒃ ᐊᑐᒻᒪᕆᒋᐊᖃᖅᐸᖓᑦ. 

 
ᕕᕗᐊᕆ 2, 2004-ᒥ ᐅᖃᓪᓚᖕᓂᕆᓚᐅᖅᓯᒪᔭᒥᓂ ᑯᐃᓐ ᐃᒃᓯᕙᐅᑕᖓᒍᑦ, ᐊᔾᔪᒥᓇᖅᑐᒻᒪᕆᒃ ᐊᐃᑐᕆᐊᓐ ᒃᓛᒃᓴᓐ 
ᐅᑯᓂᖓ ᐅᖃᕐᓂᖃᓚᐅᖅᑐᖅ ᑭᒡᒐᖅᑐᐃᓪᓗᓂ ᒐᕙᒪᒋᔭᐅᔪᒥᒃ ᑲᓇᑕᒥ:   
 

"…ᖃᓄᐃᓕᖓᓂᕆᔭᐅᔪᑦ ᐅᓄᓗᐊᖅᑐᓂ ᓄᓇᖃᖅᑳᖅᑐᓄᑦ ᓄᓇᒋᔭᐅᔪᓂ 
ᐅᖃᐅᓯᕆᔭᒃᓴᐅᑐᐃᓐᓇᖅᐳᑦ ᑲᙳᓇᕐᓂᕋᖅᑕᐅᓗᑎᒃ. ᑕᒪᓐᓇ ᐊᓐᓂᕆᔭᑦᑎᓐᓂᒃ ᑲᙳᓵᕆᔪᖅ. 
ᑕᒪᒃᑭᕐᓗᑕ ᐃᓱᒪᒋᔭᖃᕆᐊᖃᖅᐳᒍᑦ ᐊᓯᔾᔨᖅᓯᔭᕆᐊᖃᕐᓂᕐᒥᒃ. ᒫᓐᓇᓗ ᐱᒋᐊᕆᐊᖃᓕᖅᖢᑕ ." 

 
ᑭᐅᓕᕋᒥ, ᑲᓇᑕᐅᑉ ᐊᖓᔪᖅᑳᕐᔪᐊᖓ ᑖᒃᑯᓂᖓᑦᑕᐃᓐᓇ ᐅᖃᒃᑲᓐᓂᓚᐅᖅᑐᖅ ᑕᐅᖅᑰᖅᓯᓪᓗᓂᓗ 
ᒐᕙᒪᑐᖃᒃᑯᑦ/ᐊᕕᒃᓯᒪᓂᕆᔭᐅᔪᓪᓗ ᐋᔩᖃᑎᒌᖕᓂᕆᔭᖏᑦ ᐋᖅᑭᒃᓯᕙᓪᓕᐊᔪᓐᓇᕋᔭᕐᓂᖏᓐᓂᒃ ᐋᖅᑭᒃᓱᑦᑎᐊᖅᓯᒪᔪᓂᒃ, 
ᐊᕗᖓᑲᓪᓚᒡᓗ ᑮᓇᐅᔭᖁᑎᖃᖃᑦᑕᕐᓂᐊᕐᓂᒥᒃ ᓄᓇᓕᖕᓂ ᐃᓂᒋᔭᐅᖃᑦᑕᕐᓂᐊᖅᑐᓂᒃ. ᐊᒻᒪᓗᒃᑲᓐᓂᖅᑕᐅᖅ, ᑲᓇᑕᐅᑉ 
ᐊᖓᔪᖅᑳᕐᔪᐊᖓ ᐅᖃᓕᓚᐅᖅᒥᔪᖅ ᒪᓐᑐᕆᐊᓪ-ᒥ ᕕᕗᐊᕆ 23-ᖑᑎᓪᓗᒍ ᐊᒻᒪᓗᒃᑲᓐᓂᖅ ᐋᓱᕚ-ᒥ ᓄᓇᖃᖅᑳᖅᑐᓂᒃ 
ᑲᑎᒪᖃᑎᖃᖅᑎᓪᓗᒍ ᐄᐳᕈ 19-ᒥ, ᓇᓗᓇᐃᖅᖢᓂ ᒐᕙᒪᑐᖃᑦᑯᑦ ᐱᓕᕆᔪᒪᓂᐊᕐᓂᕆᔭᖓᓂᒃ 
ᐊᑐᕐᓂᐅᕐᓂᕋᖅᓯᒪᓪᓗᑎᒃ ᐅᖃᐅᓯᕆᓯᒪᔭᒥᓂᒃ ᑮᓇᐅᔭᖃᖅᑎᑦᑎᒃᑲᓐᓂᕐᓂᐊᕐᓂᕋᖅᖢᑎᒃ ᑭᒃᑯᑐᐃᓐᓇᓄᑦ 
ᐃᒡᓗᖃᖅᑎᑦᑎᕙᖕᓂᕐᒧᑦ. ᐊᒻᒪᐃᓛᒃ, ᐄᐳᕈ 20-ᐅᓕᖅᑎᓪᓗᒍ, ᒪᓕᒐᓕᐅᕐᕕᒡᔪᐊᒥ ᑎᑎᕋᖅᑎᒋᔭᐅᔪᖅ ᑲᓇᑕᐅᑉ 
ᐊᖓᔪᖅᑳᕐᔪᐊᖓᓄᑦ ᐅᖃᓚᐅᕆᕗᖅ ᓱᖅᑯᐃᓇᑦᑎᐊᖅᖢᓂ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᓴᓂᕐᕙᒡᕕᐅᓯᒪᙱᑦᑐᓄᑦ 
ᐃᒡᓗᖃᖅᑎᑦᑎᕙᖕᓂᖅ ᐃᓱᒪᒃᓴᖅᓯᐅᕈᑕᐅᓪᓚᑦᑖᕐᓂᖓᓂᒃ ᒐᕙᒪᑐᖃᒃᑯᓐᓄᑦ.   
 
ᑲᑐᔾᔨᖃᑎᒌᒃᖢᑎᒃ ᐱᓇᔫᑎᒋᔭᖓᒃ ᐅᑯᐊᒃ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ ᑐᙵᕕᒃᑯᓪᓗ ᐅᖃᖅᓯᒪᕗᑦ 
ᒐᕙᒪᑐᖃᑦᑯᑦ ᑖᒃᑯᓂᖓ ᐅᖃᖅᑕᕕᓂᖏᓐᓂᒃ ᑐᙵᓇᓪᓚᕆᒃᑐᓂᒃ ᑕᐃᒪᐃᓪᓚᑦᑖᖁᔭᐅᓪᓗᑎᒃ. ᑖᒃᑯᑎᒎᓇᖅ 
ᐱᓇᔫᑎᒋᔭᑦᑎᒍᑦ, ᕿᓂᖅᑐᒍᑦ ᐱᓕᕆᖃᑎᒌᒍᒪᓂᕐᒥᒃ ᒐᕙᒪᑐᖃᒃᑯᑦ ᐱᓕᕆᖃᑎᒋᓗᒋᑦ ᐋᖅᑭᒃᓱᐃᕙᓪᓕᐊᖃᑎᒋᓗᒋᑦ 
ᑲᔪᓯᓂᖃᑦᑎᐊᕈᓐᓇᖅᑐᒥᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᖔᕐᓂᐅᓕᕋᔭᖅᑐᒥᒃ ᓄᓇᕗᒻᒧᑦ. ᑲᔪᓯᑎᑕᐅᖏᓐᓇᖅᑐᖅ 
ᑐᕌᒐᖃᖅᑎᑕᐅᔪᕐᓗ ᐱᓕᕆᐊᖃᖔᓕᕐᓂᖅ ᐃᒡᓗᓕᕆᕙᖕᓂᕐᒧᑦ ᐊᓂᒍᖅᑎᑦᑎᓂᐅᓇᔭᖅᑐᖅ ᖃᔅᓯᑲᓪᓚᖕᓂᑦ ᑲᓇᑕᓕᒫᒥ 
ᓄᓇᓕᖕᓂᓗ ᑎᑭᑕᐅᔪᒪᓯᒪᔪᓂᒃ, ᐱᑕᖃᕈᓐᓃᖅᑎᑦᑎᕚᓪᓕᕐᓗᓂᓗ ᖃᔅᓯᑲᓪᓚᖕᓂᒃ ᐃᓱᒪᒋᔭᒃᓴᓂᒃ. 
ᓴᖅᑭᑎᑦᑎᓕᕋᔭᖅᖢᓂᓗ ᑕᖏᓕᖕᓂᒃ ᐱᕚᓪᓕᕈᑕᐅᔪᓐᓇᖅᑐᓂᒃ ᖃᓄᐃᙱᑦᑎᐊᕐᓂᕐᒧᑦ ᖁᐊᖅᓵᕐᓇᖅᑐᒦᙱᓐᓂᕐᒧᓪᓗ 
ᐃᓄᑐᐃᓐᓇᓂᒃ ᐃᓚᒌᓂᒡᓗ; ᐊᔪᕈᓐᓃᖅᓴᖅᑎᑕᐅᓗᑎᒡᓗ ᓴᓇᔨᒋᔭᐅᕙᒃᑐᓂᒃ; ᐱᕚᓪᓕᖅᑎᑦᑎᓗᓂ ᓄᓇᕘᒥᒃ ᑲᓇᑕᐅᓪᓗ 
ᐅᖅᑯᐊᓂᕐᒥᐅᓂᒃ; ᐊᖏᒡᓕᒋᐊᖅᑎᑦᑎᓗᓂᓗ ᐊᔪᙱᓐᓂᕆᔭᐅᔪᓂᒃ ᑕᒫᓂᓕᒫᖅ ᓄᓇᑦᑎᓐᓂ. 

3. ᐊᕙᑎᒋᔭᐅᔪᒥᒃ ᖃᐅᔨᒋᐊᒃᑲᓐᓂᕐᓂᖅ 

 
ᓄᓇᕗᑦ ᓇᒧᙵᖅᐸᓪᓕᐊᔪᓐᓇᐃᓪᓕᓯᒪᑦᑎᐊᖅᐳᖅ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᕙᒃᑐᓄᑦ 
ᐃᓱᒫᓘᓐᓇᖅᑐᒻᒪᕆᐅᓕᖅᑐᒥᒃ ᐃᒡᓗᑭᒃᓴᕐᓇᒻᒪᕆᒃᑐᒥ - ᑕᒪᓐᓇᓗ ᐃᓱᒫᓗᖕᓇᒻᒪᕆᒃᑐᖅ ᖃᐅᑕᒫᑦ 
ᐱᐅᔪᓐᓃᖅᐸᓪᓕᐊᑐᐃᓐᓇᖅᖢᓂ ᐃᓄᒋᐊᒃᓯᕙᓪᓕᐊᕌᓚᓴᒻᒪᕆᒃᑎᓪᓗᒍ ᑕᒪᒃᑯᐊᓗ ᓴᖅᑭᑎᑕᐅᓯᒪᔫᒐᓗᐊᑦ 
ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ. ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᖃᖅᑕᖅᑐᒧᑦ ᐅᑕᖅᑭᔪᑦ 
ᖄᖏᐅᑎᓯᒪᐃᓐᓇᐅᔭᖅᑐᑦ 1,000-ᓄᑦ ᐃᓚᒌᓄᑦ ᐅᕝᕙᓘᓐᓃᑦ 3,800-ᐸᓗᖕᓄᑦ ᐃᓄᖕᓄᑦ. ᓄᓇᕗᒻᒥ 54%-ᖑᕗᑦ 
ᐃᓄᐃᑦ ᐃᓂᖃᖅᑐᑦ ᑕᑖᓗᐊᖅᑐᒻᒪᕆᖕᓂ (ᓄᓇᖃᖅᑳᖅᑐᓄᑦ ᐃᓄᒋᔭᐅᔪᓄᑦ ᖃᐅᔨᓴᕐᓂᖅ ᓇᓗᓇᐃᖅᓯᕗᑦ 
ᑕᑖᓗᐊᕐᓂᕋᐃᓪᓗᑎᒃ ᐊᑕᐅᓯᐅᑎᓪᓗᒍ ᐅᖓᑖᓂᓘᓐᓃᑦ ᐃᒡᓗᕈᓯᕐᒥ ᐊᑕᐅᓯᕐᒥ). ᐅᓄᖅᑐᒻᒪᕇᑦ ᐃᓚᒌᑦ ᓯᓂᒃᐸᒃᑐᑦ 
ᐃᖅᑯᒪᔪᖃᓕᕌᖓᑦ ᑭᓯᐊᓂ ᐃᒡᓗᕐᔪᐊᓂ ᐃᒪᓐᓇᐸᓗᒃ ᐊᖏᑎᒋᔪᓂ, 1000 ᐃᓯᒐᐃᑦ  ᑭᑉᐹᕆᒃᓯᓕᖅᓯᒪᔪᑦ. 
 

ᓄᓇᕗᒻᒥ, ᓈᒻᒪᒃᑐᑦ, ᐊᑐᕈᓐᓇᑦᑎᐊᖅᑐᑦ ᐃᓂᒋᔭᐅᔪᓐᓇᖅᑐᑦ 
ᐊᒥᒐᖅᑐᒻᒪᕆᐅᓕᖅᑐᑦ ᐃᒪᓐᓇᐅᙱᖔᖅᖢᓂ, ᑕᒪᓐᓇ ᑭᒃᑯᑐᐃᓐᓇᓄᑦ 

ᐱᔪᓐᓇᐅᑎᒋᔭᐅᔪᓐᓃᖅᖢᓂ 
 
ᐃᒡᓗᓕᕆᓂᕐᒧᑦ ᖃᓄᐃᓕᖓᓂᕆᔭᐅᔫᑉ ᓄᓇᕗᒻᒥ ᑕᐃᒪᐃᓕᖓᑎᑕᐅᕗᖅ ᖃᔅᓯᑲᓪᓚᖕᓄᑦ ᑭᒃᑯᑐᐃᓐᓇᓂᑦ 
ᐱᓕᕆᐊᖃᕐᕕᖃᖅᐸᖕᓂᕐᒧᑦ ᐊᕙᑎᒥᒡᓗ ᐱᔾᔪᑎᖃᖅᖢᑎᒃ: 
 

ᐃ) ᐅᑭᐅᖅᑕᖅᑑᑉ ᓯᓛ ᓂᒡᓚᓱᓪᓚᕆᒃᐸᖕᓂᕆᔭᖓ ᓯᕗᓪᓕᖅᐸᐅᔾᔨᐅᔾᔨᕙᒃᐳᖅ ᖃᓄᐃᓕᖓᓕᕐᓂᕆᔭᐅᔪᓂᒃ  
  ᓴᓇᔪᖃᖃᑦᑕᕐᓂᕐᒧᑦ ᐊᑐᕆᐊᖃᓕᖃᑦᑕᖅᑐᓂᒃ ᑕᒪᒃᑯᐊᓗ ᖄᖏᐅᑎᓯᒪᓪᓗᑎᑦ ᑲᓇᑕᓕᒫᒥ ᐊᑐᖅᑕᐅᕙᒃᑐᒥᒃ  
 (ᓲᕐᓗ, ᐃᑭᐊᕐᒥᖃᕆᐊᖃᖅᐸᖕᓂᖏᑦ, ᐃᒡᓗᕐᔪᐊᑉ ᓯᓚᑎᕆᕙᒃᑕᖏᑦ). 
ᐱ) ᓄᓇᕗᑦ ᒫᓐᓇᒃᑯᑦ ᐊᓯᐊᒎᕐᕕᖃᙱᑦᑎᐊᖅᖢᑎᒃ ᐅᖅᓱᐊᓗᖕᒥᒃ ᐊᑐᕆᐊᖃᒻᒪᕆᖃᑦᑕᖅᐳᑦ  
 ᐅᖅᑰᓴᐅᑎᒋᓪᓗᒍ ᐊᑐᖅᖢᒍᓗ ᐆᒻᒪᖅᑯᑎᓅᕆᐊᖃᖃᑦᑕᖅᑕᓕᒫᒥᓄᑦ. ᐃᒪᕐᒧᑦ, ᐊᓄᕆᒧᑦ,  
 ᐅᓕᑉᐸᓪᓕᐊᓂᐅᕙᒃᑐᒧᑦ, ᓯᕿᓂᕐᒧᑦ, ᐊᓯᖏᓐᓄᓪᓗ ᐊᓯᔾᔨᖅᐸᓪᓕᐊᔪᓐᓇᖅᑐᓄᑦ ᓄᑭᓪᓚᐅᑎᒧᑦ  
 ᐱᔭᐅᕙᓪᓕᐊᖃᑦᑕᕈᓐᓇᖅᑐᑦ ᓇᓗᓇᕈᓐᓃᖅᑎᑦᑎᓯᒪᖕᒪᑕ ᐊᔪᕐᓇᓗᐊᕐᓂᖏᓐᓂᒃ ᖃᓄᐃᓕᖓᓂᕆᔭᐅᔪᓄᑦ  
 ᐅᓪᓗᒥᒧᑦ ᑎᑭᖦᖢᒍ, ᑭᓯᐊᓂ ᐋᖅᑭᒃᑕᐅᕙᓪᓕᐊᔪᒫᕋᔭᕐᓂᖏᑦ ᐊᓯᐊᒍᖔᑦ ᐆᒻᒪᖅᑯᒻᒧᑦ ᐱᔭᐅᔪᓐᓇᕋᔭᓛᖅᑐᑦ  
 ᓯᕗᓂᒃᓴᑦᑎᓐᓂ ᐊᑐᑦᑎᐊᕈᓐᓇᖅᓯᔪᒫᖅᑐᒃᓴᐅᕗᑦ. 
ᑎ) ᓇᐹᖅᑐᖃᙱᓐᓂᖓᓄᑦ ᑕᐃᒪᐃᓐᓂᖓᓄᑦ ᒪᓂᒪᑦᑎᐊᖅᑐᓂᒃ ᕿᔪᒃᑕᖃᙱᓪᖢᓂ ᐊᑐᖅᑕᐅᔪᓐᓇᕋᔭᖅᑐᓂᒃ  
 ᐃᒡᓗᓕᐅᕐᓂᐊᕐᓗᓂ ᕿᔪᒃᑕᖃᕋᓂᓗ ᐅᖅᑰᓴᐅᔪᓐᓇᖃᑦᑕᕋᔭᖅᑐᓂᒃ. ᑕᒪᕐᒥᑦᑎᐊᖅ ᕿᔪᐃᑦ ᐃᒡᓗᓕᐅᕈᑎᒃᓴᐃᑦ  
 ᐅᖅᓱᐊᓗᒡᓗ ᑕᒪᐅᙵᐅᔾᔭᐅᖃᑦᑕᕆᐊᖃᖅᐳᑦ ᖃᖓᑕᔫᒃᑯᑦ ᐅᒥᐊᕐᔪᐊᒃᑯᓪᓘᓐᓃᑦ ᑕᒪᒃᑯᓄᖓ ᓄᓇᓕᖕᓄᑦ. 
ᑭ) ᐃᓄᑭᑦᑐᒻᒪᕆᑯᓘᓪᓗᓂ ᓄᓇᖓ ᐊᒋᔪᒻᒪᕆᐊᓘᓪᓗᓂ. ᓄᓇᕗᑦ ᐊᓐᑎᐅᕆᐅᒥᒃ ᒪᕐᕈᐃᓱᐃᑎᒋᕗᑦ ᐊᖏᓂᖓ  
 1/5-ᒋᓪᓗᓂᐅᒡᓗ ᑲᓇᑕᓕᒫᑉ ᐊᖏᑎᒋᓂᖓᑕ. ᑭᓯᐊᓂ ᐃᓄᖃᖅᑐᖅ 28,000-ᐸᓗᑐᐃᓐᓇᓂᒃ. 85%- 
 ᐸᓗᖏᓪᓗ ᐃᓅᓪᓗᑎᒃ. ᐃᓂᒋᔭᐅᔫᑉ ᐃᓄᒋᐊᖕᓂᕆᔭᖓ ᐊᑦᑎᖕᓂᖅᐹᒍᕗᖅ ᑲᓇᑕᓕᒫᒥ ᐃᒪᓐᓇᐅᓪᓗᓂ, 0.01 
 -ᓂᒃ ᐃᓄᖃᖅᖢᓂ ᑭᑉᐹᕆᒃᓯᓕᖅᓯᒪᔪᒥ ᐊᑕᐅᓯᕐᒥ ᑭᓗᒦᑕᒥ ᑕᐅᑐᒃᖢᒍ ᑲᓇᑕᒥ ᐃᓄᒋᐊᖕᓂᕆᔭᖓ ᐃᒪᓐᓇ,  
 2.9-ᓂᒃ ᐃᓄᖃᖅᖢᓂ ᑭᑉᐹᕆᒃᓯᓕᖅᓯᒪᔪᒥ ᐊᑕᐅᓯᕐᒥ ᑭᓗᒦᑕᒥ. 
ᒋ) 25 ᓄᓇᓖᑦ ᓄᓇᕗᒻᒥ ᐅᖓᓯᒌᒃᑑᑕᐅᕗᑦ ᐃᒻᒥᓄᑦ ᑲᓇᑕᒧᓪᓗ ᐅᖓᓯᒃᑑᑎᒻᒪᕆᐅᓪᓗᑎᒃ. ᐊᖅᑯᑎᒃᑯᑦ  
 ᐃᖏᕐᕋᑎᑦᑎᓂᖅ ᐱᖁᑎᓂᒃ ᓴᓇᔾᔪᑕᐅᔪᓐᓇᖅᑐᓂᒡᓗ ᐊᔪᕐᓇᓪᓚᑦᑖᖅᐳᖅ ᑕᒪᐅᙵᖅᑎᑦᑎᖃᑦᑕᕆᐊᒃᓴᖅ  
 ᐃᓗᐊᓃᓪᓗᓂᓘᓐᓃᑦ ᓄᓇᕘᑉ: ᐊᖅᑯᑎᑕᖃᙱᓚᖅ ᐊᒃᑐᐊᑎᑦᑎᔪᓂᒃ ᓇᓕᐊᓐᓂᑐᐃᓐᓇᖅ ᓄᓇᓕᖕᓂᒃ.  
ᒥ) ᐅᓄᕐᓂᕆᔭᖏᑦ ᐃᒡᓗᖃᖅᑎᑦᑎᓂᐅᑉ ᓴᖅᑭᑎᑕᐅᔭᕆᐊᖃᖃᖅᑕᖅᐳᑦ ᒐᕙᒪᒋᔭᐅᔪᒥᑦ. ᐱᑕᖃᙱᓐᓂᖓᓄᑦ 

ᓂᐅᕈᑎᒋᔭᐅᔪᓐᓇᖅᑐᓂᒃ ᐱᔭᕇᔭᖅᓯᒪᑦᑎᐊᙱᓐᓂᖏᓐᓂᒡᓗ ᐃᒡᓗᖁᑎᒋᔭᐅᔪᓐᓇᖅᑐᑦ, ᐊᓯᖏᓪᓗᑦᑕᐅᑦ 
ᐃᓚᐅᒋᓪᓗᑎᒃ, ᓴᖅᑭᑎᑦᑎᕙᓪᓕᐊᓇᔭᕐᓂᖅ ᓄᑖᓂᒃ ᐃᒡᓗᖁᑎᒋᔭᐅᓂᐊᖅᑐᓂᒃ ᐊᑐᒻᒪᕆᖃᑦᑕᕆᐊᖃᖅᐳᑦ 
ᑭᒃᑯᑐᐃᓐᓇᐃᑦ ᐃᓚᐅᓂᖏᓐᓄᑦ. ᐃᓛᒃᑰᕐᓗᓂ ᐃᒡᓗᒋᔭᐅᓂᐊᖅᑐᒥᒃ ᓇᖕᒥᓂᖃᕐᓂᖅ ᐊᑭᑐᔪᒻᒪᕆᐊᓘᕗᖅ 
ᑕᐅᕙᙵᑲᓪᓚᒡᓗ ᐊᑐᖅᑕᐅᖃᑦᑕᐃᓐᓇᐅᔭᖅᑐᑐᖃᐅᒋᓪᓗᓂ ᑕᒪᐃᓐᓄᑲᓴᒃ ᑕᒫᓂ ᓄᓇᓕᖕᓄᑦ. 

       ᓂ) ᐅᔾᔨᕐᓇᓛᖑᓂᖓ ᐱᓇᔫᑎᒋᔭᑦᑕ, 99%-ᖓᑕ ᐅᖓᑖᓃᑦᑐᑦ ᑭᒃᑯᑐᐃᓐᓇᓂᒃ ᐃᒡᓗᒋᔭᐅᔪᓐᓇᖅᑐᓃᑦᑐᑦ  
 ᐃᓅᕗᑦ. 

ᑖᒃᑯᐊ ᐊᑐᖅᑕᐅᓪᓗᑎᒃ ᑲᑎᑎᑦᑎᓯᒪᕗᑦ ᖃᔅᓯᑲᓪᓚᖕᓂᒃ ᐊᓂᒍᕋᓱᒋᐊᖃᖅᐸᒃᑐᓂᒃ, ᐃᓚᖃᖅᖢᑎᒃ ᐅᑯᓂᖓ: 
 
i. ᐊᑭᑐᔫᑎᒻᒪᕆᐅᓕᖅᐸᖕᓂᖏᓐᓂᒃ ᐱᖁᑎᒃ ᓴᓇᔾᔪᑕᐅᓂᐊᖅᑐᑦ, ᐱᓕᕆᔾᔪᑏᑦ ᐃᖅᑲᓇᐃᔭᖅᑎᑦᑎᓂᕐᓗ ᐊᒃᑐᐊᓂᓖᓪᓗ ᓄᒃᑕᖅᑎᑦᑎᓂᖅ 

ᐃᓂᖃᖅᑎᑦᑎᓂᕐᒧᓪᓗ ᐊᑭᓕᖅᓱᕆᐊᖃᓕᖃᑦᑕᖅᑐᑦ ᑎᑭᑎᑦᑎᓂᐊᕐᓗᓂ ᐊᔪᙱᓐᓂᖃᑦᑎᐊᖅᑐᓂᑦ ᐃᖅᑲᓇᐃᔭᖅᑎᐅᓂᐊᖅᑐᓂᒃ. 
ᐅᓄᙱᑦᑐᒻᒪᕆᑯᓗᐃᑦ ᓄᓇᓖᑦ ᐱᑖᖅᓯᒪᔪᓂᒃ ᐊᔪᕈᓐᓃᖅᓴᖅᓯᒪᓂᕐᒧᑦ ᐃᓄᒃᑕᖃᖅᐳᑦ ᐃᓚᖏᑦ ᐱᖃᕋᓗᐊᖅᑎᓪᓗᒋᑦ ᑳᓐᑐᓛᒃᑖᕋᓱᒃᐸᒃᑐᓂᒃ 
ᐱᓕᕆᕝᕕᒋᔭᐅᔪᓂᒃ. ᐃᒡᓗᓕᐅᕐᓂᐅᑉ ᐊᑭᖓ ᐃᒪᓐᓇᐸᓘᓇᓱᒋᔭᐅᓯᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ $330.00-ᑐᖅᖢᓂ 
ᑭᑉᐹᕆᒃᓯᓕᖅᓯᒪᔪᒧᑦ ᐊᑕᐅᓯᕐᒧᑦ ᐃᓯᒃᑲᒧᑦ, ᑕᐅᑐᒃᖢᒍ $103.45-ᑐᖅᑎᓪᓗᒍ ᑭᑉᐹᕆᒃᓯᓕᖅᓯᒪᔪᒧᑦ ᐊᑕᐅᓯᕐᒧᑦ ᐃᓯᒃᑲᒧᑦ, ᐊᔾᔨᑦᑎᐊᖏᓐᓂᒃ 
ᓴᓇᓂᐊᕐᓗᓂ ᑲᓇᑕᐅᑉ ᐅᖅᑯᐊᓂ.  

ii. ᐊᑭᑐᓂᖅᓴᒻᒪᕇᑦ ᐊᐅᓚᓂᕐᒧᑦ ᑲᒪᒋᔭᖃᖃᑦᑕᕐᓂᕐᒧᓪᓗ ᐊᑭᓕᖅᓱᕆᐊᖃᓲᑦ ᑕᒪᐃᓐᓄᑦ ᐊᑐᓂᑦ ᐊᖏᕐᕋᕆᔭᐅᔪᓄᑦ ᐊᓯᖏᓐᓂᑦ 
ᓄᓇᒋᔭᐅᔪᓂᑦ ᑲᓇᑕᒥ. ᐊᑭᓖᔭᕆᐊᖃᖃᑦᑕᖅᑐᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇ, $18,000-ᓂᒃ ᐊᕐᕌᒍᑕᒫᑦ ᐊᐅᓚᓂᕐᒧᑦ 
ᑲᒪᒋᔭᖃᕐᓂᕐᒧᓪᓗ. ᓂᒡᓚᓱᖕᒪᕆᒃᐸᖕᓂᖓ ᐅᑭᐅᖅᑕᖅᑑᑉ ᓯᓚᖓᑕ, ᑭᐊᒃᓴᐅᑏᑦ ᐃᖏᕐᕋᐃᓐᓇᖃᑦᑕᖅᑎᓪᓗᒋᑦ ᐊᕐᕌᒎᑉ ᐃᓗᓕᒫᖓᓂ, 
ᑲᑎᑕᐅᓪᓗᓂᓗ ᐅᖅᓱᐊᓗᒃ ᐅᖅᑰᓴᐅᑎᒋᓂᐊᕐᓗᒍ ᓄᑭᓪᓚᐅᑎᑐᕐᓂᕐᒧᓪᓗ ᑐᑭᖃᖅᑐᖅ ᐃᒡᓗᒧᑦ ᐊᑐᖅᑕᐅᕙᒃᑐᑦ ᐊᑭᖏᑦ ᑖᒃᑯᐊᑐᐊᖅ 
ᐊᑭᖃᖃᑦᑕᖅᐳᑦ $11,370-ᓂᒃ ᐃᒡᓗᒧᑦ ᐊᑕᐅᓯᕐᒧᑦ ᐊᕐᕌᒍᒧᑦ. ᐊᓯᔾᔨᖅᐸᓪᓕᐊᒐᔪᖕᓂᖓ ᖃᖓᒃᑯᓪᓗ ᓇᓗᓇᖅᐸᒃᖢᓂ ᑕᐃᒪᐃᓐᓂᐊᕐᒪᖔᑦ 
ᐅᖅᓱᐊᓘᑉ ᐊᑭᖓᑕ, ᑖᒃᑯᐊ ᓈᓴᐅᑎᑦ ᑎᑎᕋᖅᓯᒪᔪᑦ ᖃᖓᑐᐃᓐᓇᑦᑎᐊᒃᑯᑦ ᐊᓯᔾᔨᕈᓐᓇᖅᑐᑦ. 

iii. ᐊᒥᓲᙱᓐᓂᖅᓴᓂᒃ ᐊᓯᐊᒎᕈᓐᓇᕐᕕᖃᖅᑐᑦ ᐊᓯᒥᓂᑦ ᐃᓂᒋᔭᐅᔪᓕᒫᑲᓴᖕᓂᑦ ᐱᓂᐊᕐᓗᓂ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᓴᓇᓂᐊᕐᓗᓂᓗ 
ᐃᒡᓗᖁᑎᒋᔭᐅᓂᐊᖅᑐᓂᒃ. 

iv. ᐱᑕᖃᙱᓐᓂᖓᓂᒃ ᐱᕙᓪᓕᐊᓂᕐᒧᑦ ᖃᐅᔨᔾᔪᑕᐅᖃᑦᑕᕋᔭᖅᑐᓂᒃ ᑕᒪᐃᓐᓂᑦᑎᐊᒻᒪᕆᒃ ᐃᒡᓗᓕᐅᕐᓂᕐᒧᑦ ᓴᓇᓂᐅᖃᑦᑕᖅᑐᒥ 
ᓄᑖᙳᕆᐊᓯᓂᐅᖃᑦᑕᖅᑐᒥᓗ, ᑕᒪᓐᓇᓗ ᐱᒋᐊᓪᓚᒃᓯᒪᑎᑕᐅᓪᓗᓂ ᐱᑕᖃᙱᓐᓂᖏᓐᓂᒃ ᓄᓇᓕᖕᓂ ᓴᓇᓂᕐᒧᑦ 
ᐊᑭᑦᑐᕋᐅᑎᓂᐅᖃᑦᑕᕋᔭᖅᑐᓂ ᑕᐃᒪᐃᑉᐸᓪᓗ ᑲᔪᓯᑎᑦᑎᓇᔭᖅᖢᓂ ᑲᔪᓯᑦᑎᐊᒃᑲᓐᓂᕈᓐᓇᕐᓂᕐᒥᒃ ᐱᓇᔪᒍᓐᓇᑦᑎᐊᕐᓂᕐᒥᒡᓗ. 

 
 

3ᐃ. ᑕᑖᓗᐊᖅᑐᖃᖃᑦᑕᕐᓂᖓᓄᑦ 
 

 
ᑕᒪᕐᒥᑦᑎᐊᖅ ᓄᓇᓖᑦ ᓄᓇᕗᒻᒥ ᐊᒃᑐᖅᑕᐅᓯᒪᕗᑦ ᑕᑖᓗᐊᖃᑦᑕᕐᓂᕐᒧᑦ 

 
ᐊᔾᔨᙳᐊᖅ 1:  ᑕᑖᓗᐊᖃᑦᑕᕐᓂᕐᒧᑦ ᖃᓄᐃᓕᖓᓂᕆᔭᐅᔪᑦ ᓄᓇᓕᒃᑎᒍᑦ 

 
ᐅᕙᙵᑦ ᐱᔭᐅᔪᑦ: 2001-ᒥ ᓄᓇᖃᖅᑳᖅᑐᓂᒃ ᓈᓴᐃᔪᖃᖅᑎᓪᓗᒍ, ᓄᓇᓕᖕᓂ ᑭᒡᓕᓯᓂᐊᖅᑕᐅᓯᒪᔪᑦ 

ᐅᔾᔨᕆᓗᒍ: ᑭᒡᓕᓯᓂᐊᖅᑕᐅᓯᒪᔪᑦ ᐱᑐᐃᓐᓇᕆᐊᖃᖅᑕᐅᓚᐅᙱᑦᑐᑦ ᓄᓇᓕᖕᓄᑦ ᐊᐅᔪᐃᑦᑐᒧᑦ ᖃᐅᓱᐃᑦᑐᒧᓪᓗ 
 
2001-ᖑᑎᓪᓗᒍ ᓄᓇᖃᖅᑳᖅᑐᑦ ᓈᓴᖅᑕᐅᓂᖏᓐᓂ ᓇᓗᓇᐃᖅᓯᕗᑦ ᐃᒪᓐᓇ ᑕᑖᓗᐊᖅᑐᒦᓐᓂᖅ ᐃᒪᓐᓇᐅᓂᕋᖅᖢᒍ 
ᐊᑕᐃᓯᕐᒥ ᐅᖓᑖᓂᓘᓐᓃᑦ ᐃᓄᖃᖅᖢᓂ ᐊᑕᐅᓯᖅ ᐃᒡᓗᕈᓯᖅ. ᑕᑯᒃᓴᕈᖅᑎᑕᐅᔪᑎᑐᑦ ᐊᔾᔨᙳᐊᑎᑐᑦ 1-ᑎᑐᑦ, 
ᓄᓇᕗᑦ ᐊᑐᖃᑦᑕᖅᑐᖅ ᐊᔾᔨᒌᐸᓗᐃᓐᓇᓲᒥᒃ 19%-ᒥᒃ ᑕᑖᓗᐊᕐᓂᕐᒥᒃ ᑕᐅᑐᒃᖢᒍ ᑲᓇᑕᒥ 5%-ᖑᓲᖑᑎᓪᓗᒍ. ᑖᓐᓇ 
ᑭᒡᓕᓯᓂᐊᖅᑕᐅᓯᒪᔪᖅ ᑕᐅᑐᒃᖢᒍ, ᓄᓇᖃᖅᑳᖅᑐᑦ ᓈᓴᖅᑕᐅᓂᖏᓐᓂ ᓴᖅᑭᑎᑦᑎᒃᑲᓐᓂᖅᐳᖅ ᑕᒪᓐᓇ 
ᑕᑖᓗᐊᖃᑦᑕᕐᓂᖅ ᓄᓇᕗᒻᒥ ᐃᓄᖕᓂᑦ ᐊᑐᖅᑕᐅᓪᓗᐊᑕᓲᒍᕗᖅ :  

54%-ᖏᓐᓃᑦᑐᑦ ᐃᓄᐃᑦ ᓄᓇᕗᒻᒥ ᑕᑖᓗᐊᖅᑐᒦᖃᑦᑕᖅᑐᑦ 

 
ᐅᔾᔨᕆᓗᒍ ᐅᓇ, ‘ᖃᔅᓯᐅᓂᖏᑦ ᐃᓄᐃᑦ ᐃᒡᓗᒥ ᐊᑕᐅᓯᕐᒥ’ ᐅᖃᐅᓯᖃᖅᐳᖅ ᖃᔅᓯᐅᓂᖏᓐᓂᒃ ᑕᒪᐃᓐᓂ 
ᐃᓂᒋᔭᐅᔪᓐᓇᖅᑐᓂ - ᓂᕈᑭᒃᑐᑯᓗᖕᒥᑦ ᓂᕈᑐᔪᐊᓗᖕᒧᑦ ᐃᒡᓗᕐᔪᐊᒧᑦ. ᐊᔾᔨᙳᐊᖅ 2 ᓇᓗᓇᕈᓐᓃᖅᑎᑦᑎᔪᖅ 52% 
ᐅᖓᑖᓃᑦᑐᑦ ᓄᓇᕗᒻᒥ ᐃᒡᓗᖁᑎᒋᔭᐅᔪᑦ ᐃᓄᖃᕐᓂᖏᓐᓂᒃ ᑎᓴᒪᓂᒃ ᐅᖓᑖᓂᓘᓐᓃᑦ ᐃᒡᓗᒥ ᐊᑕᐅᓯᕐᒥ 32%-
ᖏᓪᓗ ᐃᓄᖃᖅᖢᑎᑦ ᑕᓪᓕᒪᓂᒃ ᐅᖓᑖᓂᓘᓐᓃᑦ. ᑭᒡᓕᓯᓂᐊᖅᑕᐅᓯᒪᔪᖃᙱᑦᑐᖅ ᐃᒡᓗᕐᔪᐊᑦ ᐊᖏᓂᖏᓐᓄ 
ᑕᑕᓗᐊᖃᑦᑕᕐᓂᕐᒧᓪᓗ, ᑭᓯᐊᓂ ᑕᐅᑐᒃᑕᐅᓂᖏᑎᒍᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᓇᓗᓇᕈᓐᓃᖅᑎᑦᑎᕗᖅ 
ᑕᒪᒃᑯᐊ ᐊᖏᕐᕋᕆᔭᐅᔪᑦ ᐃᓄᒋᐊᕐᓂᖅᐹᑦ ᒥᑭᓐᓂᖅᓴᐅᒐᔪᓂᖏᓐᓂᒃ. 
 

ᒫᓐᓇ ᓴᖅᑭᓯᒪᕙᒌᖅᑐᑦ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᑦ 
ᑎᑭᐅᑎᓯᒪᙱᑦᑎᐊᕐᒪᑕ ᐱᔭᐅᔭᕆᐊᖃᖅᑐᓂᑦ 

 
 

ᐊᔾᔨᙳᐊᖅ 2:  ᖃᔅᓯᐅᓂᖏᑦ ᐃᓄᐃᑦ ᐃᒡᓗᒥ ᐊᑕᐅᓯᕐᒥ ᓄᓇᕗᒻᒥ 

 
ᐅᕙᒐᑦ ᐱᔭᐅᔪᑦ: 2001-ᖑᑎᓪᓗᒍ ᓄᓇᕗᒻᒥ ᐃᒡᓗᖃᖅᑎᐅᔪᓄᑦ ᑭᒡᓕᓯᓂᐊᖅᑕᐅᓂᖅ 

 
ᒪᓕᒃᖢᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᕈᒪᓂᕐᒧᑦ ᐱᕙᒌᔭᖅᓯᒪᔭᖏᑦ 2004-2005-ᒧᑦ, 45%-ᒪᕆᖏᑦ 
ᓄᓇᕗᒻᒥ ᐃᒡᓗᒋᔭᐅᔪᑦ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᒃᓴᐅᑕᐅᕗᑦ. ᐃᓂᖃᖅᑐᑦ ᑖᒃᑯᓇᓂ ᐃᒡᓗᒋᔭᐅᔪᓐᓇᖅᑐᓂ 99%-
ᖏᓐᓃᑉᐳᑦ ᐃᓄᐃᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖃᑦᑕᖅᐳᑦ ᑲᑎᖦᖢᒋᑦ ᐃᒪᓐᓇᐸᓗᖕᓂᒃ 3,900-ᓂᒃ 
ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᔪᓐᓇᖅᑐᓂ ᑕᒫᓂ ᓄᓇᑦᑎᓐᓂ. ᑖᒃᑯᓇᓂ ᐃᒡᓗᓂ, 3,638-ᖑᕗᑦ ᒐᕙᒪᒃᑯᓐᓂ 
ᓇᖕᒥᓂᕆᔭᐅᔪᑦ ᐊᒥᐊᒃᑯᖏᑦ ᐊᑐᖅᑐᐊᖅᑕᐅᓯᒪᓪᓗᑎᒃ ᐃᓛᒃᑰᖅᑐᓂᑦ ᓇᖕᒥᓂᖃᖅᑎᐅᔪᓂᑦ. 50-ᐳᓴᖏᓐᓃᑦᑐᑦ 
ᓇᖕᒥᓂᕆᔭᐅᓪᓚᑦᑖᖅᑐᖅ ᐃᒡᓗᐃᑦ 25-ᓂᒃ ᐊᕐᕌᒍᖃᓕᖅᐳᑦ. ᑕᒪᕐᒥᑦᑎᐊᖅ ᖃᐅᔨᔾᔪᑕᐅᔪᓐᓇᖅᑐᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ ᑲᑎᑕᐅᔪᑦ, ᑭᒡᓕᓯᓂᐊᖅᑎᒃᑯᓐᓂᑦ ᑲᓇᑕᒥ, ᓄᓇᖃᖅᑳᖅᑐᓄ ᓈᓴᖅᑕᐅᔪᖃᖅᑎᓪᓗᒍ 
ᑎᑎᕋᖅᑕᐅᔪᑦ ᑲᓇᑕᒥᓗ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖃᕆᐊᖃᕐᓂᕐᒧᑦ ᑎᑎᕋᖅᓯᒪᔪᖁᑎᖏᑦ ᑕᒪᕐᒥᑦᑎᐊᖅ, 
ᐊᑕᐅᓯᑦᑕᐃᓐᓇᕐᒧᑦ ᑎᑭᑉᐳᑦ:  
 

3000-ᓂᑦ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᒫᓐᓇᑲᐅᑎᒋ 
ᐱᔪᖃᕆᐊᖃᖅᐳᖅ ᑕᒪᓐᓇ ᑕᑖᓗᐊᖃᑦᑕᕐᓂᖅ ᓄᓇᕗᒻᒥ ᓇᓕᒧᒃᓲᑎᓕᕈᒪᒧᑦ 

ᐊᓯᑦᑎᓐᓂ ᑲᓇᑕᒥ. 
 
ᖃᖓᑦᑎᐊᓵᒃᑯᑦ ᓴᖅᑭᑎᑕᐅᓚᐅᖅᑐᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᖃᐅᔨᓴᕐᓂᕐᒧᑦ ᐅᔾᔨᕐᓇᑦᑎᐊᕐᓂᕆᔭᖏᑦ: ᓇᓃᓐᓂᕆᔭᖏᑦ 
ᐃᒡᓗᒥᐅᑕᐅᖃᑎᒌᑦ ᐅᓄᖅᓯᕙᓪᓕᐊᓂᖏᑕ ᐃᒡᓗᑖᕆᐊᖃᕐᓂᕆᔭᐅᔪᓪᓗ ᐊᑐᓂᑦ ᓴᖅᑭᑎᑦᑎᒃᑲᓐᓂᖅᐳᒃ ᐊᑲᐅᙱᑦᑐᒻᒪᕆᖕᒥᒃ 
ᖃᓄᐃᓕᖓᓂᕆᔭᐅᓕᖅᑐᒥᒃ ᓄᓇᕗᒻᒥ ᑕᑯᑎᑦᑎᓪᓗᑎᒡᓗ ᐅᔾᔨᕐᓇᓛᖑᔪᒥᒃ ᑭᒡᓕᓯᓂᐊᖅᓯᒪᔪᓂᒃ ᐅᓪᓗᒥᒧᑦ ᑎᑭᖦᖢᒍ 
ᐱᔾᔪᑎᓕᖕᓂᒃ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑐᐊᕕᕐᓇᖅᓯᒻᒪᕆᒃᑐᒥᒃ.  ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᕐᓂᕆᔭᖏᑦ 
ᖃᐅᔨᓴᕈᑕᐅᕗᑦ ᐃᒡᓗᑖᕆᔭᐅᔭᕆᐊᖃᖅᑐᓄᑦ ᐅᑯᑎᒎᓈᕐᓗᓂ, ᓈᒻᒪᑦᑎᐊᕋᓗᐊᕐᒪᖔᑕ, ᑕᒪᐅᖓ ᓴᓇᓯᒪᒐᓗᐊᕐᒪᖔᑕ 

ᖃᔅᓯᐅᓂᖏᑦ ᐃᓄᐃᑦ ᐃᒡᓗᒥ ᐊᑕᐅᓯᕐᒥ ᓄᓇᕗᒻᒥ 

ᐊᑭᑐᓗᐊᙱᒃᑲᓗᐊᕐᒪᖔᑕᓗ. ᓈᒻᒪᒃᑐᓂᒃ ᐃᒡᓗᑕᖃᕐᓂᖅ ᐃᒡᓗᑕᖃᕐᓂᐅᕗᖅ ᐋᖅᑭᒃᓱᒃᑲᓐᓂᓗᐊᕆᐊᖃᙱᑦᑐᓂᒃ. ᓄᓇᑦᑎᓐᓂ 
ᐊᑐᕈᓐᓇᑦᑎᐊᖅᑐᓂᒃ ᐃᒡᓗᓂ ᐃᒡᓗᖃᕐᓂᐅᕗᖅ ᑕᑖᙱᑦᑐᓂᒃ, ᐃᒪᓐᓇ ᑐᑭᖃᕆᓪᓗᓂ, ᒪᓕᒋᐊᖃᖅᖢᓂ ᑲᓇᑕᓕᒫᒥ 
ᐃᓂᖃᕐᓂᕐᒧᑦ ᐊᑐᖅᑕᐅᕙᒃᑐᓂᒃ: ᐅᓄᕐᓂᖅᐹᖑᓗᑎᒃ ᖃᔅᓯᐅᓂᖏᑦ ᐃᓄᐃᑦ ᐊᑕᐅᓯᕐᒥ ᐃᒡᓗᕈᓯᕐᒥ 2-ᖑᓗᑎᒃ ᐊᖓᔪᖅᑳᕆᔭᐅᔪᑦ 
ᐃᒡᓗᕈᓯᖃᖅᑎᑕᐅᔪᓐᓇᕐᓗᑎᒃ ᐃᓛᒃᑰᖅᑐᒥᒃ ᕿᑐᕐᙵᖏᑕ ᐃᒡᓗᕈᓯᖏᓐᓂᑦ; ᐃᓚᒋᔭᐅᔪᑦ 18-ᓂᒃ ᐅᖓᑖᓂᓘᓐᓃᑦ ᐊᕐᕌᒍᓖᑦ 
ᐃᓛᒃᑰᖅᑐᓂᒃ ᐃᒡᓗᕈᓯᖃᕈᓐᓇᕐᓗᑎᒃ ᑕᐃᒪᐃᙱᓪᓗᓂ ᑭᓯᐊᓂ ᐃᒡᓗᕈᓯᕐᒥᐅᑕᐅᖃᑎᒌᒃ ᐊᐃᑉᐸᕇᒃᐸᑎᒃ; ᑲᒪᒋᔭᐅᓲᓪᓗ 
ᐃᒡᓗᒥᐅᑕᐅᖃᑕᐅᔪᑦ ᐊᕐᕌᒍᓖᑦ 5 ᐅᖓᑖᓂᓘᓐᓃᑦ ᐃᒡᓗᕈᓯᕐᒦᖃᑎᖃᕐᓗᑎᒃ ᑕᒪᒃᑯᓂᖓ ᑭᓯᐊᓂ ᐃᓚᒥᓂᒃ ᐊᖑᑕᐅᖃᑎᒥᓂᒃ 
ᐊᕐᓇᐅᖃᑎᒥᓂᒡᓘᓐᓃᑦ. ᐊᑭᑐᓗᐊᙱᑦᑐᓂᒃ ᐃᒡᓗᖃᕐᓂᖅ ᐃᒪᓐᓇᐅᕗᖅ, ᓈᒻᒪᒃᑐᓂᒃ, ᑕᒫᓂ ᐊᑐᕈᓐᓇᑦᑎᐊᖅᑐᓂᒃ ᐃᒡᓗᓂ 
ᐱᔭᐅᔪᓐᓇᖅᑐᓂᒃ ᐊᑐᙱᓪᓗᓂ ᑮᓇᐅᔭᓂᒃ 30%-ᖏᓐᓂᒃ ᐅᖓᑖᓂᓘᓐᓃᑦ ᐃᓐᑲᒻᑖᒃᓯᓄᑦ ᐊᑭᓖᓚᐅᖅᑳᕋᑎᑦ ᐃᒡᓗᒥᐅᑕᐅᖃᑎᒌᑦ. 
ᑭᖑᓪᓕᕐᒥᒃ, ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᕗᑦ ᐃᒪᓐᓇ ᐃᓅᖃᑎᒌᑦ ᐱᔭᕆᐊᖃᒻᒪᕆᖕᓂᖏᓐᓂᒃ ᐃᓗᖃᙱᑉᐸᑕ 
ᐊᑐᕈᓐᓇᙱᓪᓗᑎᒡᓗ ᓈᒻᒪᒃᑐᓂᒃ ᐃᒡᓗᖁᑎᒋᔭᐅᔪᓂᒃ. 
 
ᐱᔾᔪᑎᒋᓪᓗᒍ ᐊᑭᑐᓗᐊᙱᓐᓂᖅ, ᓄᓇᕗᑦ ᐅᔾᔨᕐᓇᖅᑐᒻᒪᕆᐅᕗᖅ ᑭᒡᓕᓯᓂᐊᖅᓯᒪᓂᒃᑯᑦ. ᐊᑐᓂᑦ ᑕᒪᕐᒥᒡᓗ ᐃᓛᒃᑰᖅᑐᑦ 
ᐃᒡᓗᒋᔭᐅᔪᑦ ᑕᒫᓂ ᐱᑎᑕᐅᖃᑦᑕᖅᐳᑦ ᐃᒡᓗᖃᕐᓂᕐᒧᑦ ᐃᑲᔫᓯᐊᕐᓂᕐᒥᒃ. ᐃᓚᖏᓐᓄᑦ ᑮᓇᐅᔾᔭᒃᓴᑦᑎᐊᕐᓂᖅᓴᓄᑦ 
ᐃᒪᓐᓇᐅᑐᐃᓐᓇᕆᐊᓕᒃ, ᒥᑭᑦᑐᒥᒃ ᐃᑲᔪᖅᑕᐅᓗᓂ ᓄᑭᓪᓚᐅᒻᒧᑦ ᐅᖅᓱᐊᓗᖕᒧᓪᓗ. ᑕᒪᒃᑯᓄᖓᓕ ᕿᑎᐸᓗᐊᓃᑦᑐᓂᒃ 
ᑮᓇᐅᔾᔭᒃᓴᖅᑐᓄᑦ ᐃᑲᔫᓯᐊᕐᓂᖅ ᐃᒪᓐᓇᐅᑐᐃᓐᓇᕆᐊᖃᖅᑐᖅ, ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓂᑦ 
ᐊᑐᖅᑐᐊᕐᓗᑎᒃ/ᐃᒡᓗᖃᕐᓂᕐᒧᑦ ᐃᑲᔫᓯᐊᓂᕐᒧᑦ ᓇᖕᒥᓂᖅᑖᖅᐸᓪᓕᐊᓂᕐᒧᓪᓗ ᐊᑭᓕᖅᓱᐃᕙᒌᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐊᖏᕐᕋᒥᒃ ᓱᕋᒃᓯᒪᔪᓕᕆᓂᕐᒧᑦ ᐃᑲᔪᖅᑕᐅᓂᖅ. ᑕᒪᒃᑯᓄᖓᓕ ᑮᓇᐅᔾᔭᒃᓴᓗᐊᖅᐸᙱᑦᑐᓄᑦ, ᐊᑐᖅᑐᐊᕐᓂᖅ 
ᓇᖕᒥᓂᖅᑖᖅᐸᓪᓕᐊᓂᕐᓗ ᐋᖅᑭᒃᓯᒪᑎᑕᐅᓪᓗᑎᒃ ᑮᓇᐅᔾᔭᒃᓴᕐᓂᐅᑉ ᐃᓇᖏᐅᑎᖔᕈᓐᓇᖅᑕᖏᓐᓂᒃ ᐊᑐᖅᑕᐅᒐᔪᒃᐳᑦ, 
ᐃᒪᓐᓇᐅᕙᒃᖢᓂᓗ, ᑕᒪᕐᒥᑦᑎᐊᖅ ᐃᒡᓗᒧᑦ ᐊᑐᕆᐊᓖᑦ ᐊᑭᓕᕐᓱᖅᑕᐅᓪᓗᑎᒃ ᐊᓯᖏᓐᓂᑦ ᑭᒡᒐᖅᑐᐃᔪᓂᑦ. ᑕᒪᒃᑯᐊ 
ᐃᑲᔫᑕᐅᖃᑦᑕᖅᑐᑦ ᐲᔭᖅᑕᐅᒃᐸᑕ ᐱᑕᖃᕈᓐᓃᖅᑎᑕᐅᕙᓪᓕᐊᒃᐸᑕᓘᓐᓃᑦ, ᑕᒪᕐᒥᑦᑎᐊᖅ ᑭᓯᐊᓂ ᑕᒪᒃᑯᐊ ᑮᓇᐅᔭᖃᑦᑎᐊᖅᑐᑦ 
ᓄᓇᕗᒻᒥᐅᑦ ᐊᑐᕈᓐᓇᕐᓂᕐᒧᑦ ᐊᑲᐅᙱᓕᐅᕈᑎᖃᓕᕋᔭᖅᑐᑦ. ᑕᐃᒪᐃᓕᖓᑎᑕᐅᓂᐊᖅᐸᑦ, ᓄᓇᕗᒻᒥ ᐳᓴᒋᔭᖏᑦ 
ᐃᒡᓗᑖᒻᒪᕆᒋᐊᓖᑦ ᖁᕝᕙᕆᐊᒻᒪᕆᒃᑲᔭᖅᑐᑦ ᒫᓐᓇᒥᑦ - ᓈᒻᒪᙱᑦᑐᒥᑦ - 38.7%-ᒥᑦ ᖃᖏᐅᑎᕙᓵᕐᓗᓂ 90%-ᒥᒃ.  ᐊᔾᔨᙳᐊᖅ 3 
ᑎᑎᕋᖅᓯᒪᔪᒃᑯᑦ ᓴᖅᑭᑎᑦᑎᕗᖅ ᓇᓕᒧᒌᙱᓐᓂᖏᓐᓂᒃ ᒫᓐᓇᒃᑯᑦ ᓴᖅᑭᓯᒪᔪᓂᒃ ᐱᑕᓕᖕᓂᒃ ᓄᓇᕗᒻᒥ ᑲᓇᑕᓕᒫᕐᓗ ᑕᐅᑐᒃᖢᒍ. 
 

ᐊᔾᔨᙳᐊᖅ 3: ᐃᒡᓗᑖᕆᐊᓖᑦ ᐱᔭᕆᐊᖃᕐᓂᖏᓐᓄᑦ 2001-ᒥ 

ᐅᕙᙵᑦ ᐱᔭᐅᔪᑦ: ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᑖᕆᐊᖃᕐᓂᕐᒧᑦ ᖃᐅᔨᓴᕈᑎᒋᓯᒪᔭᖓᑦ ᑐᙵᕕᖃᖅᖢᓂ 2001-ᖑᑎᓪᓗᒍ ᑲᓇᑕᓕᒫᒥ 
ᓈᓴᐃᔪᖃᖅᑎᓪᓗᒍ 

3ᐱ. ᐃᓄᒋᐊᒃᓯᕙᓪᓕᐊᓂᖓᓄᑦ 
 

 
ᖄᒃᑲᓐᓂᐊᒍᑦ ᒫᓐᓇᒃᑯᑦ ᓴᖅᑭᓯᒪᕙᒌᖅᑑᑉ ᑕᑖᓗᐊᖃᖅᑕᕐᓂᐅᑉ, ᓄᓇᕗᑦ ᓵᑦᑎᐊᕐᒥᐅᑕᖃᕆᕗᑦ ᐃᓅᕙᓪᓕᐊᕙᒃᑐᓂᒃ 
ᒪᕐᕈᐃᖅᓱᓪᓗᐊᖅᑐᒥᒃ ᑲᓇᑕᓕᒫᖅ ᑕᐅᑐᒃᖢᒍ. 2001-ᒥ ᓈᓴᖅᑕᐅᓂᕐᒧᑦ ᑐᓴᖅᑕᐅᔪᒃᓴᑦ ᓇᓗᓇᐃᖅᓯᒋᕗᑦ 
ᕿᑐᕐᙱᐅᕐᓂᕆᔭᐅᔪᖅ ᓄᓇᕗᒻᒥ ᐃᒪᐃᖏᓐᓇᐅᔭᕐᓂᖓᓂᒃ, 25%-ᐅᖏᓐᓇᐅᔭᖅᑐᖅ ᑕᐅᑐᒃᖢᒍ ᐊᓯᑦᑎᓐᓂ ᑲᓇᑕᒥ 
10.5%-ᖑᕙᒃᖢᓂ 11.2%-ᓗ (ᑭᑉᐹᕆᒃᓯᓕᖅᓯᒪᔪᖅ 1). ᓄᓇᕗᒻᒥ ᑭᒡᓕᓯᓂᐊᖅᑏᑦ ᐃᒪᓐᓇᐅᓂᐊᕋᓱᒋᓐᓈᔪᑦ, ᑕᒪᑐᒪ 
ᓄᓇᑦᑕ ᐃᓄᒋᐊᒃᓯᕙᓪᓕᐊᓂᖓ ᖁᕝᕙᕆᐊᓛᕋᓱᒋᓪᓗᒍ 2001-ᒥ ᐃᓄᒋᔭᐅᓚᐅᖅᑐᓂᑦ 28,000-ᓂᑦ 38,000-
ᑲᓴᑦᑎᐊᓄᑦ 2016 ᐊᕐᕌᒍ ᑎᑭᓯᒪᓕᖅᐸᑦ. ᓲᕐᓗ ᐅᓇ ᑕᑯᔾᔪᑎᒋᓗᒍ, ᐃᒡᓗᕐᔪᐊᒃᑕᓕᒡᔪᐊᖅ ᐃᖃᓗᖕᓂ 
ᐱᕙᒌᔭᖅᓯᒪᔭᖏᑦ ᓂᕆᐅᒋᔭᖃᖅᐳᑦ 2,000-ᓂᒃ ᓄᑖᓂᒃ ᐃᒡᓗᒋᔭᐅᓂᐊᖅᑐᓂᒃ ᐱᔭᕆᐊᖃᕋᔭᕐᓂᕐᒥᓂᒃ 
ᑖᒃᑯᓇᓂᑐᐊᖅ ᓄᓇᓕᖕᓂ ᑖᒃᑯᓇᓂᑦᑕᐃᓐᓇᖅ ᐊᕐᕌᒍᓂ 20-ᓂ. 
 
 

ᑭᑉᐹᕆᒃᓯᓕᖅᓯᒪᔪᖅ 1: ᐃᓅᕙᓪᓕᐊᔪᑦ ᑲᓇᑕᒥ ᐊᕕᒃᓯᒪᓂᕆᔭᐅᔪᓂᓗ ᐅᑭᐅᖅᑕᖅᑐᒥᓗ 
  1998-1999 1999-2000 2000-2001 2001-2002p 2002-2003p 

  ᐃᓅᕙᓪᓕᐊᕙᒃᑐᑦ 1,000-ᓂ ᐃᓄᓕᖕᓂ 
ᑲᓇᑕ 11.2 11.0 10.6 10.7 10.5 

ᓂᐅᕙᐅᓐᓛᓐᑦ ᓛᐸᑐᐊᕆᓗ 9.1 9.5 9.0 9.0 8.8 

ᐳᕆᓐᔅ ᐃᑐᐊᖅ ᐊᐃᓚᓐᑦ 11.3 11.2 10.1 10.1 10.1 
ᓅᕙ ᔅᑰᓯᐊ 10.2 10.2 9.6 9.5 9.3 
ᓂᐅ ᐳᕋᓐᔅᐅᐃᒃ 10.2 10.2 9.6 9.5 9.4 
ᑯᐅᐸᒃ 10.2 10.1 9.7 9.8 9.6 
ᐊᓐᑎᐅᕆᐅ 11.4 11.3 10.8 11.0 10.8 
ᒪᓂᑑᐸ 12.7 12.6 12.1 12.1 11.9 
ᓴᔅᑳᑦᓱᐊᓐ 12.5 12.4 12.0 12.2 12.2 
ᐋᐴᑕ 13.0 12.7 12.3 12.3 12.2 
ᐳᕆᑎᔅ ᑲᓚᒻᐱᐊ 10.7 10.3 9.9 9.9 9.7 
ᔫᑳᓐ 13.0 12.0 11.5 11.3 10.9 
ᓄᓇᑦᑎᐊᖅ1 16.1 16.2 16.1 14.8 14.5 
ᓄᓇᕗᑦ1 24.9 27.8 25.6 25.2 25.0 

ᐱ: ᖃᓄᐃᓕᖓᓂᐊᕋᓱᒋᔭᐅᔪᓄᑦ ᓇᓗᓇᐃᒃᑯᑕᖅ 1. ᑎᑎᕋᖅᓯᒪᔪᑦ ᓴᖅᑭᔮᖅᑎᑕᐅᕗᑦ ᐃᓛᒃᑰᖅᖢᑎᒃ ᓄᓇᕗᒻᒧᑦ ᐊᒃᑐᐊᓂᖃᖁᒧᑦ ᐄᐳᕈ 1, 1999-
ᖑᑎᓪᓗᒍ ᐊᕕᓚᐅᕐᓂᖏᓐᓂᒃ ᓄᓇᑦᑎᐊᒥᑦ 

ᐱᔭᐅᔪᑦ ᐅᕙᙵᑦ: ᑭᒡᓕᓯᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ CANSIM, ᑭᑉᐹᕆᕐᓯᓕᖅᓯᒪᔪᑦ 051-0001 ᐊᒻᒪᓗ 051-0004 ᓈᓴᐅᓯᖅᓯᒪᓪᓗᓂᓗ ᐃᒪᓐᓇ 
91-213-XIB. 

 
 
ᐊᓯᐊᑦᑕᐅᖅ ᐱᔾᔪᑕᐅᔪᖅ ᐊᒃᑐᐊᓂᓕᒃ ᐊᖏᒡᓕᕙᓪᓕᐊᑐᐃᓐᓇᖅᑐᒧᑦ ᐃᒡᓗᑭᒃᓴᒻᒪᕆᖕᓂᕐᒧᑦ ᑐᐊᕕᕐᓇᖅᓯᔪᖅ 
ᐊᕐᕌᒍᒋᔭᐅᕙᒃᑐᖅ ᐊᒥᓲᓂᖅᓴᐃᑦ ᐃᓄᐃᑦ ᒪᒃᑯᒃᑑᑕᐅᓂᖏᓐᓄᑦ: 19.1 ᐊᕐᕌᒍᐃᑦ. ᑖᓐᓇ 18.6-ᓂᒃ ᐊᕐᕌᒍᓂᒃ 
ᐊᑖᓃᑦᑐᖅ ᐊᕐᕌᒍᒋᔭᐅᕙᒃᑐᒥᑦ ᐊᒥᓲᓂᖅᓴᓂᑦ 37.7-ᓂᒃ ᐊᕐᕌᒍᓂᒃ ᐅᑭᐊᖅᑕᖅᑐᒥᐅᑕᐅᙱᑦᑐᓄᑦ ᐃᓄᒋᔭᐅᔪᓄᑦ 
ᑲᓇᑕᒥ (ᐅᕙᙵᑦ ᐱᔭᐅᔪᑦ: ᑭᒡᓕᓯᓂᐊᖅᑎᒃᑯᓐᓂᑦ ᑲᓇᑕᒥ 2001-ᖑᑎᓪᓗᒍ ᓈᓴᐃᓂᕐᒧᑦ ᑎᑎᕋᖅᑕᐅᓯᒪᔪᓂᑦ). 
 
ᐊᔪᕐᓇᙱᑦᑐᖅ ᓯᕗᓂᒃᓴᒧᑦ ᖃᐅᔨᓂᖅ ᐊᒃᑐᖅᓯᓂᕆᓇᔭᖅᑕᖓᓂᒃ ᐃᓄᒋᐊᒃᓯᕙᓪᓕᐊᓂᐅᑉ ᐊᑐᖅᑐᖃᖅᖢᓂ 
ᖃᔅᓯᐅᓇᔭᕐᓂᖏᓐᓂᒃ ᓄᑖᑦ ᐃᒡᓗᒋᔭᐅᔭᕆᐊᖃᕐᓂᐊᖅᑐᑦ. ᑕᒪᓐᓇ ᖃᓄᐃᓕᖓᓂᐊᕋᓱᒋᔭᐅᒐᓗᐊᖅᐸᑦ ᐊᑦᑎᒃᑐᒥ, 
ᕿᑎᐊᓃᑦᑐᒥ ᖁᑦᑎᒃᑐᒥᓘᓐᓃᑦ ᓇᓃᑎᑕᐅᒐᓗᐊᖅᐸᑕ, ᓇᓗᓇᕈᓐᓃᑦᑎᐊᖅᑐᖅ ᐃᒪᓐᓇ:  

ᓄᓇᕗᑦ ᒫᓐᓇ ᐊᑐᖅᐳᖅ - ᑕᒪᓐᓇᓗ ᓵᙵᐃᓐᓇᕐᓂᐊᖅᖢᒍ - 

ᐊᒃᓱᕈᕐᓇᖅᑐᒥᒃ ᓇᓃᓂᕐᒧᑦ ᐱᔭᐅᔭᕆᐊᓕᖕᓂᒃ ᓄᑖᓂᒃ ᑭᒃᑯᑐᐃᓐᓇᓂᒃ 
ᐃᒡᓗᒋᔭᐅᔪᓐᓇᖅᑐᓂᒃ 

 
 

ᑭᑉᐹᕆᒃᓯᓕᖅᓯᒪᔪᖅ 2: ᖃᓄᐃᓕᖓᓂᐊᕋᓱᒋᔭᐅᔪᖅ ᐅᓄᖅᓯᕙᓪᓕᐊᓂᖏᑕ ᓄᓇᕗᒻᒥ ᐃᒡᓗᒥᐅᑕᐅᖃᑎᒌᑦ  
ᑐᙵᕕᖃᖅᖢᓂ ᐃᓄᒋᐊᒃᓯᕙᓪᓕᐊᓂᐊᕐᓂᕐᒧᑦ ᖃᓄᐃᓕᖓᓂᐊᕋᓱᒋᔭᐅᔪᓄᑦ 2001-ᒥᑦ 2016-ᒧᑦ 

ᐊᕐᕌᒍ:  ᐊᑦᑎᖕᓂᖓ  ᕿᑎᐊᓃᑦᑐᖅ ᖁᑦᑎᖕᓂᖓ 
2001 7,195 7,210 7,285 
2016 11,000 11,310 11,865 
ᐅᓄᖅᓯᒋᐊᕋᔭᕐᓂᖏᑦ 
ᐃᒡᓗᒥᐅᑕᐅᖃᑎᒌᑦ: 

+ 3,805  
(253 ᐊᕐᕌᒍᑕᒫᑦ) 

+ 4,100 
(273 ᐊᕐᕌᒍᑕᒫᑦ) 

+ 4,580 
(305 ᐊᕐᕌᒍᑕᒫᑦ) 

ᐅᕙᙵᑦ ᐱᔭᐅᔪᑦ: ᐱᔭᐅᔪᑦ ᑕᐃᒪᐃᓐᓂᐊᕋᓱᒋᔭᐅᓪᓗᑎᒃ ᑭᒡᓕᓯᓂᐊᖅᑎᒃᑯᓐᓂᑦ ᑲᓇᑕᒥ, ᑎᑎᕋᖅᓯᒪᓂᖓᑕ ᓈᓴᐅᑖ 91-520 ᕌᔾᔪ ᓗᐃᔅ-ᒥᑦ, 
 ᐊᕗᖓᑲᓪᓚᒃ ᐃᒡᓗᓕᕆᓂᕐᒧᑦ ᑕᐅᑐᖅᑰᖅᑕᐅᔪᑦ: ᐃᒡᓗᒥᐅᑕᐅᖃᑎᒌᓂ ᐃᓄᒋᐊᒃᓯᕙᓪᓕᐊᓂᖅ ᑲᓇᑕᒥ ᐊᕕᒃᓯᒪᓂᕆᔭᖏᓐᓂᓗ 1991ᒥᑦ-2016-ᒧᑦ. 

 
 

3ᑎ. ᓂᐅᕐᕈᑎᖃᖅᐸᖕᓂᕐᒧᑦ: ᒫᓐᓇ ᓯᕗᓂᒃᓴᒥᓗ 
 

 
ᓄᓇᕗᑦ ᓂᐅᕈᑎᖃᕐᕕᐅᖃᑦᑕᙱᓚᖅ. ᑖᓐᓇ ᓱᓕᔪᖅ ᑲᑎᙵᖃᑎᖃᖅᖢᓂ ᓯᓚᖓᓂᒃ ᓂᒡᓚᓱᒃᑐᒻᒪᕆᐅᕙᒃᑐᒥᒃ, 
ᐅᐸᒐᒃᓴᐅᑦᑎᐊᙱᓐᓂᖓᓂᒃ, ᐊᒥᒐᖅᑐᓂᒃ ᓄᓇᓕᖕᓂ ᐃᓂᒋᔭᐅᓂᐊᖅᑐᓂᒃ, ᐊᖅᑯᑎᖃᙱᓐᓂᖓᓂᒃ 
ᓄᓇᒃᑰᕈᑎᕐᔪᐊᖅᑕᐅᔪᓐᓇᙱᓐᓂᖓᓂᒡᓗ ᐊᑭᑐᔪᐊᓘᕙᖕᓂᖏᓐᓄᓪᓗ ᐃᖅᑲᓇᐃᔭᖅᑎᑦᑎᓂᐊᖅᖢᓂ ᐱᖁᑎᖏᓐᓄᓪᓗ 
ᐊᑭᑐᕙᖕᓂᖏᓐᓄᑦ ᐊᑭᑐᔪᒻᒪᕆᐅᓕᖅᐸᒃᐳᖅ ᐃᒡᓗᓕᐅᕐᓂᐊᕐᓗᓂ ᑕᒫᓂ ᓄᓇᑦᑎᓐᓂ.  
 
ᐊᑭᖏᑦ ᐊᔪᕐᓇᖅᑐᖅᓯᐅᕐᓇᕐᓂᖏᓪᓗ ᓴᓇᓂᐅᑉ ᐃᒡᓗᒃᓴᓂᒃ ᓄᓇᕗᒻᒥ ᑲᑎᓯᒪᓪᓗᑎᒃ ᓴᓇᔪᒪᒐᓗᐊᕐᓗᓂ 
ᖃᐅᔨᒪᑦᑎᐊᙱᓪᓗᓂ ᖃᓄᐃᓕᖓᓕᖅᑎᑦᑎᓂᐊᕐᒪᖔᑦ ᐱᔪᒥᓇᑦᑎᐊᖅᐸᙱᔾᔪᑎᒋᕙᐅᒃ ᑕᒪᐃᓐᓄᑲᓴᑦ 
ᓴᓇᑎᑦᑎᕙᒃᑐᓄᑦ. ᐃᓛᒃᑰᕐᖢᓂ ᓇᖕᒥᓂᖅᑖᖅᐸᓪᓕᐊᔪᒪᓂᖅ ᓄᖃᕈᑎᖃᖃᑦᑕᕆᕗᖅ  ᐊᑭᑐᓂᐊᓗᖏᓐᓂᑦ ᐱᖁᑏᑦ, 
ᐱᑕᖃᙱᓐᓂᖏᓐᓂᒃ ᐊᑐᐃᓇᐅᔪᑦ ᑳᓐᑐᓛᖃᖅᑎᐅᕙᒃᑐᑦ ᐋᖅᑭᒃᓯᒪᕙᒌᖅᑐᓪᓗ ᐃᓂᐅᔪᓐᓇᖅᑐᑦ ᐃᓚᖏᓐᓂ 
ᓄᓇᓕᖕᓂ, ᐊᑭᑐᒻᒪᕆᖕᓂᖓᓄᓪᓗ ᐊᐅᓚᑦᑎᓂᐊᕐᓗᓂ ᐊᖏᕐᕋᕆᔭᐅᔪᒥᒃ ᓇᓕᐊᓐᓂᑐᐃᓐᓇᖅ ᓄᓇᓕᖕᓂ. ᒪᒃᑯᒃᑐᑦ 
ᐃᓂᖅᓯᒪᓕᖅᑐᑦ ᓄᓇᕗᒻᒥ ᕿᓂᓕᕌᖓᒥᒃ ᐃᒡᓗᒋᖔᕈᓐᓇᖅᑕᒥᓂᒃ ᐊᖓᔪᖅᑳᖏᑕ ᐊᓯᐊᓂ, 
ᓂᕈᐊᒐᒃᓴᑐᐊᑦᑎᐊᕆᖃᑦᑕᖅᑕᖓᑦ ᐃᓚᓕᐅᑎᔪᓐᓇᕐᓂᑎᒃ ᐊᑎᑎᑦ ᑭᒃᑯᑐᐃᓐᓇᓄ ᐃᒡᓗᒋᔭᐅᔪᓐᓇᖅᑐᓄᑦ 
ᐅᑕᖅᑭᔪᓄᑦ. ᑭᒡᓕᓯᓂᐊᖅᑕᐅᓯᒪᔪᑦ ᖃᐅᔨᑎᑦᑎᕗᑦ ᐊᔾᔨᒌᒃᑐᖃᙱᓐᓂᖓᓂᒃ ᐊᑐᖅᑕᐅᕙᒃᑐᑦ ᓄᓇᕗᒻᒥ ᑲᓇᑕᒥᓗ. 
ᑕᐅᑐᒃᖢᒋᑦ ᐊᓯᕗᑦ ᑲᓇᑕᒥᐅᑕᐃᑦ, 63%-ᖏᑦ ᐃᓄᖏᑕ ᓇᖕᒥᓂᕆᔭᒥᓂᒃ ᐃᒡᓗᖃᖅᖢᑎᒃ, 28%-ᑐᐃᓐᓇᖏᑦ 
ᐃᓄᒋᔭᖏᑕ ᓄᓇᕗᒻᒥ ᐊᖏᕐᕋᒥᓂᒃ ᓇᖕᒥᓂᖃᖅᑎᐅᑎᓪᓗᒋᑦ. ᑖᒃᑯᓇᙵᑦ, 7%-ᑐᐃᓐᓇᖏᑦ ᐃᑲᔫᓯᐊᓚᐅᙱᑦᑐᑦ 
ᒐᕙᒪᒃᑯᓐᓂᑦ ᐃᑲᔪᖅᑕᐅᓇᑎᒃ ᓂᐅᕕᕐᓂᐊᖅᑎᓪᓗᒋᑦ ᐊᖏᕐᕋᕆᓂᐊᖅᑕᒥᓂᒃ. (ᐅᕙᙵᑦ ᐱᔭᐅᔪᖅ: ᑭᒡᓕᓯᓂᐊᖅᑎᒃᑯᓐᓂᑦ 
ᑲᓇᑕᒥ; 2001-ᖑᑎᓪᓗᒍ ᓈᓴᖅᑕᐅᔪᓄᑦ ᑎᑎᖅᑲᖁᑎᒋᔭᐅᔪᓂᑦ ᓄᓇᕗᒻᒥᓗ ᑭᒡᓕᓯᓂᐊᖅᑎᒋᔭᐅᔪᓂᑦ; ᓄᓇᕗᒻᒥ ᐃᒡᓗᖃᖅᑎᐅᔪᓄᑦ 
ᓈᓴᐃᔪᖃᖅᑎᓪᓗᒍ) 
 
20 ᐅᖓᑖᓄᑦ ᐊᕐᕌᒍᓄᑦ ᐊᔾᔨᒌᙱᑦᑐᓂᒃ ᓇᖕᒥᓂᕆᔭᐅᓂᐊᖅᑐᓂᒃ ᐊᖏᕐᕋᓂᒃ ᒪᓂᒪᑎᑕᐅᔪᓂᒃ ᒐᕙᒪᒋᔭᐅᓚᐅᖅᑐᒥᑦ 
ᓄᓇᑦᑎᐊᒧᑦ ᓴᖅᑭᑎᑦᑎᓚᐅᖅᓯᒪᔪᖅ 2,200-ᐸᓗᖕᓂᒃ ᓄᑖᓂᒃ ᓇᖕᒥᓂᖃᖅᑎᐅᓂᐊᖅᑐᓂᒃ ᐅᓪᓗᒥ ᓄᓇᕘᓕᖅᑐᒥ. 
ᐊᒥᓱᐊᓘᓂᖏᑦ ᑖᒃᑯᐊ ᓇᖕᒥᓂᓖᑦ ᐊᒃᓱᕈᒻᒪᕆᖃᑦᑕᓚᐅᖅᑐᑦ ᐊᖑᒻᒪᑎᓇᓱᒃᖢᑎᒃ ᑲᔪᓯᐊᖏᓐᓇᐅᔭᖅᑐᓄᑦ ᐊᐅᓚᓂᕐᒧᑦ 
ᑲᒪᒋᔭᖃᕐᓂᕐᒧᓪᓗ ᐊᑭᖏᓐᓄᑦ ᐊᒃᑐᐊᓂᓕᖕᓄᑦ ᓇᖕᒥᓂᖃᖅᑎᐅᓂᕐᒧᑦ, ᐅᑎᖅᑎᑦᑎᔭᕆᐊᖃᓕᓚᐅᖅᖢᑎᒡᓗ 
ᐊᖏᕐᕋᕆᓕᖅᑕᕋᓗᐊᒥᓂᒃ ᐱᓇᔪᒋᐊᖃᓕᕐᒥᒡᓗᑎᒡᓗ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᕙᒃᑐᓂᒃ ᐱᓇᔪᖃᑕᐅᓇᓱᖕᓂᕐᒧᑦ. 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒪᓐᓇᐅᑎᒋᓇᓱᒋᓐᓈᔪᑦ, ᖃᔅᓯᐅᓂᖏᑦ ᐱᑖᖃᑕᐅᓯᒪᔪᑦ ᐊᑐᖅᑐᖃᖅᖢᓂ 
ᑮᓇᐅᔾᔭᒃᓴᕐᓂᖓᓂᒃ ᐊᑭᓕᖅᓱᐃᕙᓪᓕᐊᓂᖅ ᓇᖕᒥᓂᕆᓂᐊᖅᑕᒥᓂᒃ ᐊᑮᑦᑐᕆᔭᒥᓂᒃ ᐅᕝᕙᓘᓐᓃᑦ ᐊᒃᓱᕈᖃᑦᑕᖅᑐᓂᑦ 
ᐊᑭᓖᓇᓱᒃᐸᒃᖢᑎᒃ 100-ᖏᓐᓃᑦᑐᑦ. 
 
ᑕᒪᒃᑯᐊ ᓱᓕᓪᓚᕆᒃᑐᑦ ᑕᐅᑐᒃᖢᒋᑦ, ᐃᒪᓐᓇᐅᔪᒥᓇᖅᑐᖅ, ᓄᓇᕗᒻᒥᐅᑉ ᐱᑐᐃᓐᓇᕆᐊᖃᖅᓯᒪᓕᖅᑐᑦ ᑮᓇᐅᔭᑎᒍᑦ 
ᐊᑐᕆᐊᓕᖕᓂᒃ ᐃᒫᒃᑰᖅᑐᒥᒃ ᓇᖕᒥᓂᖅᑖᖅᐸᓪᓕᐊᓇᔭᕐᓂᖅ ᐅᓪᓗᒥ ᐊᖏᓗᐊᕌᓗᖅᑰᔨᙱᑦᑐᖅ. ᑭᓯᐊᓂ, ᑕᒪᓐᓇ 
ᓂᕆᐅᒋᔭᐅᔪᖅ ᐊᓯᔾᔨᖅᐸᓪᓕᐊᓂᐊᕋᓱᒋᔭᐅᓪᓗᓂ ᖃᖓᙳᖅᐸᓪᓕᐊᓂᖓ ᒪᓕᒡᓗᒍ. 

ᐃᒪᓐᓇᒻᒪᕆᐅᑎᓪᓗᒍ, ᐱᑕᖃᖅᑐᖅ ᐱᒻᒪᕆᐊᓗᖕᒥᒃ ᐊᐳᖃᑦᑕᐅᑎᓂᕐᒥᒃ ᐅᑯᓇᓂ ᑎᑭᑕᐅᔪᒪᓯᒪᔪᓂ ᓇᓗᓇᐃᖅᓯᒪᔪᓂ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ (ᑎᑎᕋᖅᓯᒪᓂᖓ 23) 
ᐱᕙᓪᓕᐊᓂᕆᔭᐅᔪᒪᔪᓂᒡᓗ (ᑎᑎᕋᖅᓯᒪᓂᖓ 24) ᑭᒃᑯᑐᐃᓐᓇᓄᓪᓗ ᐃᒡᓗᖃᖅᑎᑦᑎᕙᖕᓂᕐᒧᑦ ᑲᒪᖔᕈᒪᓕᕐᓂᖅ 
ᐱᓇᔪᒃᑕᐅᔪᒪᓪᓗᓂᓗ ᑖᒃᑯᓇᓂ ᐱᓕᕆᐊᖃᕈᒪᓂᕐᒧᑦ ᐱᕙᒌᔭᖅᑕᐅᓯᒪᔪᓂ. ᐊᖏᒡᓕᕙᓪᓕᐊᓂᖓ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑕ ᓴᖅᑭᑎᑦᑎᕙᓪᓕᐊᕌᔮᖑᔭᕋᔭᖅᑐᖅ ᐅᓄᕐᓂᖅᓴᓂᒃ ᓇᖕᒥᓂᖃᕈᓐᓇᓕᕋᔭᖅᑐᓂᒃ 
ᑮᓇᐅᔾᔭᒃᓴᕐᓗᑎᒃ ᓈᒻᒪᒃᑐᓂᒃ ᐃᑲᔪᕈᑕᐅᓂᐊᕐᓗᑎᒃ ᑲᔪᓯᐊᓂᖃᐃᓐᓇᖅᑐᒧᑦ ᓇᖕᒥᓂᖅᑖᖅᐸᓪᓕᐊᓂᕐᒧᑦ 
ᐊᖏᕐᕋᕆᔭᐅᔪᒃᓴᓂᒃ. ᒪᒃᑯᖕᓂᖅᓴᐅᔪᑦ ᐃᖅᑲᓇᐃᔭᓕᖅᐸᓪᓕᐊᔪᑦ ᓴᖅᑭᔮᕐᕕᐅᓂᖅᓴᐅᖃᑦᑕᕋᔭᖅᑐᑦ, 
ᖃᐅᔨᒪᓂᖅᓴᐅᓕᕐᓗᓂᔾᔪᒡᓗ, ᐱᕚᓪᓕᕈᑕᐅᔪᓐᓇᕐᓂᖏᓐᓂᒃ ᓇᖕᒥᓂᖃᖅᑎᐅᓗᓂ ᐃᒡᓗᒋᔭᐅᓂᐊᖅᑐᓂᒃ. ᑖᒃᑯᐊ 
ᐊᑐᖅᑕᐅᔪᓐᓇᖅᑐᑦ ᑲᑎᙵᖃᑎᖃᕐᓗᑎᒃ ᐊᖏᒡᓕᕙᓪᓕᐊᓂᖏᓐᓂᒃ ᑮᓇᐅᔭᒃᓴᕐᓂᕐᒧᑦ ᐱᕙᓪᓕᐊᓂᕆᔭᐅᔪᓂᒃ 
ᐃᓚᖏᓐᓂ ᓄᓇᓕᖕᓂ ᓴᖅᑭᑎᑦᑎᓕᕋᔭᖅᑐᖅ ᐱᔪᒪᓂᖅᓴᐅᓂᕐᒥᒃ ᓇᖕᒥᓂᖅᑖᖅᐸᓪᓕᐊᓂᕐᒥᒃ ᐱᕚᓪᓕᕈᑕᐅᔪᓐᓇᖅᑐᓂᒃ. 
 
ᑭᓯᐊᓂ, ᐊᐴᑎᔪᒪᓗᒍ ᑕᒪᓐᓇ ᓂᕆᐅᒋᔭᐅᔪᖅ ᓯᕗᓂᒃᓴᒥ ᐱᔪᒪᓂᐅᓕᕋᔭᖅᑐᖅ, ᓄᓇᕗᑦ ᐱᔭᕆᐊᖃᕋᔭᖅᑐᖅ 
ᐊᔪᕈᓐᓃᖅᓴᖅᓯᒪᔪᓂᒃ ᓄᓇᓕᖕᒥᐅᓂᒃ ᑳᓐᑐᓛᖃᖅᑎᐅᔪᓂᒃ ᐃᒡᓗᓂᒡᓗ ᓱᕋᒃᓯᒪᔪᖃᓕᕌᖓᑕ ᑲᒪᔪᓐᓇᖃᑦᑕᕋᔭᖅᑐᓂᒃ. 
ᑖᒃᑯᐊ ᓯᕗᓂᒃᓴᒥ ᐱᓕᕆᔨᒻᒪᕆᐅᓇᔭᖅᑐᑦ ᓄᓇᓕᖕᓂᓗ ᑲᒻᐸᓂᒋᔭᐅᔪᑦ ᐃᖅᑲᓇᐃᔭᕐᕕᒋᓇᔭᖅᑕᖏᑦ 
ᓂᕆᐅᒋᔭᖃᕈᓐᓇᙱᓚᑦ ᐊᑐᕈᓐᓇᑦᑎᐊᖅᑐᓂᒃ ᐱᓕᕆᖃᑦᑕᕐᓂᑰᓂᕐᓂᒃ ᐱᑕᖃᙱᑉᐸᑦ, ᑲᔪᓯᐊᖏᓐᓇᕋᔭᖅᑐᒥᒃ 
ᐃᒡᓗᓕᐅᖅᐸᓪᓕᐊᓂᕐᒥᒃ ᐊᕐᕌᒎᓂᐊᖅᑐᓂ ᐊᒋᖅᑐᓂ 10-ᓂ. ᑕᒪᓐᓇ ᐅᖃᐅᓯᐅᔪᖅ ᐅᖓᕙᕆᐊᖅᑎᑕᐅᒃᑲᓐᓂᕈᓐᓇᖅᐳᖅ 
ᐃᒪᓐᓇ, ᐅᖃᕐᓂᖅ ᓴᖅᑭᑉᐸᓪᓕᐊᔪᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᖃᑦᑕᕐᓂᐊᖅᑐᑦ – ᑕᒪᒃᑯᐊ ᐃᒡᓗᕐᔪᐊᓂᒃ ᓴᓇᓇᔭᖅᑐᑦ 
ᑕᒪᒃᑯᐊᓗ ᑕᒪᒃᑯᓂᖓ ᐃᒡᓗᕐᔪᐊᓂᒃ ᓂᐅᕕᕋᔭᖅᑐᑦ ᐃᒡᓗᖃᕐᕕᒋᓕᕐᓗᒋᓪᓗ – ᐱᔭᕆᐊᖃᖅᐳᑦ ᓈᒻᒪᒃᑐᓂᒃ, ᓄᓇᑦᑎᓐᓄᑦ 
ᓴᓇᓯᒪᔪᓂᒃ ᐊᑭᑐᓗᐊᙱᓪᓗᑎᒡᓗ ᐊᖏᕐᕋᕆᔭᐅᓇᔭᖅᑐᓂᒃ ᒫᓐᓇᒃᑯᑦ ᑕᒪᓐᓇᓗ ᐊᑐᕐᓗᒍ ᐱᒋᐊᕈᑎᒋᓗᒍ ᓯᕗᓂᒃᓴᒥᓄᑦ 
ᑲᔪᓯᓂᖃᑦᑎᐊᕐᓂᕆᓇᔭᖅᑕᒥᓂᒃ. 

4. ᐱᔾᔪᑎᒋᔭᖓ ᐱᓕᕆᓕᕈᒪᓂᐅᑉ 

4ᐃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ 
 

 
ᐱᑕᖃᕋᓗᐊᖅᑎᓪᓗᒍ ᐊᒥᓱᓂᒃ ᐱᐅᔪᓂᒃ ᓇᓗᓇᐃᒃᑯᑕᐅᔪᓐᓇᖅᑐᓂᒃ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒧᓪᓗ ᓄᓇᕗᒻᒥ ᐅᓪᓗᒥ, 
ᐱᑕᖃᕐᒥᔪᖅᑕᐅᖅ ᖃᔅᓯᑲᓪᓚᖕᓂᒃ ᐋᓐᓂᐊᖃᕐᓇᖅᑐᓕᕆᓂᕐᒧᑦ ᖃᐅᔨᒪᔾᔪᑕᐅᔪᓐᓇᖅᑐᓂᒃ ᑎᒃᑯᐊᖅᑐᖅᑐᓂᒃ 
ᐃᓱᒫᓗᖕᓇᖅᑐᒻᒪᕆᖕᒥᒃ ᖃᓄᐃᙱᑦᑎᐊᕐᓂᕐᒧᑦ ᐃᓱᒪᒋᔭᒃᓴᓂᒃ ᓵᙵᔭᐅᔪᓂᒃ ᑕᒪᑐᒪᓂ ᓄᓇᑦᑎᓐᓂ. 
 
ᓈᒻᒪᙱᑦᑐᓂᒃ, ᑕᒪᑐᒧᖓ ᓴᓇᓯᒪᙱᑦᑐᓂᒃ, ᑕᑖᓗᐊᖅᑐᓂᒃ ᐃᒡᓗᒦᓐᓂᖅ ᖃᖓᑲᓪᓚᖕᓂᑦ ᐊᒃᑐᐊᓂᖃᖅᑎᑕᐅᓯᒪᖕᒪᑦ ᓄᓇᓕᖕᓂ 
ᐃᓅᖃᑎᒌᓪᓗ ᖃᓄᐃᙱᑦᑎᐊᕐᓂᖏᓐᓄᑦ. ᐃᒪᐃᒃᑲᓗᐊᖅᑎᓪᓗᒍ, ᐱᑐᐃᓐᓇᐅᙱᑦᑐᑦ ᖃᐅᔨᔾᔪᑕᐅᔪᓐᓇᖅᑐᑦ 
ᑕᕝᕙᒻᒪᕆᐅᓕᖅᑎᑕᒃᓴᐅᑦᑎᐊᙱᒃᑲᓗᐊᖅᑎᔾᓗᒋᑦ, ᐊᖏᒡᓕᕙᓪᓕᐊᖏᓐᓇᖅᑐᒥᒃ ᓇᓗᓇᕈᓐᓃᖅᑎᑦᑎᕙᓪᓕᐊᓂᖅᑕᖃᖅᐳᖅ, ᓲᕐᓗ 
ᐃᒪᓐᓇ, ᑕᑖᓗᐊᖅᑐᒦᖃᑦᑕᕐᓂᖅ ᐊᒃᑐᐊᓂᖃᒻᒪᕆᒍᓐᓇᕐᓂᖓᓂᒃ ᐋᓐᓂᐊᖃᕐᓂᕐᒧᑦ ᐃᒡᓗᒥᐅᑕᐅᖃᑎᒌᓄᑦ - ᐱᓗᐊᙳᐊᖅᖢᓂ 
ᓄᑕᕋᓛᓄᑦ. ᐅᖃᐅᓯᕆᓯᒪᔭᖏᑦ ᐋᓐᓂᐅᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ, ᑕᑖᓗᐊᖃᑦᑕᖅᑐᑦ ᐊᖏᕐᕋᕆᔭᐅᕙᒃᑐᑦ ᐊᒃᑐᐊᓂᖃᖅᐳᑦ 
ᐊᐃᑦᑐᕐᓗᒃᓯᕙᓪᓕᐊᕙᖕᓂᕐᒥᒃ ᐋᓐᓂᐊᕐᓇᖅᑐᓂᒃ ᓲᕐᓗ ᐳᕙᒡᓗᓕᕐᓇᖅᑐᖅ. (ᐅᕙᙵᑦ ᐱᔭᐅᔪᑦ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᓇᑕᒥ 
1999:14). 
 
ᑕᑖᓗᐊᕐᓂᖅ ᐊᒃᑐᖅᓯᓯᒪᒋᕗᖅᑕᐅᖅ ᐃᓚᒌᓂᒃ ᓴᖅᑭᑎᑦᑎᓂᖓᓄᑦ ᐊᖏᓂᖅᓴᒥᒃ ᖁᐊᖅᓵᕐᓇᕈᓐᓇᖅᑐᒥᒃ ᐋᓐᓂᕐᓂᕐᒧᑦ, ᐃᓱᒪᒃᑯᑦ 
ᐋᓐᓂᐊᖃᕐᓂᕐᒧᑦ ᐊᑲᐅᙱᓕᐅᕈᑕᐅᓕᖅᐸᒃᑐᓂᒃ, ᐃᓚᒌᑦ ᐃᓚᒌᑦᑎᐊᕈᓐᓃᕈᑎᒋᖃᑦᑕᖅᑕᖏᓐᓄᑦ ᐋᓐᓂᖅᓯᕆᔪᖃᖅᐸᖕᓂᖓᓄᓪᓗ 
(ᐅᕙᙵᑦ ᐱᔭᐅᔪᑦ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᓇᑕᒥ 2003b:44). ᑕᒪᒃᑯᐊ ᐊᒃᓱᕈᖅᑎᑦᑎᓕᓲᑦ ᓴᙱᔪᐊᓘᕗᑦ 
ᐱᒋᐊᕈᑕᐅᕙᒃᖢᑎᒃ (ᐱᐅᙱᑦᑐᓄᑦ) ᐊᑐᖅᑕᐅᖔᓕᖅᐸᒃᑐᓄᑦ ᓲᕐᓗ ᐃᒥᐊᓗᖕᒥᒃ ᐋᖓᔮᕐᓇᖅᑐᓂᒡᓗ 
ᐊᑐᖅᑐᖃᕆᐊᖃᐃᓐᓇᐅᔭᓕᕈᑕᐅᕙᒃᖢᑎᒃ. ᑕᒪᒃᑯᐊᓗ ᐃᓕᖅᑯᓯᕆᔭᐅᕙᒃᑐᑦ, ᐊᑐᖅᑕᐅᒐᔪᓛᖑᕙᒃᑐᑦ ᑖᒃᑯᐊ ᒪᕐᕉᒃ 
ᑲᔪᓰᓐᓇᓕᖅᐸᒃᖢᑎᒡᓗ ᓴᖅᑭᑲᑕᐃᓐᓇᓕᖅᐸᒃᖢᑎᒃ ᑲᒪᒋᔭᐅᕙᒃᑐᓂ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᕐᒥ  - ᑕᒪᒃᑯᐊ 
ᐃᓕᖅᑯᓯᕆᔭᐅᕙᒃᑐᑦ ᐊᖏᔪᒻᒪᕆᖕᒥᒃ ᐊᒃᑐᖅᓯᓯᒪᕙᒃᑎᓪᓗᒋᑦ ᐃᓅᓯᕆᔭᐅᔪᓂᒃ ᑕᒪᒃᑯᓄᖓ ᐊᑐᕐᓂᕐᓗᒃᐸᒃᑐᓄᑦ, 
ᖃᓄᐃᓕᐅᕐᓗᒡᕕᒋᔭᖏᓐᓄᑦ ᑕᒪᑐᒧᖓᓗ ᓄᓇᑦᑎᓐᓄᓕᒫᖅ. ᐅᔾᔨᕐᓇᑦᑎᐊᖅᑐᑦ ᖃᐅᔨᔾᔪᑕᐅᔪᓐᓇᖅᑐᑦ ᓇᓗᓇᕈᓐᓃᖅᑎᑦᑎᒋᕗᑦ 
ᑕᒪᒃᑯᐊ ᓄᑕᖅᑲᑦ ᑕᑖᓗᐊᖅᑐᒦᖃᑦᑕᖅᑐᑦ, ᐃᓱᒫᓗᖕᓇᖅᑐᓂᑦ ᐊᖏᕐᕋᕆᔭᐅᔪᓂ ᓴᖅᑭᔮᖅᑎᑦᑎᒐᔪᖕᓂᖏᓐᓂᒃ 
ᐅᐸᐃᓐᓇᐅᔭᕈᓐᓇᙱᓐᓂᕐᒥᒃ ᑲᔪᓯᓂᖃᑦᑎᐊᙱᖦᖢᑎᒡᓗ ᐃᓕᓐᓂᐊᕐᕕᖕᓂ.  
 
ᐱᓕᕆᖔᖅᐸᓪᓕᐊᖏᓐᓇᕐᓂᖅ ᐃᒡᓗᖃᖅᑎᑦᑎᕙᖕᓂᕐᒧᑦ 10-ᓄᑦ ᐊᕐᕌᒍᓄᑦ ᐃᓄᖕᓄᑦ ᐃᒡᓗᖃᖅᑎᑦᓂᕐᒧᑦ ᐱᓕᕆᐊᖑᔪᒪᔪᑦ 
ᐱᕙᒌᔭᖅᑕᐅᓯᒪᔪᑦ ᐱᕕᖃᖅᑎᑦᑎᓂᐊᖅᐳᑦ ᑐᙵᕕᒋᔭᐅᔪᓐᓇᖅᑐᒥᒃ ᐃᓅᓯᑦᑎᐊᕆᖕᓇᕐᓂᖅᓴᒥᒃ ᐋᓐᓂᐊᖃᙱᓐᓂᖅᓴᐅᓗᓂ, 
ᐃᓕᓐᓂᐊᑦᑎᐊᒃᑲᓐᓂᕐᓂᕐᒥᒃ, ᐃᓅᖃᑎᒌᒃᐸᒃᑐᑦ ᑕᐃᒪᐃᑦᑎᐊᒃᑲᓐᓂᕈᓐᓇᕐᓂᖏᓐᓂᒃ ᐱᕙᓪᓕᐊᓂᕐᒧᓪᓗ. ᐃᓄᖕᓂᒃ ᑕᐅᑐᒃᖢᓂ, 
ᐱᕕᐅᔪᓐᓇᕋᔭᖅᑐᖅ ᓴᖑᖔᖅᑎᑦᑎᓂᖅ ᑲᓄᑐᐃᓐᓇᖅ ᐋᓐᓂᐊᓕᕈᑕᐅᔪᓐᓇᖅᑐᓂᒃ ᐋᓐᓂᖅᓯᕆᕙᖕᓂᕐᒥᒡᓘᓐᓃᑦ ᓄᓇᓕᖕᓂ 
ᐱᔾᔪᑎᑦᑎᐊᕚᓘᕗᖅ ᑕᒪᑐᒧᖓ ᐱᓕᕆᖔᓕᕈᒪᓂᕐᒧᑦ. ᓴᖅᑭᑎᑦᑎᕙᓪᓕᐊᓂᖅ ᐃᒡᓗᒋᔭᐅᖃᑦᑕᕐᓂᐊᖅᑐᓂᒃ ᐱᕐᔪᐊᒻᒪᕆᐊᓘᕗᖅ 
ᐱᒋᐊᕈᑕᐅᓂᐊᕐᓗᓂ ᑲᒪᒋᔭᖃᕐᓂᕐᒧᑦ ᐃᓚᖓᓂᒃ ᐱᔾᔪᑕᐅᓕᖃᑦᑕᖅᑐᓂᒃ ᐋᓐᓂᐊᕋᔪᓕᕐᓂᕐᒧᑦ ᐃᓄᖕᓂ ᓄᓇᖃᖅᑳᖅᑐᓂᓗ ᑲᓇᑕᒥ. 
 

4ᐱ. ᐊᕗᖓᑲᓪᓚᒃ ᐱᕙᒌᔭᕐᓂᖅ ᖁᕝᕙᕆᐊᖅᑎᑦᑎᕗᖅ ᐊᕗᖓᑲᓪᓚᒃ  
 ᐱᕚᓪᓕᕈᑕᐅᓇᔭᖅᑐᓂᒃ 

 
 
ᑲᔪᓯᐊᖏᓐᓇᖅᑐᒥᒃ ᐱᓕᕆᒻᒪᕆᒍᒪᓂᖅ ᓴᖅᑭᑎᑦᑎᔪᒪᓗᓂ 10-ᓄᑦ ᐊᕐᕌᒍᓄᑦ ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᐱᓕᕆᓂᐅᓂᐊᖅᑐᖅ 
ᐊᕗᖓᑲᓪᓚᒃ ᐱᕙᒌᔭᕐᓂᕐᒥᒃ ᑐᑭᖃᑦᑎᐊᖅᑐᓂᒡᓗ ᒪᐅᖓᑦᑎᐊᖅ ᐱᐅᓯᒋᐊᕈᑕᐅᓂᐊᖅᑐᓂᒃ. ᓄᓇᕗᑦ ᑲᒪᒋᔭᖃᕈᓐᓇᕐᓂᐊᖅᑐᑦ 
ᒫᓐᓇ ᐱᔭᐅᔭᕆᐊᓕᖕᓂᒃ ᐋᖅᑭᒃᓱᐃᓂᕐᒥᓂ ᐊᔪᙱᓐᓂᕆᓇᔭᖅᑕᒥᓂᒃ ᑭᐅᓇᓱᒋᐊᒃᓴᖅ ᓄᑖᓄᑦ ᐃᓱᒪᒋᔭᒃᓴᓄᑦ 
ᓴᖅᑭᑉᐸᓪᓕᐊᓕᕌᖓᑕ. ᐱᕙᒌᔭᕐᓂᖅ ᓯᕗᓂᒃᓴᒧᑦ ᐱᕕᖃᖅᑎᑦᑎᓂᐊᖅᑐᖅ ᓄᓇᓕᖕᓂᒃ ᓇᓗᓇᐃᖅᓯᔪᓐᓇᕐᓂᕐᒥᒃ ᓄᓇᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐃᓱᒪᒋᔭᒃᓴᐅᓕᑐᐃᓐᓇᕆᐊᓕᖕᓂ, ᖃᐅᔨᓴᕐᓗᑎᒡᓗ ᓄᓇᓕᖕᓂ ᐃᓂᒋᔭᐅᕙᒃᑐᑦ 
ᐃᑲᔪᖅᑐᕈᓐᓇᑦᑎᐊᕋᔭᕋᓗᐊᕐᒪᖔᑕ ᐅᓄᖅᓯᕙᓪᓕᐊᔪᓄᑦ ᐃᓄᖁᑎᒋᔭᒥᓄᑦ. ᑮᓇᐅᔭᖁᑎᑖᖅᐸᓪᓕᐊᑦᑎᐊᕈᓐᓇᕐᓂᖅ ᐊᕗᖓᑲᓪᓚ 
ᐱᕙᒌᔭᖅᑕᐅᓯᒪᔪᓄᑦ ᐱᕕᖃᖅᑎᑦᑎᓂᐊᖅᑐᖅ ᕼᐋᒻᓚᒃᑯᑦ ᐃᓂᒋᔭᐅᔪᓐᓇᖅᑐᓄᑦ ᐊᔪᙱᓐᓂᕆᓇᔭᖅᑕᖏᓐᓂᒃ 
ᐋᖅᑭᒃᓱᐃᕙᓪᓕᐊᓇᔭᕐᓂᕐᒥᒃ ᒪᓕᒡᓗᑎᒃ ᐊᖏᒡᓕᕙᓪᓕᐊᑐᐃᓐᓇᖅᑐᒧᑦ ᐃᒡᓗᖃᖅᑎᑦᑎᓂᕐᒧᑦ ᓄᓇᓕᖕᓂ. ᐊᔾᔨᒌᙱᑦᑐᓂᒃ 
ᐃᒡᓗᕐᔪᐊᓂᒃ ᐱᔭᐅᓯᒪᔪᖃᖅᑐᖃᕆᐊᖃᕐᓂᐊᖅᐳᖅ ᐃᓚᒋᔭᐅᓗᑎᒃ 3000-ᓄᑦ ᐃᒡᓗᓄᒃ ᒫᓐᓇᑲᐅᑎᒋ ᐱᔭᐅᔭᕆᐊᓕᖕᓄᑦ 
ᐱᑕᖃᕈᓐᓃᖅᑎᑦᑎᕚᓪᓕᕈᒪᒧᑦ ᑕᑖᓗᐊᖃᑦᑕᕐᓂᕐᒥᒃ ᐃᓱᒫᓗᖕᓇᖅᑐᒻᒪᕆᐅᓕᖅᑐᒥᒃ. ᐊᔾᔨᒌᙱᓪᓗᑎᒃ ᒪᑯᐊᖑᓗᑎᒃ,  
ᐊᓯᐊᓄᐊᕐᕕᒃᓴᐅᑎᖃᕐᓗᓂ ᐊᑐᖅᑕᐅᔪᓐᓇᖅᑐᑦ, ᐃᓐᓇᐃᑦ ᐃᓂᒋᕙᒃᑕᖏᑦ, ᒪᑯᐊᓗ, ᐃᓚᒌᓄᑦ ᐊᖏᕐᕋᕆᔭᐅᔪᓐᓇᖅᑐᑦ, ᐊᕗᖓᑲᓪᓚᒃ ᐱᕙᒌᔭᕐᓂᖅ 
ᐱᔪᓐᓇᖅᓯᑎᑦᑎᓂᐊᖅᑐᖅ ᓄᓇᑦᑎᓐᓂᒃ ᖃᐅᔨᓴᕈᓐᓇᕐᓂᕐᒥᒃ ᐃᓄᐃᑦ ᖃᔅᓯᕈᖅᐸᓪᓕᐊᒻᒪᖔᑕ ᓇᓃᓐᓂᖏᑦ ᒪᓕᒃᖢᒋᑦ, ᑭᓱᑦ ᐱᔭᐅᔭᕆᐊᖃᖅᐸᑦ 
ᐱᑐᐃᓐᓇᐅᙱᑦᑐᓪᓗ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᑕᒪᒃᑯᓇᓂ ᐊᑐᓂᑦ ᓄᓇᓕᖕᓂ. 

ᑕᒪᓐᓇ ᐊᕗᖓᑲᓪᓚᒃ ᐱᓕᕆᔪᒪᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᐱᕕᖃᖅᑎᑦᑎᓂᐊᖅᑐᖅ ᐱᔭᐅᔭᕆᐊᖃᒻᒪᕆᒃᑐᓂᒃ ᐃᒡᓗᕐᔪᐊᓂᒃ ᒪᐅᖓᑦᑎᐊᒧᑦ, 
ᐊᑐᓕᖅᑎᑦᑎᕙᓪᓕᐊᔪᓐᓇᖅᑎᑦᑎᓗᓂᓗ ᓄᓇᑦᑎᓐᓂ ᐊᕗᖓᑲᓪᓚᒃ ᐋᖅᑭᒍᑕᐅᕙᓪᓕᐊᓂᐊᖅᑐᓂᒃ. ᐱᕕᖃᖅᑎᑦᑎᓂᐊᕐᒥᔪᖅ ᓯᕗᓂᒃᓴᒥ 
ᐱᓕᕆᑦᑎᐊᕐᓂᖅᓴᒥᒃ ᐱᕙᓪᓕᐊᓂᕐᒧᑦ ᐱᕚᓪᓕᕈᑎᒃᓴᓂᒃ ᓴᙱᓂᖅᓴᒥᒡᓗ ᓄᓇᓕᖕᓂ ᐊᐅᓚᑦᑎᔪᖃᕈᓐᓇᖅᓯᓗᓂ ᐋᖅᑭᒃᓱᐃᔪᖃᕐᓂᖓᓄᑦ 
ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ ᓄᓇᓕᖕᓂ ᓇᖕᒥᓂᕆᔭᐅᓇᔭᖅᑐᓂᒃ ᓄᑖᓪᓗ ᐱᓕᕆᔪᓐᓇᐅᑏᑦ ᐊᑐᖅᑕᐅᓗᑎᒃ 
ᖃᓄᐃᓕᖓᓕᖅᑎᑦᑎᕚᓪᓕᕈᓐᓇᕐᓂᖏᓐᓄᑦ.  
 
 

4ᑎ. ᐃᓅᖃᑎᒌᓄᑦ-ᐱᕙᓪᓕᐊᓂᕐᒧᑦ ᐱᕚᓪᓕᕈᑕᐅᓇᔭᖅᑐᑦ: ᓄᓇᑦᑎᓐᓂ 
ᑲᓇᑕᓕᒫᒥᓗ 

 
 
ᑲᔪᓯᐊᖏᓐᓇᖅᑐᖅ ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᑎᑦᑎᕙᓪᓕᐊᓂᖅ ᐱᕕᖃᖅᑎᑦᑎᓂᐊᖅᑐᖅ ᐱᕚᓪᓕᕈᑎᒃᓴᓂᒃ ᐊᒃᑐᐊᓂᖃᑲᐅᑎᒋᔪᓂ 
ᐊᒃᑐᐊᓂᖃᒻᒪᕆᙱᑦᑑᒐᓗᐊᓂᒡᓗ ᓄᓇᕗᒻᒥᐅᑕᑐᐃᓐᓇᐅᙱᑦᑐᓄᑦ, ᐊᒻᒪᓗᑦᑕᐅᖅ ᐊᒡᒍᖅᓯᒪᓂᕆᔭᐅᓂᖏᓐᓄᑦ ᑲᓇᑕᐅᑉ ᓂᒋᐊᑕ. ᑕᒪᒃᑯᐊ 
ᐱᕚᓪᓕᕈᑎᒃᓴᐃᑦ ᐃᓚᖃᖅᐳᑦ ᐃᓄᒋᔭᐅᓇᔭᖅᑐᓂᒃ ᐅᔾᔨᕐᓇᑦᑎᐊᖅᑐᒃᑯᑦ ᐊᕗᖓᑲᓪᓚᒃ ᐃᖅᑲᓇᐃᔭᖅᑎᑦᑎᓂᕐᒥᒃ; ᐊᔪᕈᓐᓃᖅᑕᐅᕙᓪᓕᐊᕙᒃᑐᓂᒃ 
ᐱᕙᓪᓕᐊᑎᑦᑎᓂᕐᒥᒃ ᓄᓇᓕᖕᓂᓗ ᐊᔪᙱᓐᓂᖃᓕᖅᑎᑦᑎᓂᕐᒥᒃ. 
 
ᓄᓇᕘᑉ ᐃᓗᐊᓂ, ᑲᔪᓯᐊᖏᓐᓇᖅᑐᖅ 10-ᓄᑦ ᐊᕐᕌᒍᓄᑦ ᐸᕐᓇᒃᑕᐅᔪᑦ ᓴᓇᔪᒪᓂᐊᕐᓗᓂ 500-700-ᓂᒃ ᐃᒡᓗᒋᔭᐅᔪᓐᓇᖅᑐᓂᒃ ᐊᕐᕌᒍᑕᒫᑦ 
ᓴᖅᑭᔮᓕᖅᑎᑦᑎᓂᐊᖅᑐᖅ ᐅᑯᓂᖓ: 
 

 ᐊᖏᒡᓕᒋᐊᖅᓯᒪᔪᒥᒃ ᖃᖓᙳᖅᐸᓪᓕᐊᓂᖓᓄᑦ ᐊᑐᖅᑕᐅᓇᔭᖅᑐᖅ ᐃᒡᓗᓕᐅᖅᐸᓪᓕᐊᓂᐊᕐᓗᓂ; 

 ᐱᓕᕆᓕᒪᓂᖅᓴᐅᓕᕐᓂᕐᒥᒃ, ᐊᔪᕈᓐᓃᖅᓴᖅᐹᓪᓕᕐᓂᕐᒥᒃ ᐃᑲᕐᕋᓂᒡᓗ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᖕᓂ ᓴᓇᔨᐅᓂᐊᕐᓗᓂ 
ᓇᓗᓇᐃᒃᑯᑕᖅᑖᕐᓂᐊᕐᓗᓂ; 

 ᐃᖅᑲᓇᐃᔭᒃᑲᓐᓂᕈᓐᓇᕐᓂᕐᒥᒃ/ᑮᓇᐅᔾᔭᒃᓴᒃᑲᓐᓂᕈᓐᓇᕐᓂᕐᒥᒃ (ᐃᒪᓐᓇᐸᓘᓇᔭᕋᓱᒋᔭᐅᔪᖅ, ᐃᖅᑲᓇᐃᔭᖅᑐᖃᐃᓐᓇᕐᓗᓂ 1,500-ᐸᓗᖕᓂᒃ 
ᐃᓄᖕᓂᒃ); 

 ᐊᑐᙱᓐᓂᖅᓴᐅᓕᕐᓗᑎᒃ ᓂᖃᐃᓱᖅᐸᖕᓂᕐᒥᒃ; 

 ᐊᑐᖅᑕᐅᔪᓐᓇᑦᑎᐊᕐᓂᖅᓴᐅᓕᕐᓗᑎᒃ ᐃᖅᑲᓇᐃᔭᙱᑦᑐᖅᓯᐅᑎᑖᕆᔭᐅᕙᓪᓕᐊᓲᑦ ᐃᖅᑲᓇᐃᔭᖅᐸᒃᑐᓄᑦ ᐊᕐᕌᒎᑉ ᐃᓚᐃᓐᓇᖓᓂᒃ; 

 ᐅᓄᖅᓯᒋᐊᕐᓗᑎᒃ ᓄᓇᓕᖕᓂ ᑮᓇᐅᔭᐃᑦ ᐊᑐᖅᑕᐅᔭᕆᐊᖃᖅᐸᒃᑐᑦ (ᓄᓇᓕᖕᓂ ᐱᕙᓪᓕᐊᓂᖅᓴᐅᓕᕐᓂᕐᒧᑦ); ᐊᒻᒪᓗ 

 ᓄᓇᓕᖕᒥᐅᑦ ᐊᒃᖢᙱᓐᓂᖅᓴᐅᓕᕐᓗᑎᒃ 
 
ᐱᓕᕆᐊᖃᓪᓗᐊᑕᕐᓂᒃᑯᑦ ᐃᒡᓗᓕᐅᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᓇᓗᓇᐃᖅᓯᒪᔪᓂ ᓄᓇᓕᖕᓂ ᐃᒡᓗᓕᐅᕐᓇᖅᓯᒑᖓᑦ, 
ᑲᔪᓯᐊᓂᖃᑦᑎᐊᕐᓂᖅᓴᐅᓕᕋᔭᖅᑐᖅ, ᓄᓇᓕᖕᓂ ᐱᓕᕆᔪᖃᕐᓂᖅᓴᐅᓕᕐᓗᓂ, ᐅᔾᔨᕐᓇᒻᒪᕆᒃᑐᒥᒡᓗ ᑮᓇᐅᔭᓂᒃ 
ᐊᑐᓗᐊᙱᓐᓂᖅᓴᐅᓕᕐᓗᓂ. ᐊᒥᓱᕈᕆᐊᕐᓂᖏᑦ ᓄᑖᑦ ᐃᒡᓗᕐᔪᐊᓕᐅᖅᑕᐅᔪᑦ ᐃᓗᓕᒃᓴᖏᓐᓂᒡᓗ ᐱᕙᓪᓕᐊᓂᕆᔭᐅᔪᖅ 
ᐸᕐᓇᑦᑕᐅᑦᑎᐊᖅᓯᒪᔪᒃᑯᑦ ᓯᕗᓂᒃᓴᒧᑦ ᐊᑐᖅᑕᐅᔪᓐᓇᕋᔭᖅᐳᑦ ᒥᒃᖠᒋᐊᕈᑕᐅᓗᑎᒃ ᐊᑐᓂᒃ ᐃᒡᓗᕐᔪᐊᖁᑎᒋᔭᐅᓇᔭᖅᑐᑦ ᐊᑕᐅᑦᑎᒃᑯᑦ 
ᓂᐅᕕᖅᑕᐅᓂᖏᓐᓂᒃ. ᐱᔪᓐᓇᖅᑎᑦᑎᓂᖓ ᒪᓂᒪᔪᖅ ᐊᕗᖓᑲᓪᓚᒃ, ᑲᔪᓯᐊᑦᑎᐊᕐᓂᐊᖅᑐᒥᒃ ᑮᓇᐅᔭᖃᖅᑎᑦᑎᓂᖅ 
ᓴᖅᑭᑎᑦᑎᓕᕐᓂᐊᖅᑐᖅ ᐱᕙᓪᓕᐊᓂᐅᔪᒃᓴᒥᒃ ᓇᓕᒧᒃᓱᖅᑐᒥᒃ. ᑕᒪᓐᓇ ᑕᐃᒪᐃᓕᖓᑎᑕᐅᓂᐊᖅᐸᑦ, ᓴᖅᑭᑎᑦᑎᓕᕐᓂᐊᖅᑐᖅ 
ᐊᑭᑭᓐᓂᖅᓴᓂᒃ ᐅᑐᒐᕈᓐᓇᕐᓂᓕᒫᖏᓐᓄᑦ ᑕᒪᑐᒪ ᐱᓕᕆᐊᖑᔪᒪᔫᑉ ᐱᕕᖃᖅᑎᑦᑎᓗᓂᓘᓐᓃᑦ ᐊᖏᒡᓕᒋᐊᖅᓯᒪᓂᖅᓴᐅᓕᖅᑐᒥᒃ 
ᓄᓇᕗᒻᒥ ᐊᔪᙱᓐᓂᕆᔭᐅᕙᓪᓕᐊᔪᒧᑦ, ᐊᔪᕈᓐᓃᖅᓴᖅᑎᑦᑎᓂᕐᒧᑦ ᓄᓇᓕᖕᓂᒡᓗ ᓴᙱᓂᖅᑖᖅᑎᑦᑎᓂᕐᒧᑦ.   
 
ᐃᒡᓗᓕᐅᕐᓂᖅ ᐋᖅᑭᒃᓯᔾᔪᑕᐅᓇᔭᖅᑐᖅ ᐃᓚᒋᔭᐅᓪᓗᐊᑕᕐᓗᓂ ᐊᔪᙱᓐᓂᕆᔭᐅᔪᓂᒃ-ᖁᕝᕙᕆᐊᖅᑎᑦᑎᓂᕐᒧᑦ ᑕᒫᓂᓕᒫᖅ ᓄᓇᑦᑎᓐᓂ, 
ᐋᖅᑭᒃᓱᖅᑕᐅᓗᑎᒃ ᐱᓕᕆᐊᖑᓗᑎᒡᓗ ᐱᓕᕆᖃᑎᖃᖅᑐᖃᕐᓗᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑲᒻᐸᓂᒋᔭᖏᓐᓂᒡᓗ. 
ᐊᔪᕈᓐᓃᖅᓴᖅᑎᑕᐅᓂᖏᑦ ᐃᓅᓗᑎᒃ ᕿᔪᓕᕆᔩᑦ, ᐅᐊᐃᔭᓕᕆᔨᐅᓗᑎᒃ, ᓱᓪᓗᓕᕆᔨᐅᓗᑎᒃ, ᐊᓯᖏᓪᓗ ᓴᓇᔩᑦ, ᒪᑯᐊᓗ, ᒥᑭᑦᑐᓂᒃ 
ᓇᖕᒥᓂᖃᖅᑎᐅᔪᑦ ᑮᓇᐅᔭᓕᐅᕋᓱᒃᑎᐊᔪᓪᓗ ᓅᑎᑕᒃᓴᐅᕗᑦ ᐊᓯᖏᓐᓄᑦ ᓄᓇᒋᙱᑕᖏᓐᓄᑦ ᐱᓕᕆᐊᖑᔪᓄᑦ, ᐱᓕᕆᐊᖑᔪᓄᓪᓗ 
ᐊᓯᑦᑎᓐᓂ ᐊᕕᒃᓯᒪᓂᐅᔪᓂ ᐊᒥᒐᖅᓯᔪᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ. ᓄᓇᕗᑦ ᑐᙵᕕᒃᑯᑦ ᐊᕕᒃᓯᒪᓂᐅᔪᓂᓗ ᐃᓄᖕᓄᑦ 
ᑲᑐᔾᔨᖃᑎᒌᖑᔪᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᓕᖕᓂ ᐱᕙᓪᓕᐊᓂᕐᒧᑦ ᑲᑐᔾᔨᖃᑎᒌᖑᔪᓂᒃ ᐋᖅᑭᒃᓱᐃᖃᑎᒋᓗᒋᑦ  
 
ᐃᓕᖅᑯᓯᑐᖃᖅᑎᒍᑦ ᓈᒻᒪᒃᑐᓂᒃ ᐊᔪᕈᓐᓃᖅᓴᒐᒃᓴᓂᒃ ᐊᔾᔨᒌᙱᑦᑐᑦ ᓴᖅᑭᓕᕋᔭᖅᑐᑦ ᐱᕕᒃᓴᐅᔪᓐᓇᖅᑐᑦ ᒪᓂᒪᔪᑦ ᐊᑐᕈᒪᓗᒋᑦ 
ᑖᒃᑯᓇᙵᑦ ᐸᕐᓇᐅᓯᐊᕆᔭᐅᓯᒪᔪᓂᑦ.   
 
ᐱᓕᕆᐊᖃᕐᓂᖅ ᐃᒡᓗᖃᖅᑎᑦᑎᔭᕆᐊᖃᖃᑦᑕᕐᓂᕐᒧᑦ ᑕᐃᒪᓐᓇ ᑲᔪᓯᐊᖏᓐᓇᖅᑐᒃᑯᒃ ᐱᕕᖃᖅᑎᑦᑎᓂᐊᖅᑐᖅ ᓄᓇᓕᖕᓂᒃ 
ᐱᕙᒌᔭᕐᓂᕐᒥᒃ ᓯᕗᓂᒃᓴᒥ ᐱᕚᓪᓕᕈᑕᐅᔪᓐᓇᓕᕋᔭᖅᑐᓄᑦ. ᐱᕕᖃᖅᑎᑦᑎᓕᕐᓂᐊᖅᑐᖅ ᑐᙵᕕᒋᔭᐅᔪᓐᓇᖅᑐᒥᒃ ᓄᓇᓕᖕᓂ 
ᐃᓂᓕᐅᕐᓂᒧᑦ ᐊᑐᖅᑕᐅᔪᓐᓇᖅᑐᓂᒃ ᐱᕕᖃᖅᑎᑦᑎᓗᓂᓗ ᓄᓇᓕᖕᓂᒃ ᑭᐅᔪᓐᓇᕐᓂᕐᒥᒃ ᐱᕕᒃᓴᐅᓕᕈᓐᓇᖅᑐᓄᑦ ᓴᖅᑭᑦᑕᕌᖓᑕ – 

ᒪᑯᐊᖑᖦᓚᕋᓗᐊᖅᐸᑕ, ᐱᕕᒃᓴᐅᓕᕈᓐᓇᖅᑐᖅ ᐳᓚᕋᖅᑐᓕᕆᓂᕐᒧᑦ, ᐃᓕᖅᑯᓯᑐᖃᕆᔭᐅᕙᒃᑐᑎᒍᑦ ᐆᒪᔾᔪᑎᖃᕋᓱᖕᓂᕐᒧᑦ 
ᓴᓇᓗᒃᐸᖕᓂᕐᒧᓪᓗ, ᐅᔭᕋᒃᓯᐅᕐᓂᕐᒧᑦ ᓄᑭᓪᓚᐅᑎᒧᓪᓗ ᐱᕙᓪᓕᐊᓂᕐᒧᑦ ᓄᓇᓕᖕᓂᓗ ᐊᐅᓚᑦᑎᓂᕐᒧᑦ. 
 
ᐱᕚᓪᓕᕈᑎᒃᓴᖅᑕᖃᕐᓂᐊᕆᕗᖅ ᑲᓇᑕᒥᐅᓄᑦ ᖃᓪᓗᓈᓂᕐᒥᐅᓄᑦ. ᐃᒪᓐᓇ ᓲᕐᓗ, ᑕᒪᕐᒥᑦᑎᐊᖅ ᐱᖁᑎᒃᓴᑦ ᓂᐅᕕᖅᑕᐅᔭᕆᐊᖃᕋᔭᕐᒪᑕ 
ᖃᓪᓗᓈᑦ ᓂᐅᕕᕐᕕᖁᑎᖏᓐᓂᑦ ᐊᔪᖏᓐᓂᖃᖅᑐᓂᒡᓗ, ᐱᓕᕆᖃᑦᑕᕐᓂᑯᓂᒃ ᓄᓇᕘᒻᒧᐊᖅᑎᑦᑎᔭᕆᐊᖃᖃᑦᑕᕐᓂᐊᕐᓂᕐᒥᓄᑦ. 
 
ᐃᓅᖃᑎᒌᒃᐸᖕᓂᕐᒧᓪᓕ ᐱᕚᓪᓕᕈᑕᐅᓕᕋᔭᖅᑐᑦ ᑖᒃᑯᓇᓂ ᐱᓕᕆᐊᖑᔪᒪᔪᓂ ᒪᑯᓂᖓ ᐃᓚᖃᕋᔭᖅᐳᑦ: 
 

 ᒥᑭᒡᓕᒋᐊᖅᑎᑦᑎᓗᑎᒃ ᐋᓐᓂᐊᖃᕐᓂᕐᒧᑦ ᐃᓅᖃᑎᒌᖕᓂᕐᒧᓪᓗ ᐊᑲᐅᙱᓕᐅᕈᑎᒋᔭᐅᓕᖃᑦᑕᖅᑐᓂᒃ ᐊᒃᑯᑐᐊᓂᓕᖕᓂᒃ 
ᑕᑖᓗᐊᖅᐸᖕᓂᕐᒧᑦ ᓲᕐᓗ ᒪᑯᐊ, ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ, ᐊᑐᖅᑕᐅᓗᐊᒧᑦ 
ᓱᕋᒃᑎᖅᐸᓪᓕᐊᓴᕋᐃᖃᑦᑕᖅᑐᓂᒃ ᖁᑦᑎᒃᑐᒻᒪᕆᖕᒥᒡᓗ ᐊᓂᖅᑎᕆᓂᒃᑯᑦ ᐋᓐᓂᐊᖅᑖᕆᔭᐅᖃᑦᑕᖅᑐᐃᑦ/ᐳᕙᒡᓗᖕᓂᖅ; 

 ᐊᖏᒡᓕᕚᓪᓕᖅᑎᑦᑎᓂᖅ ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᓴᓇᓂᒃᑯᑦ ᐊᔪᙱᓐᓂᕆᔭᐅᓕᕋᔭᖅᑐᓂᒃ 
ᓴᙱᓂᕆᔭᐅᓕᕋᔭᖅᑐᓂᒡᓗ; 

 ᐊᔪᕈᓐᓃᖅᓴᖅᑎᑦᑎᓂᖅ ᐱᓕᕆᔾᔪᑕᐅᖃᑦᑕᖅᑐᓂᒡᓗ ᓄᒃᑎᖅᑎᕆᓂᖅ ᐃᓄᒃᑎᑑᖓᓕᖅᑎᓪᓗᒋᑦ ᓈᒻᒪᑐᐊᕌᖓᑕ; 

 ᑎᑎᕋᐅᔭᖅᑐᖃᕐᓗᓂ “ᓄᓇᕗᑦ” ᐃᒡᓗᖁᑎᒋᓇᔭᖅᑕᖓᓂᒃ ᐃᓚᓯᒪᓗᓂ ᓇᓗᓇᐃᔭᐃᔪᒥᒃ ᐃᓄᐃᑦ 
ᐃᓕᖅᑯᓯᑐᖃᕆᕙᒃᑕᕐᒥᒍᑦ ᐱᖔᕈᒪᓇᔭᖅᑕᖓᓂᒃ ᖃᓄᐃᓕᖓᓂᖓᒍᑦ, ᑕᐅᑦᑐᐊᒍᑦ, ᐃᒡᓗᕐᔪᐊᑉ ᐱ ᔮᕇᖅᑕᐅᓂᖓᑕ 
ᑭᖑᓐᓕᖅᐹᒧᑦ ᐃᓕᐅᖅᑲᖅᑕᐅᓂᕆᕙᒃᑕᖏᓐᓂᒃ ᐅᔾᔨᕐᓇᕐᓂᖏᓐᓂᒡᓗ; 

 ᓴᖅᑭᔮᓕᖅᑎᑦᑎᓂᕐᒥᒃ ᓇᖕᒥᓂᖃᕋᓱᒋᓂᕐᒥᒃ ᐱᒃᑯᒍᓱᖕᓂᕐᒥᒡᓗ ᐃᓚᐅᓂᖏᑎᒍᑦ ᓄᓇᓕᖕᒥᐅᑦ ᐃᖅᑲᓇᐃᔭᖅᑎᐅᕙᒃᑐᑦ; 
ᐊᒻᒪᓗ 

 ᐊᖏᒡᓕᒋᐊᖅᑎᑦᑎᓂᕐᒥᒃ ᓄᓇᓖᑦ ᓴᙱᓂᕆᔭᖓᓂᒃ ᐃᓕᖅᑯᓯᑐᖃᕆᔭᐅᕙᒃᑐᑎᒍᑦ ᓄᓇᒥᒃ ᐱᓕᕆᓂᒃᑯᑦ ᒪᓕᒃᑐᓂᒃ 
ᓄᓇᓖᑦ ᐱᔪᒪᓯᒪᔭᖏᓐᓂᒃ, ᐃᓕᖅᑯᓯᑐᖃᖅᑎᒍᑦ ᓄᓇᐅᑉ ᐊᑐᖅᑕᐅᕙᖕᓂᖓᓂᒃ ᓯᕗᓂᒃᓴᒥᓗ 
ᓯᕗᓪᓕᖅᐸᐅᑦᑎᐅᑎᔭᕆᐊᖃᓛᖅᑐᓄᑦ. 

 
 

4ᑭ. ᓄᓇᕗᑦ: ᒫᓐᓇ ᐱᒋᐊᖅᑕᐅᓯᒪᓕᖅᑐᑦ 
 

 
ᓵᙵᔭᖃᖅᖢᑎᒃ ᐊᓂᒍᕋᓱᒋᐊᖃᖅᑐᓂᒃ, ᓄᓇᓖᑦ ᐱᔪᓐᓇᐅᑎᖃᖅᑎᑕᐅᔪᓪᓗ ᓄᓇᕗᒻᒥ ᐱᓕᕆᐊᖃᕈᓐᓇᖅᓯᒪᕗᑦ ᐊᓂᒍᖅᑎᓪᓗᒋᓪᓗ ᐊᖏᔪᒻᒪᕆᖕᒥᒃ 
ᕿᓚᒥᑯᓗᑦ ᐊᕕᒃᓯᒪᓂᖃᓕᕋᓗᐊᖅᑎᓪᓗᒋᑦ. ᑕᒪᒃᑯᐊ ᐱᒋᐊᖅᑕᐅᓯᒪᓕᖅᑐᑦ ᒪᑯᓂᖓ ᐃᓚᖃᖅᐳᑦ:   
 

ᐃ) ᑲᔪᓯᐊᑦᑎᐊᖅᑐᒥᒃ ᐱᐅᓯᕚᓪᓕᖅᑎᑦᑎᓂᖅ ᐊᖏᕐᕋᕆᔭᐅᔪᓂ ᓄᑭᓪᓚᐅᑎᑐᙱᓐᓂᖅᓴᐅᓕᖅᑎᑦᑎᓪᓗᑎᒃ.  
ᐱ) ᖁᑦᑎᖕᓂᖅᓴᐅᓪᓗᓂ ᑲᓇᑕᓕᒫᒥ ᐊᑐᖅᑕᐅᕙᒃᑐᒥᑦ ᐃᑭᐊᕐᒥᖕᓄᑦ ᑕᒪᒃᑯᐊᓗ ᐊᑐᖅᑕᐅᖏᓐᓇᐅᔭᓕᖅᖢᑎᒃ ᓄᑖᓂ  
 ᐃᒡᓗᕐᔪᐊᓂ ᐃᑲᔪᖅᐸᒃᖢᑎᒡᓗ ᓄᖅᑲᖅᑎᑎᒪᓂᖅᓴᐅᓪᓗᑎᒃ ᑲᔪᓯᐊᖏᓐᓇᐅᔭᖅᑐᒥ ᐊᐅᓚᑦᑎᓂᕐᒧᑦ  
 ᐊᑭᓕᖅᓱᕆᐊᖃᓕᖃᑦᑕᖅᑐᓂ. 
ᑎ) ᐊᑐᓕᕐᓂᖅ ᑎᓕᔭᐅᙱᒃᑲᓗᐊᕐᓗᓂ ᐱᓕᕆᔪᓐᓇᕐᓂᕐᒥᒃ ᐱᔾᔪᑎᖃᕐᓗᓂ ᐊᓯᐊᒎᖔᕈᓐᓇᕈᑕᐅᔪᓐᓇᖅᑐᓂᒃ ᓄᑭᓪᓚᐅᑎᒧᑦ  
 ᐊᑐᖅᑕᐅᕙᓪᓕᐊᖔᕈᓐᓇᖅᑐᓂᒃ. ᐅᑯᐊ ᐱᓕᕆᖃᑎᒌᖕᓂᖏᓐᓄᑦ, ᒐᕙᒪᒋᔭᐅᔪᖅ ᓄᓇᕗᒻᒧᑦ, ᖁᓪᓕᖅ ᓄᑭᓪᓚᐅᑎᒧᑦ  
 ᑯᐊᐳᕇᓴᒋᔭᐅᔪᖅ ᓄᓇᕗᒻᒥᓗ ᑐᙵᕕᒃᑯᑦ, ᓄᓇᕗᑦ ᑲᔪᓯᕙᓪᓕᐊᕗᖅ ᓴᖅᑭᑎᑦᑎᕙᓪᓕᐊᓪᓗᑎᒃ ᓄᓇᕗᒻᒥ ᓄᑭᓪᓚᐅᒻᒧᑦ  
 ᑐᑦᑕᕐᕕᐅᓇᔭᖅᑐᒥᒃ ᖁᕝᕙᕆᐊᖅᑎᑦᑎᔪᒪᒧᑦ ᐊᑐᖅᑕᐅᑦᑎᐊᓛᖑᔪᓐᓇᖅᑐᓂᒃ ᓄᑖᓂᒡᓗ ᐱᓕᕆᔾᔪᑕᐅᖃᑦᑕᕐᓂᐊᖅᑐᓂᒃ.  
ᑭ) ᐋᖅᑭᒃᓱᐃᓂᖅ ᐊᒃᑐᐊᖃᑦᑕᐅᑎᓂᐅᓂᐊᖅᑐᓂᒃ ᓄᓇᕗᒻᒥ: ᑲᔅᓯᑲᓪᓚᖕᓂᑦ ᐱᓕᕆᕝᕕᒋᔭᐅᔪᓂᑦ ᑲᔪᓯᑎᑕᐅᕙᓪᓕᐊᓪᓗᓂ ᐃᑲᔪᖅᑐᖅᖢᓂ 

ᐱᕙᓪᓕᐊᓂᐅᓂᐊᖅᑐᒥᒃ ᐊᕗᖓᑲᓪᓚᒃ ᐃᒡᓗᓕᕆᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ ᓄᓇᕗᒻᒧᑦ. ᐅᓪᓗᒥᒧᑦ ᑎᑭᖦᖢᒍ, 
ᐋᖅᑭᒃᓱᐃᓂᖅ ᐊᒃᑐᐊᖃᑦᑕᐅᑎᓂᐅᓂᐊᖅᑐᓂᒃ ᓄᓇᕗᒻᒥ ᐱᒋᐊᖅᑕᐅᓯᒪᔪᑦ ᐃᓚᖃᖅᐳᑦ ᖃᔅᓯᑲᓪᓚᖕᓂᒃ 
ᑲᑎᒪᕐᔪᐊᕐᓂᐅᔪᓂᒃ ᖃᐅᔨᕝᕕᒋᔪᒪᒧᑦ ᐊᔪᙱᓐᓂᕆᔭᐅᔪᓂᒃ ᐊᔾᔨᒌᙱᑦᑐᓄᑦ ᐃᒡᓗᖃᖅᑎᐅᔪᓄᑦ, ᓄᓇᕘᓕᒫᒥᓗ 
ᓄᓇᓕᖕᓂ ᐅᖃᖃᑎᖃᕐᓂᖅ ᓇᓗᓇᕈᓐᓃᖅᑎᑦᑎᔪᒪᒧᑦ ᓄᓇᓖᑦ ᓯᕗᓪᓕᖅᐸᐅᑦᑎᐅᑎᓯᒪᔭᖏᓐᓂᒃ ᐃᒡᓗᓕᕆᓂᕐᒧᑦ 10 
ᐊᕐᕌᒍᐃᑦ ᐃᓗᐊᓂ.   

 
ᒫᓐᓇᒃᑯᑦ ᑕᕝᕙ ᐱᕕᒃᓴᑦᑎᐊᖑᕗᖅ ᒐᕙᒪᑐᖃᒃᑯᑦ ᐱᓕᕆᕝᕕᒋᓗᓂᔾᔪᒃ ᓄᓇᕗᒻᒧᑦ. ᒐᕙᒪᒃᑯᓐᓂ ᐱᓕᕆᕝᕕᒋᔭᐅᔪᑦ ᓄᓇᓕᖕᓂᓗ 
ᑲᑐᔾᔨᖃᑎᒌᖑᔪᑦ ᐱᓕᕆᖃᑎᒌᖃᑦᑕᖅᓯᒪᕗᑦ ᐱᓕᕆᐊᖃᖅᖢᑎᒃ ᐃᒡᓗᖃᖅᑎᑦᑎᓂᕐᒧᑦ ᑐᐊᕕᕐᓇᖅᓯᒻᒪᕆᒃᑐᒥ ᓄᓇᕗᒻᒥ. 
ᐱᓕᕆᖃᑎᒌᒃᖢᑕ, ᐋᖅᑭᒃᓱᐃᓯᒪᕗᒍᑦ ᑲᔪᓯᓂᖃᑦᑎᐊᕈᓐᓇᖅᑐᒥᒃ ᐸᕐᓇᐅᒻᒥᒃ ᑭᐅᔾᔪᑕᐅᔪᓐᓇᕋᔭᖅᑐᒥᒃ ᒫᓐᓇᒃᑯᑦ ᐱᔭᐅᔭᕆᐊᓕᖕᓄᑦ 
ᑕᒪᓂ ᓄᓇᑦᑎᓐᓂ ᐱᕕᒃᓴᖃᑦᑎᑦᑎᓗᑕᓗ ᐃᓛᒃᑰᖅᑐᓂᒃ ᓄᓇᓕᖕᓂᒃ ᐋᖅᑭᒃᓱᐃᖁᓗᒋᑦ ᐊᔪᙱᓐᓂᕆᓕᕋᔭᖅᑕᒥᓂᒃ ᓯᕗᓂᒃᓴᒧᑦ 
ᐊᕗᖓᑲᓪᓚᒃ. ᐅᑯᐊ ᑕᕝᕙ ᐱᔭᐅᔭᕆᐊᖃᖅᐳᑦ ᐊᑐᓕᖅᑎᑦᑎᓂᖅ ᑖᔅᓱᒥᖓ ᐸᕐᓇᐅᓯᐊᖑᔪᒥᒃ   

ᑕᕝᕘᓇ ᐱᓕᕆᔪᒪᓂᐅᑉ ᐃᓗᐊᒍᑦ, ᓯᕗᓪᓕᖅᐸᐅᔾᔭᐅᔪᒪᔪᖅ ᒥᑭᒡᓕᕚᓪᓕᖅᑎᑦᑎᓂᖅ ᑭᖑᕙᓯᒻᒪᕆᓕᖅᑐᒥᒃ ᐱᔭᐅᔭᕆᐊᖃᖅᑐᓂᒃ 
ᑕᑖᓗᐊᖃᑦᑕᕐᓂᕐᒧᑦ ᑭᒃᑯᑐᐃᓐᓇᓄᓪᓗ ᐃᒡᓗᖁᑎᒋᔭᐅᕙᒃᑐᓂᒃ ᐅᑕᖅᑭᓂᖅ ᓄᓇᓕᖕᓂ. ᐊᒻᒪᓗᑦᑕᐅᖅ, ᓯᕗᓪᓕᖅᐸᐅᔾᔭᐅᔪᒪᔪᖅ 
ᐱᓕᕆᓯᒋᐊᕐᓂᑦ ᓇᓗᓇᐃᖅᑕᐅᓯᒪᔪᓂᒃ ᐱᓕᕆᐊᖑᔪᒪᔪᓂᒃ ᑭᐅᔾᔪᑎᒋᓗᒋᓪᓗ ᐃᒡᓗᒧᑦ ᐊᒃᑐᐊᓂᓖᑦ ᐋᓐᓂᐊᕆᔭᐅᓕᖅᐸᒃᑐᑦ 
ᐊᑐᓕᖅᑎᑦᑎᓂᒃᑯᑦ ᐱᓕᕆᔾᔪᑕᐅᑦᑎᐊᕈᓐᓇᖅᑐᓂᒃ ᐱᓕᕆᔾᔪᑎᓂᒃ ᐱᐅᓯᒋᐊᖅᑎᑦᑎᔾᔪᑕᐅᔪᓐᓇᖅᑐᓂᒃ ᐊᓂᖅᓵᖅᑐᖅᑕᐅᕙᒃᑐᒥᒃ 
ᐊᓂᖅᑎᕆᔭᐅᕙᒃᑐᒥᒡᓗ ᐱᐅᓯᒋᐊᖅᑎᑦᑎᓂᕐᒥᒃ ᐃᒡᓗᒋᔭᐅᔪᑦ ᐃᑭᐊᕐᒥᖏᑦ ᐊᑕᐅᑦᑎᒃᑯᑦᑕᐃᓐᓇᖅ ᐱᐅᑎᑕᐅᖕᒥᓗᑎᒃ. 
 
 

4ᒋ. ᐊᒃᑐᖅᓯᓂᕆᓇᔭᖅᑕᖏᑦ ᐱᓕᕆᓇᓱᒃᑐᖃᙱᑉᐸᑦ 
 

 
ᐱᓕᕆᓇᓱᙱᓐᓂᖅ ᐊᑐᖅᑕᐅᖔᕈᓐᓇᙱᑦᑎᐊᖅᑐᖅ ᓄᓇᕗᒻᒥ 

 
ᑐᙵᕕᖃᖅᑎᑕᐅᓪᓗᑎᒃ ᐅᓄᙱᓐᓂᖅᐹᕆᔭᐅᓇᔭᕋᓱᒋᔭᐅᔫᒐᓗᐊᒧᑦ ᖃᓄᖅ ᐃᓄᒋᐊᒃᓯᕚᓪᓕᖅᑎᒋᓇᔭᕐᒪᖔᑦ, 
ᐱᓕᕆᓇᓱᒃᑐᖃᙱᑉᐸᑦ ᐊᑐᓕᖅᑕᐅᓇᔭᖅᑐᑦ ᑕᑯᔪᒥᓇᙱᑦᑐᒻᒪᕆᐅᕗᑦ. 2016 ᑎᑭᓯᒪᓕᖅᐸᑦ: 
 

 ᑕᑖᓗᐊᖃᑦᑕᕐᓂᖅ ᐃᓄᖕᓂ ᐊᖏᒡᓕᒋᐊᖅᓯᒪᓕᕋᔭᖅᑐᖅ 30%-ᒥᒃ ᑎᑭᓯᒪᓕᕐᓗᓂ 70%-ᑲᓴᑦᑎᐊᒧᑦ; 

 ᖃᔅᓯᐅᓂᕆᔭᖏᑦ ᐃᒡᓗᖁᑎᒋᔭᐅᔪᑦ 20 ᐅᖓᑖᓂ ᓄᑕᐅᙱᑎᒋᔪᒃ ᖁᕝᕙᕆᐊᕋᔭᖅᑐᖅ ᒫᓐᓇᒥᑦ 66%-ᒥᑦ 91.9%-ᒧᑦ; 
ᐊᒻᒪᓗ  

 ᖃᔅᓯᐅᓂᕆᔭᖏᑦ ᐃᒡᓗᖁᑎᒋᔭᐅᔪᑦ 40 ᐅᖓᑖᓂ ᓄᑕᐅᙱᑎᒋᔪᑦ ᖁᕝᕙᕆᐊᕋᔭᖅᑐᖅ ᒫᓐᓇᒥᑦ 6.5%-ᒥᑦ 31%-ᒧᑦ. 
 
ᓇᓗᓇᙱᑦᑎᐊᖅᑐᖅ, ᑕᒪᕐᒥᑦᑎᐊᖅ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ, ᐃᓄᓕᕆᕙᖕᓂᕐᒧᑦ, ᐱᕙᓪᓕᐊᕙᖕᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᐃᓱᒫᓗᖕᓂᕐᒧᑦ ᓇᓗᓇᐃᒃᑯᑕᕆᔭᐅᕙᒃᑐᑦ ᐊᒃᑐᐊᓂᓖᑦ ᐃᒡᓗᐃᑦ ᖃᓄᐃᓕᖓᓂᖏᓐᓄᑦ 
ᐱᐅᔪᓐᓃᖅᑐᒻᒪᕆᐅᓇᔭᖅᐳᑦ.  
 
 



 

 ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒪᔪᑦ         ᒪᒃᐱᖅᑐᒐᖓ 18 

5. ᐃᓄᖕᓄᑦ ᐃᒡᓗᓕᕆᓂᕐᒧᑦ ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᐱᓕᕆᐊᖑᔪᒪᔪᑦ 

 

5ᐃ. ᐃᓗᓕᖏᑦ 
 

 
10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᓕᕆᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᑲᔪᓯᕙᓪᓕᐊᔪᒪᓂᕐᒥᒃ ᐊᑐᖅᐳᑦ 
ᓴᓇᔪᒪᓂᕐᒥᒃ ᓄᓇᓕᖕᓂ ᓴᓇᕝᕕᐅᓲᓂᓗ ᐊᔪᙱᓐᓂᕆᔭᐅᓕᕋᔭᖅᑐᓂ ᖃᖓᙳᖅᐸᓪᓕᐊᓂᖓ ᒪᓕᒡᓗᒍ 
ᓅᑎᑦᑎᓂᒃᑯᑦ ᐱᓕᕆᔾᔪᑕᐅᕙᒃᑐᓂᒃ, ᐊᔪᕈᓐᓃᖅᓴᖅᑎᑦᑎᓂᒃᑯᑦ, ᑲᔪᓯᐊᖏᓐᓇᖅᑐᒥᒡᓗ 
ᐊᔪᕈᓐᓃᖅᓴᖅᑎᑦᑎᕙᓪᓕᐊᓂᒃᑯᑦ.  
 

ᐱᓕᕆᖃᑎᒌᖁᔨᓇᔭᖅᐳᒍᑦ ᐅᑯᓂᖓ, ᒐᕙᒪᑐᖃᒃᑯᓐᓂᒃ, ᐅᑭᐅᖅᑕᖅᑐᒥ 
ᒐᕙᒪᒋᔭᐅᔪᓂᒃᐃᓄᖕᓂᒡᓗ ᐊᑐᖅᐸᒃᑐᓂᒃ ᑲᒪᒋᔭᖃᖔᓪᓚᑦᑖᕐᓗᑎᒃ ᐃᓄᖕᓄᑦ 
ᑭᒃᑯᑐᐃᓐᓇᓄᑦ ᐃᒡᓗᖃᖅᑎᑦᑎᓂᕐᒧᑦ ᑐᐊᕕᕐᓇᖅᑐᒻᒪᕆᐅᓕᖅᑐᒥᒃ. 

 
ᐃᒪᐃᒃᑲᓗᐊᖅᑎᓪᓗᒍ, ᖃᓄᐃᓕᖓᓪᓗᐊᑕᕐᓂᖓ ᐊᑐᖅᑕᐅᖃᑦᑕᕋᔭᖅᑑᑉ ᓴᖅᑭᑎᑦᑎᔾᔪᑕᐅᓗᓂ 
ᐊᑐᓕᖅᑎᑦᑎᓂᐊᕐᓗᓂ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᓂᕐᒧᑦ ᖃᓄᐃᓕᐅᖅᐸᓪᓕᐊᔪᒪᓂᖅ 
ᐅᖃᐅᓯᐅᕝᕕᐅᖃᑦᑕᖅᓂᐊᖅᐳᖅ ᑖᒃᑯᓄᖓ ᐱᓕᕆᖃᑎᒌᒃᑐᓄᑦ, ᖃᔅᓯᑲᓪᓚᐃᑦ ᐊᑐᖅᑕᐅᔪᓐᓇᖅᑐᑦ 
ᑐᓴᕈᑕᐅᓪᓗᐊᖅᐳᑦ ᑖᒃᑯᓄᖓ ᐋᖅᑭᒃᑕᐅᓯᒪᓕᖅᑐᓄᑦ. ᓴᖅᑭᑎᑦᑎᕙᓪᓕᐊᓂᐊᕐᓗᓂ ᐊᑐᖅᑕᐅᓇᔭᖅᑐᖅ ᐅᑯᓂᖓ 
ᐃᓚᖃᓪᓗᐊᖅᑐᖅ: 
 

 ᐊᐅᓚᑦᑎᓂᐊᕐᓗᓂ ᐋᖅᑭᒃᓱᖅᓯᒪᔪᖅ ᓱᓖᓐᓇᕐᓗᓂ ᑕᐅᑐᖅᑰᖅᑕᐅᓯᒪᔪᒧᑦ ᐱᓕᕆᔪᒪᓂᕆᔭᐅᔪᒧᑦ 
ᑐᙵᕕᖃᖅᑎᑕᐅᓗᓂᓗ ᓇᖕᒥᓂᖃᖅᑏᑦ ᐊᑐᖅᐸᒃᑕᖓᓄᑦ; 

 ᑭᒡᒐᖅᑐᐃᑦᑎᐊᖅᑐᓂᒃ ᖃᐅᔨᒪᑦᑎᐊᖅᑐᓂᒡᓗ ᑲᑎᒪᔨᖃᕐᓂᖅ ᐱᓕᕆᕙᒡᓗᑎᒃ ᖃᐅᔨᒪᑦᑎᐊᕋᓱᒃᐸᒡᓗᑎᒡᓗ 
ᑕᐃᒪᐃᓪᓚᑦᑖᖅᑐᖃᕋᓗᐊᕐᒪᖔᑦ, ᑕᑯᔭᐅᑦᑎᐊᕈᓐᓇᖅᐸᒡᓗᑎᒡᓗ ᓲᖑᔪᒃᑯᓪᓗ ᑎᒃᑯᐊᒐᒃᓴᐅᓕᕈᓐᓇᕐᓗᑎᒃ; 

 ᑭᒡᒐᖅᑐᐃᔪᖅᑕᖃᕐᓗᓂ ᓄᓇᕗᑦ ᑐᙵᕕᒃᑯᓐᓂᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᐊᓯᖏᓐᓂᓗ 
ᐊᒃᑐᐊᓂᖃᖅᑐᓂᑦ ᑲᑐᔾᔨᖃᑎᒋᖑᔪᓂᑦ; 

 ᐊᑐᖅᑕᐅᖃᑦᑕᕐᓂᐊᖅᑐᒥᒃ ᖃᐅᔨᒪᑦᑎᐊᕈᑕᐅᓗᓂ ᑕᒪᕐᒥᑦᑎᐊᖅ ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᒐᓗᐊᕐᒪᖔᑕ 
ᐃᓄᖕᓄᑦ ᑐᕌᖓᓪᓗᐊᑕᖅᑐᓄᑦ ᐃᒡᓗᖁᑎᒋᔭᐅᓂᐊᖅᑐᓄᑦ; 

 ᐃᓕᓴᖅᓯᓂᖅ ᐊᖏᒡᓕᒋᐊᖅᓯᒪᓕᖅᑐᒥᒃ ᐊᐅᓚᑦᑎᔭᕆᐊᖃᕐᓂᐅᓕᖅᑐᒥᒃ ᐊᒃᑐᐊᓂᓕᖕᒥᒃ ᐸᕐᓇᒃᑕᐅᓂᖏᓐᓄᑦ 
ᓴᓇᔭᐅᓂᖏᓐᓄᓪᓗ ᐊᕐᕌᒍᐃᑦ 10 ᐅᖓᑕᓂ. 

 
ᐊᑐᓕᖅᑎᑕᐅᓂᖓ ᑕᒪᑐᒪ ᐱᓕᕆᐊᖃᕈᒪᓂᐅᔫᑉ ᑕᓯᐅᖅᑕᐅᓪᓗᐊᕆᕗᖅᑕᐅᖅ ᐅᑯᓄᖓ: 
 

 ᐱᓕᕆᓪᓚᑦᑖᕈᒪᓂᖅ ᑲᔪᓯᔪᓐᓇᑦᑎᐊᖅᑐᒃᑯᑦ ᓴᓇᓂᒃᑯᑦ ᓴᖅᑭᓯᒪᕙᒌᖅᑐᓄᑦ ᐊᔪᙱᓐᓂᕆᔭᐅᔪᓄᑦ 
ᐊᐅᓚᑦᑎᔾᔪᑕᐅᕙᒃᑐᓄᓪᓗ ᐊᔪᕐᓇᙱᑐᐊᕌᖓᑦ; 

 ᐃᓕᓴᖅᓯᓂᖅ ᐊᖏᒡᓕᒋᐊᕋᔭᕐᓂᖓᓂᒃ ᐊᑐᖅᑕᐅᔪᒪᖃᑦᑕᕋᔭᕐᓂᖏᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ 
ᐊᐅᓚᑦᑎᔨᒋᔭᐅᕙᒃᑐᑦ ᑕᒪᓐᓇᓗ ᓴᖅᑭᓕᕋᔭᖅᖢᓂ ᐅᓄᖅᓯᒋᐊᕐᓂᖏᓐᓄᑦ ᐃᓂᒋᔭᐅᖃᑦᑕᖅᑐᑦ; 

 ᐃᓕᓴᖅᓯᓂᖅ ᐱᔭᕆᐊᖃᕐᓂᕐᒥᒃ ᑲᔪᓯᐊᖏᓐᓇᕈᑕᐅᔪᓐᓇᖅᑐᓂᒃ 10 ᐊᕐᕌᒍᐃᑦ ᐱᓕᕆᕝᕕᒋᔭᐅᔪᒪᔪᑦ ᐅᖓᑖᓂ. 
 
ᐅᖃᖃᑎᒌᖕᓂᕐᒥᒃ ᐱᔾᔪᑎᖃᖅᖢᓂ, ᐊᑐᖅᑕᐅᓂᐊᖅᑐᖅ ᓴᖅᑭᑎᑦᑎᔾᔪᑕᐅᕙᓪᓕᐊᓗᓂ ᐊᑎᖃᖅᑎᑕᐅᓂᐊᖅᑐᖅ 
ᐃᒪᓐᓇ, ᐃᓄᖕᓂᒃ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓯᒪᔭᐅᔪᖅ. ᑖᓐᓇ ᐱᓯᒪᑎᑕᐅᓂᖅ ᐃᓄᖕᓂᑦ 
ᐊᐅᓚᑕᐅᓇᔭᖅᐳᖅ ᑐᙵᕕᒋᔭᐅᓗᓂ ᓇᓗᓇᐃᑦᑎᐊᖅᓯᒪᔪᓂᒃ ᑎᓕᔭᐅᓯᒪᔾᔪᑎᖃᕐᓗᑎᒃ ᑮᓇᐅᔭᐃᑦ 
ᓇᒧᙵᖅᐸᓪᓕᐊᓂᖏᓐᓄᑦ ᓴᓇᔾᔪᑕᐅᓂᐊᕐᓗᑎᒃ ᐃᓄᖕᓄᑦ ᑭᒃᑯᑐᐃᓐᓇᓄᑦ ᐃᒡᓗᖁᑎᒋᔭᐅᓂᐊᖅᑐᓂᒃ 
ᐊᖏᖃᑎᒌᒍᑕᐅᓯᒪᔪᒧᑦ ᓴᖅᑭᑎᑦᑎᕙᓪᓕᐊᔨᐅᓂᐊᖅᑐᒧᑦ. ᐃᓚᒋᔭᐅᓂᕐᒥᓄᑦ ᑲᑎᒪᔨᒋᔭᐅᔪᓂ, ᑕᒪᕐᒥᑦᑎᐊᖅ ᐱᓕᕆᖃᑎᒌᖑᔪᑦ 
ᐃᓚᐅᔪᑦ ᐅᕝᕙᓘᓐᓃᑦ ᑲᒪᒋᔭᖃᖅᐸᒃᑐᑦ ᐃᒡᓗᖃᖅᑎᑦᑎᓂᕐᒥᒃ ᑭᒃᑯᑐᐃᓐᓇᓂᒃ ᓄᓇᕗᒻᒥ (ᐅᑯᐊ, ᒐᕙᒪᑐᖃᒃᑯᑦ, 
ᐊᕕᒃᓯᒪᓂᑦᑎᓐᓄᑦ, ᐊᒃᑐᓂᖃᖅᑐᓪᓗ ᐃᓄᖕᓄᑦ ᑲᑐᔾᔨᖃᑎᒋᖑᔪᑦ) ᐋᖅᑭᒃᓱᐃᓂᐊᖅᐳᑦ ᑕᐅᑦᑐᐊᓂᒃ ᐊᐅᓚᓪᓗᓂᔾᔪᒡᓗ ᑖᓐᓇ 

ᐱᓯᒪᒃᖠᕐᓂᕆᔭᓂ. ᓵᑕᐅᔪᓐᓇᕐᓂᖅ, ᑮᓇᐅᔭᖅᑐᓗᐊᙱᓐᓂᖅ, ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᖅ ᐃᓕᖅᑯᓯᑐᖃᖅᑎᒍᓪᓗ 
ᑲᒪᒋᔭᖃᖅᑎᑕᐅᓂᖅ ᐊᑐᖅᑕᐅᓇᔭᖅᐳᑦ ᑲᔪᓯᐊᔾᔪᑕᐅᓗᑎᒃ ᑕᐅᑦᑐᕆᔭᖓᓄᑦ ᐊᐅᓚᓂᕆᔭᖓᓄᓪᓗ ᑖᔅᓱᒪ ᐱᓯᒪᒃᖠᕐᓂᕆᔭᐅᔫᑉ.  
 
ᐃᓄᖕᓂᒃ ᑭᒃᑯᑐᐃᓐᓇᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ: ᐅᓄᙱᓐᓂᖅᐹᖏᑦ ᑎᑭᑕᐅᔪᒪᔪᑦ 
 
ᑖᒃᑯᐊᒃ ᐊᕙᑎᓕᕆᓂᕐᒧᑦ  ᖃᐅᔨᓴᕐᓂᖅ ᐱᔾᔪᑕᐅᔪᕐᓗ ᐱᓕᕆᔪᒪᓂᕐᒧᑦ ᓇᓗᓇᕈᓐᓃᖅᑎᑦᑎᑎᓪᓗᒋᒃ, ᑕᑯᒃᓴᕈᖅᑎᑦᑎᔪᑦ 
ᖃᐅᔨᔾᔪᑕᐅᓪᓗᑎᒃ ᑲᓇᑕᓕᒫᒥ, ᐊᕕᒃᓯᒪᓂᑦᑎᓐᓂ ᓈᓴᖅᑕᐅᓯᒪᔪᓪᓗ ᑎᑎᕋᖅᓯᒪᓪᓗᑎᒃ ᑕᒪᕐᒥᑦᑎᐊᖅ ᐊᑕᐅᓯᑦᑕᐃᓐᓇᕐᒧᑦ ᑐᕌᖅᐳᑦ 
ᐱᔭᐅᔭᕆᐊᖃᓕᖅᑐᒧᑦ ᑭᒃᑯᑐᐃᓐᓇᓂᒃ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᓄᓇᕗᒻᒥ:  
 

1. ᑐᐊᕕᕐᓇᖅᓯᒻᒪᕆᒃᑐᒥᒃ ᖃᓱᕚᓪᓕᖅᑎᑦᑎᓂᖅ: 3000-ᓂᒃ ᓄᑖᓂᒃ ᐃᓂᒋᔭᐅᔪᓐᓇᖅᑐᓂᒃ (ᐊᔾᔨᒌᙱᓪᓗᑎᒃ 
ᐱᓯᒪᒃᖠᕈᑕᐅᓇᔭᖅᑐᑦ) ᐅᓄᕈᓐᓃᖅᑎᑦᑎᒋᐊᕈᒪᒧᑦ ᓄᓇᕗᒻᒥ ᑕᑖᓗᐊᖃᑦᑕᖅᑐᓂᒃ ᓇᓕᒧᒃᓱᓕᖅᑎᓪᓗᒍᓗ ᑲᓇᑕᓕᒫᒧᑦ. 

2. ᑐᐊᕕᕐᓇᖅᓯᒻᒪᕆᒃᑐᒥᒃ ᖃᓱᕚᓪᓕᖅᑎᑦᑎᓂᖅ: 1000-ᓂᒃ ᓴᖅᑭᓯᒪᕙᒌᖅᑐᓂᒃ ᐃᓂᒋᔭᐅᔪᓐᓇᖅᑐᓂᒃ 
ᓄᑖᙳᕆᐊᖅᑕᐅᔪᖃᕐᓗᓂ ᓂᕈᑦᑐᕆᐊᖅᑕᐅᔪᖃᕐᓗᓂᓘᓐᓃᑦ ᒥᑭᒡᓕᒋᐊᖅᑎᑦᑎᔪᒪᒧᑦ ᑕᑖᓗᐊᖃᑦᑕᖅᑐᓂᒃ 
ᐱᐅᓯᒋᐊᖅᑎᑦᑎᔪᒪᒧᓪᓗ ᐊᕗᖓᑲᓪᓚᐅᓂᖅᓴᖅ ᐊᑐᖅᑕᐅᔪᓐᓇᖅᑎᓕᕐᓗᒋᑦ ᑕᒪᒃᑯᐊ ᐃᓂᒋᔭᐅᕙᒃᑐᑦ. 

3. ᐊᒥᓱᕈᕆᐊᖅᑎᑕᐅᒻᒪᕆᒡᓗᑎᒃ (2006-ᒥᑦ 2016-ᒧᑦ): 2730-ᓂᒃ ᓄᑖᓂᒃ ᐃᓂᒋᔭᐅᔪᓐᓇᖅᑐᓂᒃ ᐊᖑᒻᒪᑎᔪᒪᒧᑦ 
ᐃᓄᐃᑦ ᐃᓄᒋᐊᒃᓯᕙᓪᓕᐊᓂᖏᓐᓂᒃ. 

 
 

5ᐱ. ᖃᓄᐃᓕᖓᓂᐊᕋᓱᒋᔭᐅᓂᖏᑦ ᑮᓇᐅᔭᖅᑎᒍᑦ ᐱᔭᐅᔭᕆᐊᖃᕋᔭᖅᑐᑦ 
 

  
ᐊᑐᓕᖅᑎᑕᐅᓂᖓ ᐱᓕᕆᔪᒪᓂᐅᔫᑉ ᐸᕐᓇᒃᑕᐅᓯᒪᔫᑉ ᐱᔭᕆᐊᖃᖅᐳᖅ ᓴᖅᑭᑎᑦᑎᕙᓪᓕᐊᓂᕐᒥᒃ ᑭᒃᑯᑐᐃᓐᓇᓄᑦ 
ᐃᒡᓗᖁᑎᒋᔭᐅᔪᓐᓇᖅᑐᓂᒃ ᑭᖑᓂᑦᑎᓐᓂ ᒪᓂᒪᑎᑕᐅᖃᑦᑕᓚᐅᙱᑦᑐᑎᑐᑦ ᐃᓄᖕᓄᑦ ᓄᓇᕗᒻᒥᐅᓄᑦ. ᑭᓯᐊᓂ, ᖃᔅᓯᑲᓪᓚᐃᑦ 
ᐅᔾᔨᕆᔭᐅᔭᕆᐊᖃᖅᐳᑦ: 
 

 ᐊᕐᕌᒎᓵᖅᑐᓂ 11-ᓂ ᒐᕙᒪᑐᖃᒃᑯᑦ ᑐᓂᓯᓯᒪᓕᖅᑐᑦ $3.8-ᐱᓕᐊᓐ ᐅᖓᑖᓃᑦᑐᓂᒃ ᐃᒡᓗᓕᕆᔾᔪᑕᐅᖃᑦᑕᕐᓂᐊᖅᑐᓂᒃ 
ᐃᖅᑭᓕᖕᓄᑦ. ᐃᓄᐃᑦ ᑕᒪᑐᒧᖓ ᑭᑭᑕᐅᖃᑦᑕᖅᓯᒪᔪᑦ ᐱᔪᓐᓇᖅᑎᑕᐅᓇᑎᒃ ᑖᒃᑯᓇᙵᑦ ᑮᓇᐅᔭᓂᑦ. 

 ᐊᕗᖓᑲᓪᓚᒃ ᐊᖏᔫᑎᓄᑦ ᐱᓕᕆᒻᒪᕆᒍᒪᓂᖅ ᐱᕕᖃᖅᑎᑦᑎᓂᐊᖅᑐᖅ ᐊᕗᖓᑲᓪᓚᒃ, ᖃᓄᐃᓕᐅᖅᑕᐅᔪᒪᓯᒪᔪᓂᒃ 
ᐊᑐᓕᖅᑎᑦᑎᓂᕐᒧᑦ ᐸᕐᓇᒃᑕᐅᓯᒪᔪᓂᒃ ᐱᕕᖃᖅᑎᑦᑎᓗᓂᓗ ᑮᓇᐅᔭᖅᑐᓗᐊᖐᓐᓂᕐᒥᒃ. 

 ᐱᔭᕆᐊᖃᕐᓂᖅ ᑭᒃᑯᑐᐃᓐᓇᓂᒃ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᓄᓇᕗᒻᒥ ᑲᔪᓯᐊᖏᓐᓇᕐᓂᐊᖅᐳᑦ 10 ᐊᕐᕌᒍᐃᑦ 
ᐅᖓᑖᓄᑦ ᑖᒃᑯᐊ ᐸᕐᓇᒃᑕᐅᓯᒪᔪᑦ ᒪᓕᒡᓗᒋᑦ. ᑕᒪᓐᓇ ᐱᔭᕆᐊᖃᕐᓂᖅ ᐱᒃᑲᓐᓂᖅᑎᑦᑎᔾᔪᑕᐅᓂᐊᕐᒪᖔᑦ 
ᐊᖏᕐᕋᕆᔭᐅᒃᑲᓐᓂᕈᓐᓇᖅᑐᓂᒃ ᒫᓐᓇᒃᑯᑦ ᖃᓄᐃᓕᖓᓕᕋᔭᕐᒪᖔᑦ ᖃᐅᔨᔭᐅᔪᓐᓇᙱᓚᖅ. ᐅᖃᖃᑎᒌᖕᓂᖅ ᓯᕗᓂᒃᓴᒥ 
ᐱᔭᐅᔭᕆᐊᓕᖕᓄᑦ ᐱᓕᕆᐊᖑᓪᓗᐊᖅᐳᖅ ᖃᖓᙳᒃᑲᓐᓂᖅᐸᑦ ᑖᒃᑯᐊ 10-ᐃᑦ ᐊᕐᕌᒍᐃᑦ ᐃᓗᐊᓂ. 

 ᐊᑐᓕᖅᑎᑕᐅᓂᖓ ᐱᓕᕆᔪᒪᓂᕐᒧᑦ ᐸᕐᓇᒃᑕᐅᓯᒪᔫᑉ ᐃᑲᔪᕐᓂᖃᓪᓗᐊᖅᐳᖅ ᐊᔪᙱᓐᓂᕆᔭᐅᕙᓪᓕᐊᓕᕋᔭᖅᑐᓄᑦ ᓄᓇᕗᒻᒥ 
ᐱᕙᓪᓕᐊᓂᕐᒧᓪᓗ ᐊᒃᑐᐊᑲᐅᑎᒋᓗᓂ ᑕᒫᓂ ᓄᓇᑦᑎᓐᓂ ᐊᒃᑐᐊᓂᖃᕐᒥᓗᓂᓗᑦᑕᐅᖅ ᐊᒃᑐᐊᒻᒪᕆᙱᒃᑲᓗᐊᕐᓗᓂᐅᒃ 
ᑲᓇᑕᒧᑦ. 

 ᐊᑐᓕᖅᑎᑕᐅᓂᖓ ᐱᓕᕆᔪᒪᓂᕐᒧᑦ ᐸᕐᓇᒃᑕᐅᓯᒪᔫᑉ ᐊᒃᑐᐊᓂᖃᕆᐊᖃᖅᐳᖅ ᒫᓐᓇᒃᑯᑦ ᐊᔪᙱᓐᓂᕆᔭᐅᔪᓄᑦ ᓄᓇᕗᑉ 
ᐃᓗᐊᓂ ᐊᐅᓚᑦᑎᔾᔪᑕᐅᓗᓂᓗ ᓈᒻᒪᒃᑐᓂᒃ ᐊᖏᔫᑎᓄᑦ ᓇᒧᙵᖅᐸᓪᓕᐊᓂᕆᔭᐅᔪᒥᒃ.  

 
ᖃᓄᐃᓕᖓᓂᐊᕋᓱᒋᔭᐅᓂᖏᑦ ᑮᓇᐅᔭᑎᒍᑦ ᐱᔭᐅᔭᕆᐊᖃᕋᔭᖅᑐᑦ ᐊᑐᓕᖅᑎᑦᑎᕙᓪᓕᐊᓂᕐᒧᓪᓗ ᖃᖓᙳᖅᐸᓪᓕᐊᓂᕆᓇᔭᖅᑕᖓ 
ᑕᑯᒃᓴᕈᖅᑎᑕᐅᕗᑦ ᑭᑉᐹᕆᒃᓯᓕᖅᓯᒪᔪᒥ 3-ᒥ. ᐊᑭᖏᑦ ᑐᙵᕕᖃᖅᑎᑕᐅᕗᑦ ᐅᑯᓇᙵᑦ ᑕᕝᕙᒻᒪᕆᓪᓚᑦᑖᙳᖅᓯᒪᔪᓂᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᑭᖏᓐᓂᑦ 2004-ᒥᒃ ᐊᑭᓄᑦ ᒪᓕᒃᖢᑎᒃ: 
 

ᓄᑖᓄᑦ ᐃᓂᒋᔭᐅᔪᓐᓇᕋᔭᖅᑐᓄᑦ (ᐱᖁᑎᓄᑦ, ᓴᓇᔭᐅᓂᖓᓄᑦ, ᐃᖅᑲᓇᐃᔭᖅᑎᓄᑦ ᐊᓯᖏᓐᓄᓪᓗ ᐊᒃᑐᐊᓂᓕᖕᓄᑦ): 
          $250,000 ᐃᓂᒃᓴᒧᑦ ᐊᑕᐅᓯᕐᒧᑦ 
 
 
ᓴᖅᑭᓯᒪᕙᒌᖅᑐᑦ ᐃᓂᒋᔭᐅᔪᓐᓇᖅᑐᑦ (ᓄᑖᙳᕆᐊᖅᑎᑕᐅᓂᖏᓐᓄᑦ, ᐊᖏᒡᓕᒋᐊᖅᑕᐅᓂᖏᓐᓄᑦ):  
          $100,000 ᐃᓂᒧᑦ ᐊᑕᐅᓯᕐᒧᑦ 
ᐊᐅᓚᑦᑎᓂᕐᒧᑦ ᓱᕋᒃᓯᒪᔪᓕᕆᕙᖕᓂᕐᒧᓪᓗ (ᐃᒡᓗᒧᑦ ᐊᑐᖅᑕᐅᕙᒃᑐᓂᒃ, ᓱᕋᒃᓯᒪᔪᓕᕆᓂᕐᒧᑦ, ᐊᑐᖅᑐᐊᕐᓂᕐᒧᑦ, 
ᐊᐅᓚᑦᑎᓂᕐᒧᑦ:        $  18,000 ᐊᕐᕌᒍᒧᑦ ᐊᑕᐅᒥᕐᒧᑦ 

ᑭᑉᐹᕆᒃᓯᓕᖅᓯᒪᔪᖅ 3: ᖃᓄᐃᓕᖓᓂᐊᕋᓱᒋᔭᐅᓂᖏᑦ ᑮᓇᐅᔭᑎᒍᑦ ᐱᔭᐅᔭᕆᐊᖃᕋᔭᖅᑐᑦ  
    ᓴᖅᑭᑎᑦᑎᕙᓪᓕᐊᓂᕐᒧᓪᓗ ᖃᖓᙳᖅᐸᓪᓕᐊᓂᕆᓇᔭᖅᑕᖓ 

ᐊᕐᕌᒍᐊ 
ᓴᖅᑭᑎᑕᐅ-

ᓂᖓᑕ 

ᓴᖅᑭᓯᒪᕙᒌᖅᑐᑦ 
ᐃᓃᑦ 

ᓄᑖᙳᕆᐊᖅᑎᑕᐅᓂ-
ᖏᓐᓄᑦ 

ᓄᑖᑦ ᐃᓃᑦ 
ᓴᓇᔭᐅᓂᖏᓐᓄᑦ 

ᐊᐅᓚᑦᑎᓂᕐᒧᑦ 
ᑲᒪᒋᔭᖃᖅᐸᖕᓂᕐᒧᓪᓗ 

ᑲᑎᖦᖢᒋᑦ 

 ᖃᔅᓯᐅ-
ᓂᖏᑦ 

ᐊᑭᖏᑦ 
(ᒥᓕᐊᖏᓐ-
ᓃᑦᑐᑦ) 

ᖃᔅᓯᐅ-
ᓂᖏᑦ 

ᐊᑭᖏᑦ 
(ᒥᓕᐊᖏᓐ-
ᓃᑦᑐᑦ) 

ᖃᔅᓯᐅᓂ-
ᖏᑦ 

ᐊᑭᖏᑦ 
(ᒥᓕᐊᖏᓐᓃᑦᑐᑦ

) 

ᐊᑭᖏᑦ 
(ᒥᓕᐊᖏᓐᓃᑦᑐᑦ
) 

2006/2007 200 20 330 83   103
2007/2008 200 20 400 100 330 6 126
2008/2009 200 20 500 125 730 13 158
2009/2010 200 20 500 125 1230 22 167
2010/2011 200 20 500 125 1730 31 176
2011/201

2 
  700 175 2230 40 215

2012/201
3 

  700 175 2930 53 228

2013/201
4 

  700 175 3630 65 240

2014/201
5 

  700 175 4330 78 253

2015/201
6 

  700 175 5030 91 266

ᑲᑎᖦᖢᒋᑦ: 1000 100 5730 1,433 5730 399 1,932
 
ᑲᔪᓰᓐᓇᖅᑐᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ ᐊᑮᑦ 
2016 ᐅᖓᑖᓄᑦ ($18,000-ᑐᖅᖢᓂ ᐃᒡᓗ ᐊᑕᐅᓯᖅ 
ᐊᕐᕌᒍᒧᑦ) 

5730 103

 
 
ᖃᔅᓯᑲᓪᓛᓘᕗᑦ ᐊᒃᑐᐊᓂᓖᑦ ᐱᔾᔪᑕᐅᔪᓐᓇᖅᑐᑦ ᐅᖃᐅᓯᐅᔭᕆᐊᓖᑦ ᓱᓕ ᑖᒃᑯᓄᖓ ᐱᓕᕆᖃᑎᒌᒃᑐᓄᑦ 10-ᓄᑦ 
ᐊᕐᕋᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᔪᒪᓂᕐᒧᑦ ᐸᕐᓇᒃᑕᐅᓯᒪᔪᓂ, ᓲᕐᓗ ᒪᑯᐊ: 
 

 ᓯᕗᓂᒃᓴᒥ (10 ᐊᕐᕌᒍᐃᑦ ᐱᓕᕆᓂᐅᔪᐃᑦ ᐅᖓᑖᒍᑦ) ᐊᐅᓚᑦᑎᓂᕐᒧᑦ ᑲᒪᒋᔭᖃᖅᐸᖕᓂᕐᒧᓪᓗ 
ᑮᓇᐅᔭᖅᑖᕆᔭᐅᔭᕆᐊᖃᕋᔭᖅᑐᑦ; 

 ᓄᓇᐅᑉ ᐱᔭᐅᓂᖓᓄᑦ ᓄᓇᓖᓪᓗ ᐱᓕᕆᐊᒃᓴᖏᑦ ᐱᔪᓐᓇᐅᑎᖃᖅᑎᑕᐅᔪᓪᓗ; 
 ᓄᓇᓕᖕᓂ ᐱᔨᑦᑎᕋᖅᑕᐅᕙᖕᓂᕐᒧᖅ ᐊᔪᙱᓐᓂᕆᔭᐅᔪᑦ; 
 ᐋᖅᑭᒃᓯᓂᖅ 10-ᓄᑦ ᐊᕐᕌᒍᓄᑦ ᐱᓯᒪᓂᕐᒧᑦ ᐸᕐᓇᐅᑕᐅᔪᓂᒃ; 
 ᓄᓇᓕᖕᓂ ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ ᐃᒡᓗᓂᒃ ᐱᔭᕆᐊᖃᕐᓂᕐᒧᑦ; 
 ᐊᐅᓚᓂᕐᒧᑦ ᐱᓕᕆᐊᒃᓴᕆᑎᑕᐅᔪᑦ ᐋᖅᑭᒃᓯᒪᓂᖓᓗ ᓴᖅᑭᑎᑦᑎᕙᓪᓕᐊᓂᐊᕐᓗᓂ ᐊᑐᖅᑕᐅᔪᒥᒃ 

(ᐱᓯᒪᒃᖠᕆᓕᐅᓂᕐᒧᑦ); ᐊᒻᒪᓗ 
 ᑮᓇᐅᔭᖅᑖᕆᐊᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᑦ ᐱᓕᕆᖃᑎᒌᓪᓗ ᑐᓂᐅᖅᑲᐅᑎᒋᔭᖏᑦ. 

 
ᓂᕆᐅᒋᔭᖃᑦᑎᐊᖅᐳᒍᑦ ᓇᓗᓇᐃᖅᓯᓂᕐᒥᒃ ᖃᐅᔨᓴᑦᑎᐊᕐᓂᕐᒥᒡᓗ ᐊᑐᖅᑕᐅᖔᕈᓐᓇᕋᔭᖅᑐᓂᒃ ᑕᒪᐃᓐᓄᑦ 
ᐊᒃᑐᐊᓂᓕᖕᓄᑦ ᐱᔾᔪᑕᐅᔪᓄᑦ ᐃᓚᒋᔭᐅᓪᓗᑎᒃ ᓂᕆᐅᒋᔭᐅᔪᒧᑦ ᐱᓕᕆᖃᑎᒌᖕᓂᒃᑯᑦ ᐅᖃᓪᓚᖃᑎᒌᖕᓂᐅᓂᐊᖅᑐᒥᒃ 
ᒐᕙᒪᒃᑯᓐᓂᒃ ᑲᓇᑕᒧᑦ. 

5ᑎ. ᓵᑕᐅᔪᓐᓇᕐᓂᖅ 
 

 
ᓵᑕᐅᔪᓐᓇᕐᓂᖅ ᓴᖅᑭᑎᑦᑎᕙᓪᓕᐊᔪᓂᑦ ᐃᓄᖕᓂᓪᓗ ᓄᓇᕗᒻᒥ ᐱᒋᐊᕈᑕᐅᓯᒪᕗᖅ ᐱᓕᕆᔪᒪᓂᕐᒧᑦ 
ᐸᕐᓇᒃᑕᐅᓯᒪᔪᓂᑦ. ᐃᓱᒪᒋᔭᒃᓴᐃᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᐳᑦ: 
 

 ᐋᖅᑭᒃᓱᖅᓯᒪᓂᖓᓄᑦ ᐋᖅᑭᒃᑕᐅᓂᖏᓐᓄᓪᓗ ᐊᑐᑦᑎᐊᕈᓐᓇᖅᑐᑦ ᐊᐅᓚᑦᑎᔾᔪᑕᐅᓂᐊᖅᑐᑦ 
ᓴᖅᑭᑎᑦᑎᕙᓪᓕᐊᓂᐊᕐᓗᓂ (ᓲᕐᓗ, ᐱᓯᒪᒃᖠᕐᓂᖅ); 

 ᓇᓗᓇᐃᖅᓯᓂᖅ ᖃᐅᔨᔾᔪᑕᐅᔪᓐᓇᖅᑐᓂᒃ ᖃᖓᙳᖅᐸᓪᓕᐊᓂᖓᓄᓪᓗ ᐱᐊᓂᒃᓯᒪᔭᕆᐊᖃᖅᐸᒃᑐᓂᒃ 
ᖃᖓᙳᕌᖓᑦ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᐊᖑᕙᒃᑐᓂᒃ ᑕᒪᐃᓐᓄᑦ ᐱᓕᕆᖃᑎᒌᓄᑦ ᑖᒃᑯᓇᓂ 
ᖃᓄᐃᓕᐅᖅᐸᓪᓕᐊᔪᒪᓂᕐᒧᑦ ᐸᕐᓇᒃᑕᐅᓯᒪᔪᓂ. ᓲᕐᓗ ᐃᒪᓐᓇ: 
ᖃᐅᔨᔾᔪᑕᐅᑲᐅᑎᒋᔪᓐᓇᖅᑐᑦ: 

 ᖃᔅᓯᐅᖕᒪᖔᑕ ᓄᑖᑦ ᐃᓂᒃᓴᐃᑦ ᓴᓇᔭᐅᔪᑦ ᐃᓐᓄᒃᓯᒪᓕᖅᖢᑎᒡᓗ; 
 ᖃᔅᓯᐅᖕᒪᖔᑕ ᓄᑕᐅᙱᓐᓂᖅᓴᐃᑦ ᐃᓂᒋᔭᐅᔪᑦ ᐊᓯᔾᔨᖅᑕᐅᔪᑦ ᐱᑕᖃᕈᓐᓃᖅᑎᑕᐅᓪᓗᑎᒡᓗ; 
 ᖃᔅᓯᐅᖕᒪᖔᑕ ᓄᑕᐅᙱᓐᓂᖅᓴᐃᑦ ᐃᓂᒋᔭᐅᔪᑦ ᓄᑖᙳᕆᐊᖅᑎᑕᐅᔪᑦ ᖃᐅᔨᓴᖅᑕᐅᓪᓗᑎᒡᓗ 

ᒪᓕᒋᐊᓕᖕᓂᒃ ᒪᓕᒃᑲᓗᐊᕐᒪᖔᑕ; 
 ᖃᔅᓯᐅᖕᒪᖔᑕ ᐃᓄᑐᐃᓐᓇᐃᑦ ᑎᑎᕋᖅᑕᐅᖃᑕᐅᔾᔭᐅᓯᒪᔪᑦ ᑭᒃᑯᑐᐃᓐᓇᓄᑦ 

ᐃᒡᓗᖃᖅᑎᑦᑎᕙᖕᓂᕐᒧᑦ ᐅᑕᖅᑭᔪᓂ; ᐊᒻᒪᓗ 
 ᖃᓄᖅ ᐊᖏᑎᒋᖕᒪᖔᑦ ᑕᑖᓗᐊᕈᔾᔨᖃᑦᑕᕐᓂᖅ (ᐃᓄᐃᑦ ᐃᒡᓗᕈᓯᕐᒥ ᐊᑕᐅᓯᕐᒦᑦᑐᑦ ᐊᑕᐅᓯᕐᒥ 

ᐃᒡᓗᒋᔭᐅᔪᒥ) ᐊᑐᓂᑦ ᓄᓇᓕᖕᓂ. 
ᐱᕙᓪᓕᐊᓂᕐᒧᑦ ᖃᐅᔨᔾᔪᑕᐅᔪᓐᓇᖅᑐᑦ: 

 ᖃᔅᓯᐅᖕᒪᖔᑕ ᐃᒡᓗᓕᐅᕐᓂᕐᒥ ᐃᖅᑲᓇᐃᔭᓕᖅᑎᑕᐅᔪᑦ; 
 ᖃᔅᓯᐅᖕᒪᖔᑕ ᓄᑖᑦ ᓇᖕᒥᓂᕆᔭᐅᔪᑦ ᓴᖅᑭᑎᑕᐅᔪᑦ ᓴᓇᕙᒃᖢᑎᒃ ᐃᒡᓗᓕᐅᕐᓂᕐᒥᒃ 

ᓄᑖᙳᕆᐊᖅᑎᕆᕙᓪᓕᐊᓂᕐᒥᒡᓗ, ᐃᓚᐅᓗᓂ ᓄᓇᓕᖕᓂ ᐃᓂᓕᐅᖅᐸᓪᓕᐊᓂᕐᒧᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ, ᓇᖕᒥᓂᖃᕐᓂᕐᒧᑦ ᑐᕌᕆᔭᖃᓪᓗᐊᑕᓐᖢᑎᒃ, ᓇᓗᓇᐃᖅᓯᒪᔪᑎᑐᑦ 
ᓇᖕᒥᓂᖃᕐᓂᕐᒧᑦ ᑭᒡᓕᓯᓂᐊᖅᑕᐅᓯᒪᔪᓂ; 

 ᐊᑭᖏᑦ ᐃᒡᓗᓕᐅᕐᓂᕐᒧᑦ ᓄᑖᙳᕆᐊᖅᑎᑦᑎᕙᓪᓕᐊᓂᕐᒧᓪᓗ ᐊᑕᐅᓯᖅ ᑭᑉᐹᕆᒃᓯᓕᖅᓯᒪᔪᖅ ᒦᑕ 
ᑕᐅᑐᒃᖢᒍ; ᐊᒻᒪᓗ 

 ᖃᓄᖅ ᐊᑭᑦᑐᖅᐸᓪᓕᐊᑎᒋᖕᒪᖔᑦ ᐊᑭᐊ ᐃᒡᓗᓕᐅᕐᓗᓂ ᓄᑖᙳᖅᑎᕆᕙᓪᓕᐊᓗᓂᓗ. 
ᐃᓄᒃᑎᒍᑦ ᖃᐅᔨᔾᔪᑕᐅᔪᓐᓇᖅᑐᑦ: 

 ᖃᔅᓯᐅᖕᒪᖔᑕ ᐃᓄᐃᑦ ᐃᖅᑲᓇᐃᔮᖃᖅᑐᑦ ᐃᒡᓗᓕᐅᕐᓂᕐᒥ, ᓄᑖᙳᖅᑎᕆᕙᓪᓕᐊᓂᕐᒥ, 
ᐊᒃᑐᐊᓂᓖᓪᓗ ᐃᖅᑲᓇᐃᔮᕆᔭᐅᔪᑦ; ᐊᒻᒪᓗ 

 ᖃᓄᖅ ᐊᖏᑎᒋᖕᒪᖔᑦ ᐃᒡᓗᖃᖅᑎᐅᔪᑦ ᓈᒻᒪᒃᓴᕐᓂᖏᓐᓂᒃ ᐃᓂᒋᔭᒥᓂᒃ ᑕᒪᓐᓇ 
ᖃᐅᔨᓴᖅᑕᐅᓚᐅᖅᑎᓪᓗᒍ ᖃᐅᔨᓴᕐᓂᕐᒥᒃ ᓈᓴᐃᓂᒃᑯᑦ. 

 
ᑖᒃᑯᐊ ᖁᓛᓃᑦᑐᑦ ᑲᑎᑕᐅᔪᓐᓇᖅᐳᑦ ᐅᓂᒃᑲᐅᓯᐅᓗᑎᒡᓗ ᐃᓚᒋᔭᐅᑎᑕᐅᒻᒪᕆᒡᓗᑎᒃ ᐱᓕᕆᔪᒪᓂᕐᒧᑦ 
ᐸᕐᓇᒃᑕᐅᓯᒪᔪᓄᑦ ᑎᓕᓯᒃᐸᑕᓗ ᑕᒪᑐᒪ ᐱᔭᐅᔪᒪᔫᑉ ᑲᑎᒪᔨᒋᔭᖏᑦ. ᐊᒻᒪᓗᒃᑲᓐᓂᖅ, ᐅᓂᒃᑲᐅᓯᐅᕆᐊᖃᕐᓃᑦ 
ᐃᓚᓕᐅᔾᔭᐅᔪᓐᓇᖅᐳᑦ ᐊᕐᕌᒍᑕᒫᑦ ᐅᓂᒃᑲᐅᓯᐅᒻᒪᕆᒋᐊᖃᖅᐸᖕᓂᖏᓐᓄᑦ ᐊᕕᒃᓯᒪᓂᑦᑎᓐᓂ ᐱᓕᕆᖃᑎᒌᒃᑐᑦ. (ᓲᕐᓗ 
ᐅᑯᐊᒃ, ᓄᓇᕗᑦ ᑐᙵᕕᒃᑯᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ). 
 
 



 

 ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᖕᓂᒃ ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒪᔪᑦ         ᒪᒃᐱᖅᑐᒐᖓ 22 

6. ᖃᓄᐃᓕᐅᖁᔨᓇᔭᕐᓃᑦ 

 
ᓄᓇᕗᑦ ᑐᙵᕕᒃᑯᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ (ᒐᕙᒪᒋᔭᐅᔪᖅ ᓄᓇᕗᒻᒧᑦ) ᒐᕙᒪᒋᔭᐅᔪᒥᒃ ᑲᓇᑕᒧᑦ 
ᐃᒪᐃᓕᐅᖁᔨᓇᔭᖅᐳᑦ: 
 

1. ᒐᕙᒪᒃᑯᑦ ᑲᓇᑕᒥ ᐊᖏᕐᓗᑎᒃ ᑲᒪᒋᔭᒃᓴᖃᖅᑎᑕᐅᓂᕐᒥᓄᑦ, ᒪᓕᒃᖢᒍ ᑎᑎᕋᖅᓯᒪᔪᖅ 2 ᓄᓇᕗᒻᒥᒃ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂ, ᖃᐅᔨᒪᑦᑎᐊᕋᓱᒡᓗᑎᒡᓗ ᐃᓄᐃᑦ ᓄᓇᕗᒻᒥᐅᑦ ᐱᕚᓪᓕᕋᔭᕐᓂᖏᓐᓂᒃ 
ᒐᕙᒪᑐᖃᒃᑯᑦ ᐃᓚᒋᔭᐅᓂᖏᓐᓂᒃ ᐃᒡᓗᖃᖅᑎᑦᑎᔭᕆᐊᖃᖅᐸᖕᓂᕐᒥ ᓄᓇᖃᖅᑳᖅᓯᒪᔪᓄᑦ ᑲᓇᑕᒦᑦᑐᓄᑦ. 

 
2. ᒐᕙᒪᒃᑯᑦ ᑲᓇᑕᒥ ᑲᑎᒪᖃᑎᖃᕐᓗᑎᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᓄᓇᕗᒻᒥᓗ ᑐᙵᕕᒃᑯᓐᓂᒃ 

ᐊᔪᕐᓇᕈᓐᓃᑐᐊᖅᐸᑦ ᓇᓗᓇᐃᖅᓯᑦᑎᐊᖃᑎᒋᓗᒋᑦ ᐊᑐᖅᑕᐅᔭᕆᐊᓕᖕᓂᒃ ᐱᓕᕆᖃᑎᒌᖕᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒡᓗ ᐊᑐᓕᖅᑎᑦᑎᕙᓪᓕᐊᓂᐊᕐᓗᓂ ᑕᒫᓂ ᓄᓇᕗᒻᒥ 10-ᓄᑦ ᐊᕐᕌᒍᓄᑦ ᐃᓄᖕᓂᒃ 
ᐃᒡᓗᖃᖅᑎᑦᑎᕙᖕᓂᕐᒧᑦ ᐱᓕᕆᐊᖑᔪᒪᔪᓄᑦ ᐸᕐᓇᒃᑕᐅᓯᒪᔪᓄᑦ.  

 
3. ᑕᒪᒃᑯᐊ ᓯᕗᓪᓕᖅᐸᐅᔾᔭᐅᓯᒪᔪᑦ ᐱᓕᕆᔪᒪᓃᑦ ᑕᕝᕙᓂ ᐱᓕᕆᖃᑎᒌᖕᓂᕐᒥ ᒪᑯᐊᖑᓚᐅᕐᓕᑦ: 

ᐃ. ᐃᒡᓗᓕᐅᖅᑐᖃᓯᑲᐅᑎᒋᓗᓂ ᓄᑖᓂᒃ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᐱᓕᕆᕝᕕᒋᔪᒪᒧᑦ  
 ᑕᑖᓗᐊᖃᑦᑕᕐᓂᒻᒪᕆᐅᓕᖅᑐᖅ ᑐᐊᕕᕐᓇᖅᓯᔪᖅ ᓄᓇᕗᒻᒥ; ᐊᒻᒪᓗ 
ᐱ. ᐃᓚᒋᐊᖅᑕᐅᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᓄᑖᙳᕆᐊᖅᑎᑕᐅᓗᑎᒃ ᓴᖅᑭᓯᒪᕙᒌᖅᑐᑦ ᐃᓃᑦ  
 ᒥᑭᒡᓕᒋᐊᖅᑎᑦᑎᔪᒪᒧᑦ ᑕᑖᓗᐊᕐᓂᐅᖃᑦᑕᓕᖅᑐᒥᒃ ᐱᐅᓯᑎᒋᐊᕐᓗᒋᓪᓗ ᐊᑐᖅᑕᐅᓂᖏᑦ ᑕᒪᒃᑯᐊ  
 ᐃᓃᑦ ᖃᖓᙳᖅᐸᓪᓕᐊᑎᓪᓗᒍ. 

 
4. ᑕᒪᒃᑯᐊ ᐱᓕᕆᔾᔪᑕᐅᕙᒃᑐᑦ ᓂᕈᐊᖅᑕᐅᓗᑎᒃ ᐱᓕᕆᑦᑎᐊᕈᑕᐅᔪᓐᓇᕐᓂᖏᓐᓄᑦ ᐅᑭᐅᖅᑕᖅᑐᒦᓪᓗᑎᒃ 

ᐊᑐᕈᓐᓇᕐᓂᖏᓐᓄᓪᓗ ᑐᕌᕆᔭᐅᔪᒪᓯᒪᔪᒧᑦ ᐱᔾᔪᑕᐅᓯᒪᔪᒧᓪᓗ ᑎᑎᕋᖅᓯᒪᓪᓗᓂ 23 ᑖᒃᑯᓇᓂ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ. 

 
5. ᑕᒪᓐᓇ ᐱᓕᕆᕙᓪᓕᐊᔪᒪᓂᕐᒧᑦ ᐸᕐᓇᒃᑕᐅᓯᒪᔫᑉ ᐊᑐᓕᖅᑎᑕᐅᕙᓪᓕᐊᓂᖓ ᐊᑐᑦᑎᐊᕐᓗᓂ 

ᑐᕌᕆᔭᐅᔪᒪᓯᒪᔪᒧᑦ ᐱᔾᔪᑕᐅᓯᒪᔪᒧᓪᓗ ᑎᑎᕋᖅᓯᒪᔪᑎᑐᑦ  24-ᒥ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ 
ᐅᑯᓇᓂᓗ, ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑏᑦ ᐊᑐᐊᒐᖏᓐᓂ. 

 
6. ᑲᑎᖅᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᖅᑕᐅᔪᓐᓇᖅᑐᓂᒃ ᐱᓕᕆᐊᒃᓴᓂᒃ ᐋᖅᑭᒃᓱᐃᔪᖃᕐᓗᓂ ᑕᒪᐃᓐᓄᑦ 

ᐃᒡᓗᓕᐅᖅᐸᖕᓂᕐᒧᑦ ᐃᖅᑲᓇᐃᔮᕆᔭᐅᓕᖅᐸᒃᑐᓄᑦ ᐃᒡᓗᓕᐅᕐᓂᕐᒧᓪᓗ ᑲᒪᔨᒋᔭᐅᕙᒃᑐᓄᑦ 
ᑐᕌᖓᓪᓗᐊᑕᖅᑎᑕᐅᓗᑎᒡᓗ ᐃᓄᖕᓄᑦ. 

 
 


